
Ахьмад Сулейманов дагалаца гӀоьртича, сан ой- 
ланехь иза цкъа а дуьхьал ца хӀутту шен хӀусамехь я 
яздархочун кабинет чохь. Иза суна дагавогӀу ломах 
хьалавоьду некъахо санна, я шен накъостийн гонехь 
къамел деш, дош олуш шуьнада санна.

Бакъ а долуш, и ши хӀума - Даймехкан шира 
шахьарш лаьттинчу лаьмнашкахула волавелла лелар 
а, шена дукхабезачу нахах марзо эцар а - дара Ахь- 
мадна кху дуьненахь уггар дукхадезнарг.

Сулейманов Ахьмад вина 1922 шеран май беттан 
хьалхарчу дийнахь Олхазар-кӀотарахь. Цуьнан да 
МуртазӀелин Сулайма Нохчийчохь вевзаш, цӀе йок- 
кхуш, дика къонах хилла. Советан Ӏедал тӀедеъначул 
тӀаьхьа а иза Нохчийчохь хиллачу дайн Ӏадатан кхи- 
элан тхьамда вара, иза болыпевикаша дӀакъовллалц.

Сулайма нохчийн шира гӀиллакхаш, дийцарш 
дика хууш, вайн махкара оьзда, цӀеяххана нах шен 
хӀусамехь соьцуш стаг хилла. Цаьрга ладоьгӀуш, це- 
ран хьекъал, амалш схьаоьцуш кхиира Ахьмад а, цул 
воккхаха волу ваша Мутуш а. Эрна ца хилира цара 
баккхийчаьрга ладегӀар. Мутушах махкахь а цӀеяха- 
на маслаӀатан да а, Кунта-Хьаьжин мурд а хилира, 
Ахьмадах - иштта чӀогӀа нахана вевзаш а, везаш а яз- 
дархо.

Ахьмадан дуьххьарлера стихотворени зорбане 
елира 1935 шарахь. Нохчийн воккхачу яздархочунна 
Бадуев СаӀидна оцу стихотворенехь гира Ахьмад кор- 
маталле поэт хила йиш йолуш хилар. «Хьуо вахьахь,

 Ламчохь сатосуш 

ма хилал поэт!» - элира шега СаӀида, бохуш дуьйцу- 
ра Ахьмада.

Нохчийн халкъ махках даьккхинчу хенахь Ахьма- 
да чӀогӀа къахьоьгу мискачу нахана гӀо дан гӀерташ, 
нохчийн берашна йоза-дешар Ӏамош а.

Нохчий Даймахка бирзича, хьехархойн институт 
чекх а йоккхий, ишколе балха воьду Ахьмад. Ци- 
гахь хьехархочун а, тӀаьхьа директоран а болх беш, 
цо цхьана денна а юкъах ца дуьту поэзехь къахьегар. 
Оцу къинхьегаман жамӀ дара 1967 шарахь яраяьлла 
цуьнан поэзин гулар - «Безаммий, шаьлтий».

Цул тӀаьхьарчу шерашкахь араюьйлу цуьнан сти- 
хийн, поэмийн книгаш: «Дог дохден цӀе» (1968 ш.), 
«Ламанийн хьостанаш» (1973 ш.), «Симфония гор» 
(оьрсийн маттахь, 1978 ш.), «Даймехкан некъаш» 
(1982 ш.), «Цхьа-ши дош» (1988 ш.).

Кхузткъе уыталгӀачу шерашкахь Ахьмада дукха 
къахьоьгу вайн мехкан хийн, шовданийн, лаьмнийн, 
меттигийн... - топонимин - цӀераш дӀаязъеш. Уьш, 
церан маьӀнаш а дина, Ӏилманан лехамашна жоп а 
луш, еа книгехь арахийцира цо Нохч-ГӀалгӀайн изда- 
тельствохула. Ӏилманчаша билгалдоккхуш ма-хилла- 
ра, Ахьмада кхочушбинарг дийнначу цхьана Ӏилма- 
нан-талламан институтан болх бара.

...Дукха жима волуш велира Ахьмад новкъа. Цуь- 
нан некъ мехкан, халкъан юкъара гӀуллакхийн бала 
кхачар а, уьш кхочушдан гӀертар а бара. Ша жима 
стаг волуш дуьйна кхеттера Ахьмад къоман дахарехь 
коьрта цуьнан синкхетам, оьздангалла хиларх. Цун-

дела иза дӀа а кхийтира и деза дукъ - халкъан куль- 
тура кхиор - шайна тӀелаьцначу нахах. Бадуев СаӀид, 
Мамакаев Мохьмад, Ошаев Халид, Мамакаев Ӏарби, 
Гадаев Мохьмад-Селахь - и цӀераш дика евзаш яра 
халкъалахь XX бӀешеран ткъе уьтталгӀачу шераш- 
кахь. Амма Сулейманов царал дуккха а жима вара. 
Цундела цуьнан аьтто бара царах Ӏама а, цаьргара ма- 
сал эца а, царна жимхалла лелон а. Къаьсттина цуь- 
нан гергарло тасаделира Мамакаев Мохьмадца.

Вайн халкъ цӀера даьккхина, Казахстане, Кирги- 
зе дӀадигча, Ахьмада цхьана ханна дитира шен ил- 
леш яздар а, сурташ дахкар а, иза мацалла лечу, къа 
ца хетачу хьаькамаша хьийзочу халкъана орцахве- 
лира: Китайн дозане кхаччалц дӀаоьхура Ахьмад а, 
цуьнан накъостий а хӀонц лоьхуш, карийча (дукха 
хьолахь, и даьхни хуьлура), цара иза нийсо еш йоь- 
къура гӀаддайначу нахана юккъехь; цуьнца цхьаьна, 
нийсо лоьхуш, харцоно хьийзош болу нах кӀелхьа- 
рабаха гӀерташ, гуттар а кехаташ яздеш а хиллера 
цо хӀетахь.

Цунах лаьцна Ахьмада тхуна, къоначу яздархош- 
на, дийцира 1976 шарахь, университетан студенташа 
йинчу суьйренехь, Минуткехь йолчу юкъараӀойлехь.

«Пхьармат» цӀе йолчу литературни цхьаьнакхе- 
тараллин чоьнехь, латийнчу чӀурамийн серлонехь 
(электросерло йоллушехь, чӀурамаш латийнера сту- 
денташа, «поэтически хьал» кхуллуш), Ахьмада тху- 
на дуккха а хӀумнаш дийцира, хӀетахь Ӏедало дийци- 
ча могуьйтуш доцу хӀуманаш. Иштта, тхуна хиира, 
1963 шарахь Москвахь «кегийчу» къаьмнийн мет-

Тезетехь техкаш го вайн бошмаш, хьаннаш, 
ПайгӀанех юьзна ю тогӀенаш, Ӏаннаш, 
Дайн кешнаш хиллачохь упгӀанийн аннаш 
Хьулдан да воцуш го, я АллахӀ-Дела!

Сулейманов Ахьмад

танаш Ӏамо оьшуш дац бохуш, уьш Ӏамор дехкаран 
Ӏалашонца йина «Ӏилманан» конференци хилла хи- 
лар. Оцу конференце, кхайкхина а воццушехь, Су- 
лейманов Ахьмад а вахана хиллера. Ахьмада къамел 
а кечдинера, «кегийчу» къаьмнийн меттанаш Ӏаламат 
кӀорга а, шира а хиларха, и меттанаш советски хал- 
къан доккха синан хьал а, уьш «коммунизм хӀоьттича 
а» дехарг хирг а хиларх лаьцна. ТӀаккха кхуо телефон 
тоьхнера Москвара Соьлжа-гӀала, Мамакаев Мохь- 
маде, хӀоьттина иштта хьал а ду, ша кечдина иштта 
чулацам болуш къамел а ду, цунна хӀун де ша аьлла. 
«Нагахь и къамел дича, хьайна тоьпаш тухур елахь а, 
и ца деш цӀа ма воьллахь», - аьлла хиллера Мамакаев 
Мохьмада.

«Цул тӀаьхьа-м и къамел ца дан йиш а яцара. 
Дукха хала дош а даьккхина, конференци дӀайоьр- 
зучу дийнахь сайн къамел дира ас. И къамел бахьа- 
нехь конференци вовшахтоьхнарш шайн Ӏалашоне 
ца кхечира. «Кегийчу» къаьмнийн меттанаш цкъа- 
чунна даха дитира», - дуьйцура Ахьмада.

Шен дош дерзош, цо дагахь йийшира Гадаев 
Мохьмад-Селахьан «Махке сатийсар» цӀе йолу сти- 
хотворени. Иза тхуна дуьххьара хезаш яра. Цо боккха 
тӀеӀаткъам а бира ладоьгӀучарна массарна а. Къаьст- 
тина дагахь дисира хӀара могӀанаш:

ДагадогӀий ахь лайнарш къиза, 
Сан Нохчийчоь, со воьлху хьан къина. 
Цу хьан тӀулгех мацах хилла чевнаш, 
Сан даг тӀехь ю, къахьбеш денойн чемаш. 
Хьан пӀелг лозуш, сан дог лозу даим. 
Иза-м ирс ду - дог хьан дуьхьа дагар! 
Цу хьан стиглахь яьлла Ӏаьржа марха 
Сан белшаш тӀехь Ӏуьллу, яшшолц малхо.

 Ламчохь сатосуш

- Цкъа а ма дуьсийла вайн шовданаш стаг воцуш 
мийла, цкъа а ма дуьсийла вайн кешнаш дола дан стаг 
воцуш - дерзийра шен къамел Ахьмада.

Иза, бакъ а долуш, шена сингаттам хир бара аьлла 
ца Ӏаш, ала дезачохь дош а олуш, дан дезачохь гӀул- 
лакх а деш, халкъан иэс, сий лардеш лаьттинчу нох- 
чийн къоман сийлахьчу къонахойх цхьаъ вара.

Вайнах Кавказехь орам болуш а бац, уьш цхьан- 
хьара схьабаьхкина бу бохуш статьяш арайийла юьй- 
лаелча, Ахьмад вайн мехкан топонимически цӀерш 
дӀаязъян аравелира.

- Кху мехкан паспорт хӀоттош ву со, и ца дахь, вай 
юха а цӀера даха бух кечбеш бу вайн мостагӀий, - эли- 
ра Ахьмада соьга дуьххьара суна ша гинчу дийнахь. 
Иза дара 1973 шарахь, гуьйранна. Со хӀетахь Шуьй- 
тарчу юккъерчу ишколан 10 классаи дешархо вара.

ШолгӀа суна Ахьмад Нохч-ГӀалгӀайн пачхьалкхан 
университете деша вахча гира. 1976 шеран бӀаьсте яра 
хӀетахь. Студентийн юкъараӀойлехь дӀахьош поэзин 
суьйре яра. Цига кхайкхина вара Ахьмад. Ас цигахь 
сайн «Нохчийчоьне» боху стихотворени йийшира:

ХӀай сан лаьмнаш! Хастам бу-кха шуна! 
Шух-м ца дина халонаша шунаш. 
Мархаш, дохк а шайн когашка дарах, 
Кортош малхехь аш латтийна даим!

ЧӀогӀа тайра Ахьмадна а, цигахь гулбеллачарна а 
и могӀанаш. Шен къамелехь гӀараваьллачу поэта ла- 
кхара мах а хадийра церан. ТӀаккха, цхьаьнакхетар 
дӀа а дирзина, Ахьмад новкъаваккха тхо юкъараӀой- 
лин кетӀа девлча:

- КхидӀа суна тӀаьхьадовла пурба дац шуна, - 
элира цо. ТӀаккха, соьгахьа корта а тосуш, тӀетуьйхи- 
ра: - Суо хӀокху жимчу стаге новкъавоккхуьйтур 
ву ас.

Хан яьлла хан йоллушехь, Ахьмад Олхазар-кӀота- 
ра, я МартантӀа дӀаваха лууш вара. Минуткера авто- 
вокзале кхаччалц гӀаш вахара тхойша.

Ахьмада дуккха а хьехарш дира суна оцу бӀаьсте- 
нан буса. Церан коьрта маьӀна дара: ас нохчийн ли- 
тературехь къахьега дезар а, со Ӏедалх чӀогӀа ларвала 
везаш хилар а. Ахьмад, машен а кхетта, МартантӀа 
дӀавахара, суна ша волчу кест-кеста вар тӀе а дуьллуш.

Оцу шеран аьхка вахара со Ахьмад волчу, Олха- 
зар-кӀотара. Иза хӀетахь цигарчу ишколан хьалхарчу 
гӀатехь йолчу шина чоьнахь Ӏаш вара. И ший а чоь а 
юьзна яра книгех, газетех, Ахьмада яздинчу кехатех. 
Оцу чалха юккъехь лаьттачу стоьла тӀехь зорбатуху 
машинка яра, цу чохь дӀахӀоттийна дечиг-пондар а 
бара, цхьана хьостамах хьалакхозуш чен цӀока а, со- 
нехь шира кхийра пхьегӀаш а, книгаш хьалха, тӀегӀа- 
наш тӀехь тайп-тайпана хорманаш йолу тӀулгаш а...

Оцу хӀора хӀуманах лаьцна дийца шатайпа дийцар 
дара Ахьмадан. Иза шатайпанчу, шен ойлано васташ- 
ца кхоьллинчу дуьненахь вехара. Оцу дуьненахь мел 
жима, могӀарера хӀума а шен шатайпа маьӀна долуш 
яра.

Со чӀогӀа веза хьаша вина тӀеийцира Ахьмада. 
Стоьла тӀера кехаташ, машинка дӀа а яыжхина, шун 
хӀотто волавелира иза. Схьабеана стоьла тӀе хӀоттий- 
ра цу чуьрчу дуккхаъчу тӀулгех цхьаъ.

- ХӀара вайн генарчу дайн шира кад бу, - элира 
Ахьмада. - Ши эзар шо ду хӀара болу. Ялта кху кеда 
чохь хилча бакъахьа ду, - куьйга кагдина бепиг дил- 
лира цо цу тӀулга чу. - ХӀара дума бацойн махкара 
беана, пхи шо долуш шира дума бу, - цхьанхьара хьа- 
лакхозучуьра схьабеана дума а хадийра цо. - ХӀара 
сан дай баьхначу Доьрара деана, хьехан заз тӀерий, 
ламанан бецаш тӀерий эцна цӀена моз ду, - моз а 
стоьла тӀе хӀоттийра цо.

Шун хӀоттийна ваьлча, Ахьмада, хьала а гӀаьтти- 
на, шен хьажар корал арахьа геннахь анайистехь гучу 
лаьмнашка а доьгӀна, элира:

- Ас хӀара шуънан дош олу, мацах цкъа дечи- 
ган нахарца дуьххьара хӀокху мехкан хьена латта а 
аьхна, дезчу ялтин хӀу дийначу ахархочун сийнна; 
ас хӀара шуьнан дош олу, хьуьнхахь ирахь якъаелла 
къахьаштун дечиг а хадийна, иза нисйина, шарйина, 
тайина, цу тӀе кхо мерз а оьзна, дечиг-пондар а бина, 
цу тӀехь дуьххьара къонахаллех, тешамах, собарх 
илли аьллачу илланчин сийнна; ас хӀара шуьнан дош 
олу вайн мохк лолле лаца, цуьнан сийлахь кхерчаш,

оьзда мехкарий сийсазбан баьхкина мостагӀий эший- 
на, хьаьшна, дӀабаьхначу нохчийн тӀемалойн сийнна!

Ӏуьйрана вахана сарралц Ӏийра со Ахьмад вол- 
чохь. Цул тӀаьхьа кест-кеста нохчийн къоначу яздар- 
хошца: Бексултанов Мусаца, Бисултанов Аптица, 
Атсаламов Идрисца, кхечаьрца - цхьаьна воьдура 
со цига. Йовхачу хенахь тхо Олхазар-кӀотар йис- 
техь гуллора. Цигахь бӀаьвнан хьесапехь, ши гӀат а 
долуш, тӀулгех цӀа дан долийнера Ахьмада. Цуьнан 
тхов нийса хила безаш бара, оцу тхов тӀехь йовхачу, 
екхначу буьйсанашкахь яздархой вовшахбетталуш 
метгиг хир яра...

Гуттар а Ахьмада дезаш тӀеоьцура тхо. Гуттар а 
оха массара а цхьаьна шун хӀоттадора бай тӀехь бет- 
тасин а, латийначу цӀеран а серлонехь. Гуттар а Ахь- 
мада шуьнан дош а олура, тӀаккха пондарх байн пӀелг 
тосуш, цо «Ненан бӀаьрхиш» боху халкъан дийцар 
дуьйцура, я шен стихотворенех цхьаъ ягарйора.

Цуьнга ладоьгӀуш ас ойла йора цунах, хӀара лат- 
та шен са санна дезаш, цигонан йоӀа дуьйцучух Ӏе- 
хаваллал дуьне хазахеташ; дарц долчу буьйсанна, 
ламанийн яртийн бахархойн неӀарш етташ («ХӀей 
нах!» - олий, ас мохь туху...»), царна вайнехан сий- 
лахь гӀиллакхаш карладохуш; тӀаккха хьаша а вина, 
баьрче а ваьккхина, ша охьа а хаийна Ӏаш, хӀусаман 
ден-ненан догдикаллин йовхо («Цу кхерчачу цӀаро- 
чул а, хьаша вохвеш, йовхо луш, ю вайнехан комаьр- 
шалла, ду вайнехан оьзда дош...») хааелча, дог вокха- 
верах дузуш; юха аьхка, лам чухула нохчийн ширчу 
шахьарийн хьакхлагӀаш йолчу а хӀутгуш, волавелла 
а лелла; лаьмнех къаста ца лууш, церан басех кает-

таш, зӀаьнарш-мӀараш туьйсуш, чубуза боьду малх 
а тергалбина, тӀаккха, маьркӀаже буьйсане йирзича, 
бердах йоллучу цхьана хьеха чу а вахана, якъаеллачу 
баца тӀехь набарна тевжича, амма и наб ца кхеташ, 
юххехула охьадоьдучу Органан гӀовгӀане ладоьгӀуш, 
цуьнан хил а сиха йоьдучу заманан а, шен цхьалхал- 
лин а ойла еш, вехха Ӏуьллуш; тӀаккха наб кхетча, са 
ма-тесси декначу цхьана олхазаро сама а ваьккхина, 
хьеха чуьра воьссина, Органан дарбанечу хих къурд 
бина, мачаш кара а лаьцна, Даймехкан лаьттан, тӀул- 
гийн буьйсанан шело а, дийнан йовхо а шен когашна 
хаайолуьйтуш, некъаш динчу стагах ойланаш йора 
ас.

Дахарх а йора ас ойланаш, гуттар а къастам бан 
дезачу дахарх: цхьа гӀуллакх къастийча вуьйш Ӏад- 
да дита деза. Ахьмада Даймехкан некъаш а, къоман 
юкъара гӀуллакхаш а къастийра, шенаш тӀаьхьа а тот- 
туш. Цундела ма-лаъара доьзал а ца нисбелла цуьнан, 
я чохь Ӏен цӀенош а. Амма цо доьттина кхечу тайпана 
цӀенош - шен поэзин цӀенош. Уьш дуккхаъчу а наха- 
на оьшуш ду.

Цу цӀенойн тхов бац, йочана хилча кӀел хӀотта. 
Амма царна чохь хӀоранна а карор бу шен сина хьа- 
ам а, оьздангалла а. Делахь а наха цхьацца дийца-м 
дуьйцура... Царна ца хаьара Ахьмада шен дай баьх- 
начу ширчу юьртара, Доьрара, беана мокхазан тӀулг 
ша гутгар а болх бечу стоьла кӀел стенна биллина, 
ткъа кхо: «Иштта дикахо язло соьга», - аьлча, цар- 
на иза беламе хетара. Царна иштта хетара, Ахьмада, 
шара чохь шозза-кхузза Органца хьала а воьдий, ле- 
кхачу лаьмнех цхьанна буьххье а волий, гонаха дӀаса

Лекхачу ножана хьоькху мох ца эшна, 
Ма ца эшна къонахчунна ала дош.

бӀаьрг а бетташ: «ХӀей, Нашхойн лам, лаьтташ буй 
хьо? ХӀей, Зумсойн лам, хьо а болуш буй? ХӀей, Ша- 
ройн лам...», - бохуш, лаьмнаш дагардар а. Нахана 
хала дара цунах кхета, ткъа кхо: «Лаьмнаш а дӀадаха 
тарлуш ма ду, нагахь царна юххехь Ӏаш долу адамаш 
ледара довлахь, осалдовлахь», - аьлча, уып кхин а 
чӀогӀа цецбуьйлура. ТӀаккха вовшашлахь цхьацца ха- 
барш дуьйцура. Цу хьокъехь-м Ахьмада ша а яздина:

...Сатаса герга кхаччалц Ӏай, тхо дӀадоьлхура Ахь- 
мад волчуьра. Оцу хенахь беттаса Ӏаьржачу аьрцнаш 
тӀе лахделла а, хаддаза декаш чӀоб а, баца тӀе диллина 
тхи а хуьлура.

- Ахьмад, оха белхи а бина чекхдохур ду хӀара 
хьан цӀенош, - олура оха хӀоразза а. ХӀоразза а Ахь- 
мада жоп а лора:

- Уггар а коьрта болх шу схьадахкар бу-кх. Шаын 
догӀуш, шайн накъостий а балабе. Вовшийн юкъ а ма 
йохае. Вовшашна белш а гӀортаяй, дӀагӀуо. Цхьана 
тӀулгах бӀов ца йоттаелла...

Ӏинан йисте кхаччалц тхо новкъадохура Ахьма- 
да. Ӏинчу а диссина (цу чухула ша-шеца шабарш деш 
хьаьдда догӀура хи), дехьа басах хьала а девлла тхо 
духахьаьвсича а, иза Ӏина йистехь лаьтташ хуьлура. 
Беттасин серлонехь цуьнан кӀайн корта гӀели дилли- 
ча санна хетара.

...Дикка шераш девлира хӀетахь дуьйна. Дук- 
кха а хӀуманаш хийца а делира вайн дахарехь. Дош

а эвхьазделира, герз а эвхьазделира. Юкъаметтигаш 
а юьйхира, барт а ийгӀира. ТӀом а белира. Ахьмадна 
сел хьоме хеттачу, нохчийн шира кхерчаш лаьттин- 
чу меттигашна, экамчу шовданашна, цанашна тӀе 
бомбанаш етта а йолийра. ТӀе герзаш детташ, къиза 
хьовзийра дерриг нохчийн къам а. И йилбазийн кар- 
захалла чӀагӀъеллачу хенахь, 1995 шеран аьхкенан 
юккъехь шена сел дезачу, ша сел доггах хестийнчу 
Даймехкан лаьттан кийра вахара Ахьмад.

Сагатдан ламанан некъаш а, яздаза керла иллеш а 
дисира. Юкъахйисира марзонаш а. Ахьмада дан до- 
лийна цӀенош а дисира тхов тиллаза...

Тахана суна а, со санна цуьнга ладегӀа ирс хил- 
лачу сан накъосташна а диснарг: и дагалецар а, цуь- 
нан башха байташ юх-юха ешар а, иза дика стаг, вайн 
мехкан оьзда къонах вара аьлла тоьшалла дар а.

•к Ж

Сулейманов Ахьмадан поэзех лаьцна къамел 
деш уггар хьалха цхьа ши хӀума билгалдийр дара ас. 
Ахьмадан дерриг дахар а дара поэзи. Иза йозанаш- 
кахь - цхьаъ, дахарехь - кхин вацара. Цуьнан вистхи- 
лар, ког баккхар, ишколехь болх бар, хьаша тӀеэцар, 
ша хьошалгӀа вахар... - дерриг а шатайпанчу синъай- 
аман хьолехь дара. Цуьнан Ӏилманан белхаш а бара 
поэзин Ӏаткъам болуш. Нах вовшахкхеттачохь Ахь- 
мада барта йийцинчу поэзин бӀолгӀа дакъа а дац цо 
шен сборникашкахь арахецнарг.

Сулейманов Ахьмад тобанца, тулгӀенца веъ- 
на вацара вайн литературе. Иза нохчийн поэзин ши 
тулгӀе: хьалхарниг 30-чу шерашкахь кхоллаелларг

Цуьнца цхьаьна цо дуьйцу нохчийн оьздачу хӀуса- 
ман гӀиллакхаш:

Буьрса буьйса, Ӏаьржа буьйса, 
Дарцо лайн хӀур хьийзабо. 
Дино лергаш дуьхьалтуьйсуш, 
Халчу новкъа вогӀу со.

Цу кхерчарчу цӀарочул а, 
Хьаша вохвеш, йовхо луш, 
Ю вайнехан комаьршалла, 
Ду вайнехан оьзда дош.

Сулейманов Ахьмад

(М. Мамакаев, М. Гадаев, I. Мамакаев...), шолгӀаниг 
70 шерашкахь кхоллаелларг (Ш. Арсанукаев, М. Ки- 
биев, М. Дикаев, Ш. Окуев, С. Гацаев...) - вовшашца 
юзуш, цу шинна юккъехь вара. Сулеймановн кхолла- 
ралла дийнна цхьа мур бара вайн поэзехь. Оцу шина 
а тулгӀенийн башхаллаш хаалора цуьнан стихашкахь 
а, поэмашкахь а: хьалхарчийн - маьӀнийн агӀо кӀорга 
а, халкъан поэзица зӀе а хилар; шолгӀачийн - синхаа- 
мийн шовкъ а, вастийн тайп-тайпаналла а.

Ахьмадан стихийн масех коьрта тема билгалъ- 
яккха тарло: Даймахке безам, Ӏаламан исбаьхьалла, 
къонахчун декхарш, нохчийн оьзда гӀиллакхаш, йоӀе 
(зудчуьнга) болу безам.

Наггахь билгалъяьхначарах масех тема цхьаьна- 
йогӀуш а нисло цхьана стихотворенехь. Иштта, «Дог 
дохден цӀе» бохучу стихотворенехь Ахьмада Даймех- 
кан Ӏаламан, Ӏаьнан, дорцан, буьйсанан исбаьхьа сурт 
хӀоттадо:

Безамах йолчу Ахьмадан стихашкахь гучудолу и 
синхаам цо, ийзавалар доцуш, ма-барра шен чолхал- 
лица, марзонца, къахьонца буьйцуш хилар. Цуьнца 
цхьаьна цо дохадо нохчийн фольклорехь долу цхьац- 
ца бехкаме гураш. Оцу гурашкара аравийлар а оьзда 
а, товш а хуьлу Ахьмадан, цуьнца цхьаьна цо схьа- 
доьллу нохчийн безаман лирика кхиаран тайп-тайпа- 
на а, керла а некъаш.

Нохчийн поэзин анайисташ шоръеш, керланиг 
юкъадалош, ша хаддаза къахьегнехь а, Ахьмада ца 
хадайора халкъан поэзица, хьекъалца йолу зӀе. Иза 
къегтина го «Ламанан хьостанаш», «Лекхачу ножана 
хьоькху мох ца эшна...», «Къеначу илланчин мукъам» 
бохучу стихашкахь а, «Дахаран генаш» цӀе йолчу по- 
эмехь а. Цу произведенешкахь нохчийн кицанийн ке- 
пех пайда а оьцуш, стихийн барамехь цо дӀаяздо шена 
дахарехь гинчун, зеделлачун жамӀаш-маьӀнаш. Амма

Орцан дукъах дато маӀаш 
Туьйсуш батто сагатдо. 
ЦӀеста кӀудал нохчийн йоӀа 
Шовдан кӀел сецайо.

Хета, баттах схьаӀийдалуш, 
КӀудал юзу шовдано. 
Нур-зӀаьнаршца безам муьйлу, 
ЙоӀах хьерчаш, цу батто.

 Ламчохь сатосуш ^4©

Ахьмадан стихаш къаьста мукъам шера а, басарш 
тайп-тайпана а, къегина а хиларца. Цаьргахь го сурт- 
диллархочун похӀма Ахьмадехь хилар а:

Ахьмада беркате къахьегна нохчийн литературехь 
поэмин жанр кхиош. Цуьнан дуьххьарлера поэма 
«Безаммий, шаьлтий» араелира 1967 шарахь. Чолхе 
йоцу сюжет ю оцу поэмин: Органал дехьарчу юьрта- 
ра Элиса езаш ву Органал сехьара Салман. ЦӀеххьа- 
на халчу цамгаро лоцу Элиса. Салман цунна гӀо дан 
болчу лаамца воьду... буьйсанна, тебий, Элиса йол- 
чу. ХӀара гучуваларо цамгарна гӀоли йо йоӀана. Эц- 
цахь самаваьллачу йоьӀан дена тосало Салман. Цо 
деънарг доккха иэхь лоручу нохчийн Ӏадато йийсаре 
вина иза шаьлтанца и юьхьӀаьржо дӀанисъян гӀотту. 
Амма Салман гича гӀоли хилла Элиса а, цу шиннан 
ирс а гича, дастало цуьнан дог:

Кхерчахь алу саго гӀерташ, 
Суйнаш дехи сайн дагах. 
Чартех, бӀаьвнех бехи барташ, 
ЦӀий дӀадетташ сайн багах.

Дайх бисна кхерч бохбан гӀерташ, 
Сан дог дилхи бӀаьрхин цӀийх. 
Куъйгаш доххалц хьисти тархаш, 
Сайн хьацарций, бӀаьрхиций.

Собаран, сихаллин лестира терза, 
Цхьабосса герканаш нисъелча санна. 
Сий дайна доьрзучул сий хилла дерзар, 
Мел доккха вуо хиларх, лиира цунна.

Сулейманов Ахьмад

уьш беккъа цӀена хьекьалан шийла стоьмаш бац, цаьр- 
ца Ахьмадан синкарзахалла а, шовкъ а хаало:

Ламанхой! Ас дош ло-кх:
дахчийна болат 

Сатто а, хадо а атта ду царал! 
Амалца, гӀиллакхца карор дац гӀалат, 
Уггар а сийлахь дерг -

шайн сий ду церан!

ТӀера дӀаайина Ӏадатан мархаш, 
ТӀера дӀатеснера гӀиллакхийн пардо. 
Ма-дарра дерззина схьагора дахар, 
Эзар бос богучу жовхӀаран суьртехь.

Воккхачу стеган карара южу шаьлта, безам, дахар 
тулу ширделлачу гӀиллакхал.

И поэма, сюжет керла яцахь а, меттан говзаллица 
а, стих шера хиларца а билгал ю. Хила тарлург роман- 
тикин кепехь дийцар а го вайна цу поэмин хотӀехь. 
Оцу агӀор цунна герга ю «Цхьа-ши дош» книги 
юкъаяхана «Беттан тӀулг» поэма а. Оцу поэмехь ав- 
тора поэзин гӀирсашца юхаюьйцу халкъан шира ле- 
генда.

«Безаман шовда» поэма шен сюжетца дуьххьар- 
лерчу поэмина герга ю. Изза киртиг ю тӀехӀоьттина: 
цомгаш хиллачу йоӀана Марияна дарбане шовда дан 
новкъаволу и шен сил дукха езаш волу Муса. Амма 
хӀокху поэмехь дуьххьалдӀа сюжет юьйций ца Ӏа иза. 
Цу тӀе и коьрта а ца хета поэмехь. Коьртачу сюже- 
тал сов, автора юкъадаладо нохчийн къомах, нохчийн 
къонахех долу дешнаш. Уьш Ӏаламат чӀогӀа оьшуш 
дара цӀерачу дахаро а, цӀа дирзича Ӏедало лелочу хар- 
цоно а ойла гӀелйинчу нохчашна:

Ша вехачу заманан хиламех философски маьӀна 
даккха гӀерташ язйина ю Ахьмадан «Ламанан сур- 
таш», «ЦӀен книга я Ӏесаллех поэма» цӀераш йолу ли- 
рико-эпически произведенеш.

Царах хьалхарчун кхин цӀе а ю - «Некъан ре- 
портаж». Бакъ а долуш, Соьлжа-ГӀалара шен генара 
дай баьхначу Доьра воьдучунна гун сурташ ду поэ- 
та дуьйцурш, царах ша-тайпа маьӀнаш деш. Амма 
и поэма язйинчу хене хьаьжжина (1981 шо, советан 
Ӏедалан идеологин бехкамаш чӀагӀбелла хан), ав- 
тор шен ойланашца кхоччуш маьрша цахилар а го. 
Цуьнга хьаьжна доцуш, шен заманан коьрта про- 
блемаш: Ӏалам лардан дезар, нехан галдаьлла гӀил- 
лакх-оьздангалла, къинхетаман къелла - гайта ницкъ 
кхочу Ахьмадан.

«ЦӀен книга я Ӏесаллех поэма» цӀе йолчу произ- 
веденехь го поэтан боккъал а маьрша аз. Цо мохь 
бетташ а, кӀорга а дуьйцу адам Ӏесадаларх, Дала 
шена тӀедехкина декхарш царна дицдаларх лаьцна. 
Чулацамца хилла ца Ӏаш, и поэма шен куц-кепаца а 
ю маьрша. Ахьмада шен кхоллараллехь дуьххьара 
пайдаоьцу «верлибр» олучу стихкхолларан барамах. 
Цо таро ло цунна маьӀнийн, ойланийн, синхаамийн, 
иштта мукъамийн а тайп-тайпаналла гайта, шен син- 
карзахалла ма-ярра йовзийта.

И поэма зорбанехь араелира 1988 шарахь Ахьма- 
дан «Цхьа-ши дош» цӀе йолчу поэзин гуларехь. Цул 
сов, кхин ши поэма а яра цу юкъахь.

Царах цхьаъ, «Бетган тӀулг» цӀе ерг, нохчийн хал- 
къан ширчу дийцаран буха тӀехь кхоьллина ю. Ненан

Сулейманов Ахьмадан дахар шен махкана, хал- 

къана хьанал къахьегаран масал дара. Иза вайн къо- 
ман кӀант а, оьздангаллин хехо а вара. Шен, шен доь- 
залан гӀуллакхаш тӀаьхьа а теттина, цо хьалхадехира 
вайн мехкан, халкъан юкъара гӀуллакхаш. Уьш кхо- 
чушдарехь цо даим къонахалла а, хьекъал а гойтура. 
Шераш дӀаэхарх, заманна къера ца хуьлуш, къоначу 
шовкъаца дахаран керл-керлачу анайисташка кхо- 
чуш, керл-керла кхоллараллин лакхенаш йохуш схьа- 
веара иза. Амма заманца болу къийсам стаг тулуш ца 
боьрзу. И ца делла вайна...

Дала Шен дуьхьа лоьрийла Ахьмада хьегна къа.
Ахмадов Муса,

яздархо.

ЦӀийца цхьаьна бӀаьрхиш ийна,
Весет ду сан, кхана лахь:
ЦӀий хуьйдинчу вайн лаьмнашкахь 
ЦӀий ма Ӏанадайталахь!..

 Ламчохь сатосуш

шен кӀанте болчу боккхачу безамах йолу и билгал ю 
меттан хазаллица, мукъам шера хиларца.

Цу гулар юкъаяхана «Дахаран генаш» язйи- 
на хьалха а шен цхьайолчу стихашкахь («Ламанан 
хьостанаш», кхиерш) ша пайдаэцначу кепехь - хал- 
къан кицанийн кепехь. ХӀор байт, шен чекхдаьлла 
маьӀна а долуш, беа могӀанехь йолчу байтех лаьтта 
и поэма, Ахьмадан кхоллараллин дерриг дахаран - 
гинчун, лелийначийн, лайначийн - жамӀ а, маьӀна а 
дара, тӀаьхьарчу тӀаьхьене ден весет лара а йогӀу:

Яйра суна тулгӀеш етташ хӀордо - 
Карзахбуьйлуш, бердах летайо. 
Цкъа а бац и цуьнца къийса кӀордош. 
ХӀетте а берд даим лаьтташ го.

Нацкъарбуьйлуш, шен ницкъ алсамбохуш, 
Цуо чухоьхку тулгӀийн буьрса бӀо.
Бердах кхетий, тулгӀеш, ницкъ а бухий, 
Йоьлху генна хӀордан ара дӀа...

Сийлахь Даймохк! Иштта латта хьайна! 
Бердал чӀогӀа, тулгӀеш еттарх хьайх! 
Хийла доккха буьрса дарц ахь лайна. 
ЧӀоггӀа латта, машар ларбеш вайн!

ДОГДОХДЕН ЦӀЕ
(байташ)

Массо а суьйрана тхан беша долий, 
Хьозано юх-юха лоькху цхьа йиш... 
Карара сайн къолам охьа а буьллий, 
ЛадугӀу ас, хӀуттуш бӀаьргаш чу хиш.

Хьозано, ладоьгӀна, элира соьга:
- Сийлахьчу Даймахках и илли ду. 
Даймехкан иллига шен безам боцург 
Ша винчу махкаца зӀе йоцуш ву.

Цкъа а цу эшаран дош а ца кхета, 
Мел чӀогӀа, ойлаеш, ладегӀарх ас. 
Амма цхьа шатайпа гергара хета 
Сан дагна, ца кӀордош, цу иллин аз.

«Алахьа, хӀай хьоза, юх-юха боху, 
Хьан хьоме и илли хӀун илли ду? 
Хьан даим и лекха дог хӀунда догӀу? 
Суна а и хӀунда ца кӀордадо?»

Ӏуьйрана а и бекаш бу:
«Кху-кху! кху-кху!» 

Суьйрана а и бекаш бу:
«Кху-кху! кху-кху!» 

Поттий, и сан коре богӀу, 
Шена кор дӀаделла боху, 
Шена кор дӀаделла боху:

«Кху-кху! кху-кху!»

- Чубола, сан хьоме кхокха:
«Кху-кху! кху-кху!» 

Дийца соьга, стенна кхойкху:
«Кху-кху! кху-кху!» 

ЧубогӀу и тӀема болий, 
Охьахуу сан белш тӀе болий, 
Охьахуу сан белш тӀе болий:

«Кху-кху! кху-кху!»

- Ялташ лаьтта кан базбелла:
«Кху-кху! кху-кху!» 

Заздаьккхина бошмаш евлла:
«Кху-кху! кху-кху!» 

Вайн бераш ду ловзуш, доьлуш, 
Шайн ирсо сов даккхийдедеш, 
Шайн ирсо сов даккхийдедеш:

«Кху-кху! кху-кху!»

- Герзаш ахь дӀадаха ала:
«Кху-кху! кху-кху!» 

Хьаштийн гӀирсаш сов бе ала!
«Кху-кху! кху-кху!» 

Ала, стигал екхна йита! 
Ала, маьрша вай дахийта! 
Ала, маьрша вай дахийта!

«Кху-кху! кху-кху!»

- Марша гӀойла,
Машаран кхокха!

Марша лела,
Машар кхайкхош!

Марша лела,
Машар кхайкхош!
«Кху-кху! кху-кху!»

Поттий, кхокха араболу:
«Кху-кху! кху-кху!»

- Марша Ӏойла! - соьга олу, -
Кху-кху! кху-кху!

- Марша гӀойла,
Машаран кхокха!

Марша лела,
Машар кхайкхош!

Марша лела,
Машар кхайкхош!

«Кху-кху! кху-кху!»

Ламанан некхах схьадеттара шовда, 
Хьоьгучу адаме шех бойтуш къурд... 
Эххар чухаьрцира, и юккъе Ӏовдуш, 
Го бина и лакъош, мокхазан берд...

Хетара: шовданехь хир а дац гӀора 
Харцабан, иэшабан цу бердан ницкъ. 
Бердан юкъ хадийна, ца хӀуттуш гора, 
Баьккхира шовдано тулгӀешна некъ.

Олхазарш, дийнаташ, ца туьгуш Ӏаба, 
Муьйлуш го юха а шовданан хи. 
Шийлачу шовданах юзуьйтуш кхаба 
Ламанан йоӀ а го... Лекъар дац кхин!



Ламчохь сатосуш 

КӀАНТВИНЧУТОЙНЕХЬ

(Жимчу кӀанте, Сулаев Муслиме)

27

Иштта ю-кх вайн зама: шен ненан кийрахь 
Бер Ӏуьллу, бовзаза дахаран чемаш. 
ТӀаккха а лоьру и кханенан чоьтехь, 
Яккхийчу планашкахь. Бац иза тамаш!

Цундела со а воллу тховса винчуьнга 
Даггара къамел дан цхьа ткъех шо хьалха! 
Со теша: хӀар къамел кхочур ду цуьнга. 
Гуш долчо сан мотт а лоьйтур бац шалха.

Муслим, хьо готтачу аганахь Ӏуьллу, 
Аганал арахь дуьне кхин дац а моьттуш. 
Дуьне-м ткъа дуьненал арахь а хилла: 
Кхачалур доцуш ша некъ барх ма-хетта.

Къайленаш юьйцучех ахь со ма лара: 
Тахнено хьан сирла хиндерг схьадуьйцу. 
Сов сирла хьан дахар гуш ду ма-дарра. 
Цуьнга дӀакхача некъ бисна хьан боца.

Массо а хӀуман тӀехь сайл сов а хеташ, 
Къамелдо, мотт лен а валазчу хьоьга... 
Хир ву хьо сол ирсе, хир ву сол кхеташ. 
Сан дай сох хьегна бах, со хьох а хьоьгу!

Заманах чекхъхьаьжча, кхиъна а ваьлла, 
Космосе хьо воьдуш сурт хӀуьтту суна.

Шовзткъе диъ шара чохь тесира юьстах 
Эзарнаш шерашкахь мел хьегна бала. 
Ткъа шо! И хӀумма а яц, яханчух юстахь! 
Цу хенахь хӀуттур ю коммунан гӀала!

Айдича ткъа шеран заманан пардо, 
Шатайпа дахар ду хьалха схьахӀуытуш. 
Мел даккхий зовкхаш а хиндолчо къардо. 
Вай цуьнца дуьстича, кӀур хуьлий, хӀуьтту!

Муслим, хьан дахарх тхо цхьа а ца кхоьру, 
«Зов» гӀиттош, кедаш ду вовшашка кхийдош.

Туьйранийн турпалш хилла бац цкъа а.
Бакь турпал дуьнен чохь къинхьегам хилла. 
Къинхьегам ца хиллехь, хир варий цхьа а? 
Дуьнен чохь хӀумма а дац цуьнан меха дилла!

Цундела лаьар-кха шун зама ганза 
Даьхначу халкъашна, ирс кхуллуш лаьтгахь, 
Дерриг а шайн хенахь гулделла бронза, 
Муслим, аш дӀалойла, памятник йотта!

Кавказан ламанийн тоьур яц гӀайракх 
Вайн турпал халкъана памятник хӀотто! 
Поэта ма-аллара, машаран байракх 
Чекхъер ю дуьнен чохь коммуна хӀоттош!

Тахна сан ойлано лоцуш дерг халла 
Шун хенахь бендоцург хир ду-кх и хьуна!

Хьо хӀинца дӀакхаьчна, шеко а йоцуш, 
Эзарнаш шерашкахь хьегначу гӀопа... 
Хаац сайн некъ мел бу. Хилахь и боца, 
Ас хӀинццехь декъалйо шун ирсе тоба!

Хиндолчу дахарна, Муслимна тӀера 
Айдина оха тхайн чагӀаран кедаш!

Алсамъюьйлуш оьгӀазалла, 
Дарцо хьоькху шийла мотт.

Борз ю угӀуш дера, дера. 
Дарцо тӀаьхьара лоькху йиш. 
ДӀай-схьай лестош, дитташ тӀера 
Цо каетташ доху гӀаш.

Стигал ятӀош ели гӀовгӀа: 
Туьйхи буьрса сирла ткъес. 
Инзарбаьлла саьрмик богӀу 
Моьтту, лестош алун кхес.

Дарцо даржий мархийн верта. 
Бутт а къайлабаьккхи цо. 
Лаьттан букъ дӀашарбан гӀерта, 
Багош, бохош берриг гуо.

Къона синтарш махна хьалха, 
Шарлуш лаьттахь, дийши дӀа. 
Ткъа турпал наж бодац шалха, 
Буьрса дарц цо доьху схьа.

Стигал лестарх и ца кхоьру: 
Лаьттах чӀогӀа ийна бу.
Кхин цхьа а ницкъ цо ца лоьру, 
Дахаран ницкъ боккха бу!

Турпал наж ткъа ирахь гора, 
Шена гонах хьийзаш дарц, 
ХӀотто дагахь шена гуора. 
Амма иза-м хир ду харц!

Стелахаьштиг дӀогахь, хьуьлла 
Кхерста, етташ цӀеран йорт.

Синтарш лардеш, стелахаьштиг 
Уьйзура цо шена тӀе...
Метта кхетта, отуш бӀаьштиг, 
Ножах латий сийна цӀе.

Даьгна, кхарзаделла лаыта, 
Стигла кхевдда цхьалхха га. 
Къона синтарш-м дисна лаьттахь, 
Кийчча хеца маргӀал гӀа.

Комаьршонца Ӏалам хьостуш, 
Малхо зӀаьнарш хийци схьа. 
Турпал ножан хьуьнар хестош, 
Пийла екаш отйокх Ӏа.

Гонахчарна маршо яккха 
Хьуьнар долчо хало лов. 
Дахар иштта дебац тӀаккха? 
Хиллий толам, йоцуш чов?

Буьрса буьйса! Ӏаьржа буьйса! 
Дарцо левси кхийсайо... 
Дино лергаш дуьхьалтуьйсу. 
Халчу новкъа вогӀу со...

Сан бора дин ма кӀайбелла, 
Дарцо лайн хӀур биллина... 
Ломахь тхойша некъах тилла, 
ХӀусмах дог ас диллина...

Цецах санна, гӀиттош верта, 
Сох чекхбуьйлу шийла мох. 
Тхойшиннех шех пхьор дан гӀерташ, 
Барзо бӀаьргаш къегабо...

Сан дин, сой - шиъ дарцо гӀорош, 
Шело даге кхийдайо...
Хьеше кхойкхуш, цхьаннан-м корехь 
Серло гӀийлла еттало...

Барзах, къуьнах хьаша къасто
Ӏамийна вайнехан пхьу,
Генна дуьхьалдогӀий, хьоьстуш, 
Тхойшинна некъ хьоьхуш ду...

«ХӀей нах!» - олий, ас мохь туху. 
Серлаболу корехь чиркх... 
Вевзаш вацарх ломахь наха 
Даим оьцу хьаша чу...

«Беркат шорта хуьлда хьоьца! 
Воссал динара, хьаша, хьо!» - 
Олуш, ондда луьйта лоций, 
ХӀусамдас со воссаво.

«Дела ва хьо могуш-марша!
Ма гӀелвелла хир ву хьо?!
Кху тхан тишчу хӀусмах вашахь, 
Даккхахь тхоьца дийнна шо!» -

Олий, йоьлуш дуьхьалйогӀу 
Нохчийн сийлахь цӀенана. 
Шарахь цаьрца Ӏан догдогӀу, 
Ваха веззашехь сан кхана!

Божлахь сан дин паргӀатбаьлла, 
ХӀинцца паргӀатвер ву со, 
Кхача кечбеш, марсаяьлла, 
Пешахь кхерсташ хир ю цӀе...

Цу пешарчу цӀарочул а, 
Хьаша вохвеш, йовхо луш, 
Ю вайнехан комаьршалла! 
Ду вайнехан оьзда дош!

Эмалк санна, терсаш, карзахдуьйлуш, 
Буьрса Орга бердех леташ го. 
Къа ца хеташ, бердаша и къуьйлуш, 
Готге хьийзош, даим кхехкадо...

Олхазарш, акхарой а генадуьйлу - 
Органо уып, чехош, къехкадо.
Генна лахахь кхехкаш, лаьттах дуьйлуш, 
Сирла шовда цунах деттало...

Буьрса Орга, шовда шех схьаийча, 
Серладолий, кура долало.
Берех тарлой, чохь седарчий луьйчу.
Хи дан йогӀуш нохчийн йоӀ а го.

Акха сай бу Орга мала тебаш, 
Сирла шовда ийна долу шех. 
Беттаса ду мархаш юккъехь хебаш, 
Цкъа къурд балла Орга дезаш тӀех!

 Сулейманов Ахьмад ^

ШОВДА ШЕХ СХЬАИЙЧА

Батто, стиглахь гӀийла текхаш, 
Оьхьу суна дато лан. 
Седарчаша дохку некъаш - 
Самах дуъхьалтуьйсу гӀан....

Лаац суна дӀабузийла, 
Лаьа даим стиглахь ган! 
Нур Ӏенийла лаьтта гӀийла, 
Цкъа а кхача ца луш хьан!

ХӀун дара-техь цу седарчех 
Даьхна дато хьостамаш, 
Стиглан тхевнах дӀалатийча, 
Хилийта хьо даим гуш?

ХӀан-хӀа! Таро яц хьо къовла! 
Дуьне мел ду дӀагӀо хьо! 
Езнарг хир ю хьоьца къайле 
Екъа лууш, лууш ган!

Гутгар а санна, керлачу шарца
Аса даггара хьо декъалайо!
Хеназа къеналло кийра ца морцуш, 
БӀе шовзткъе итт шарахь ехийла хьо!

Хьан зама лечкъаеш, дӀакирчи денош... 
Кхин юха ца дерза чекхдели шо. 
Азъели календарь, листаш а Ӏенош. 
ТӀаьххьара дисина цхьа лист а го...

Пелвелла лаьтта со цу листе хьоьжуш, 
Дог Ӏийжа.. .Кхоьру со и даккха схьа, 
Бертаза я бертахь хьо даг чохь лелош, 
Яьккхина мерза хан яларна дӀа.

Кхоьру со, кхоьру со яларна бӀаьсте: 
Зезагаш гӀовтгур ду къарз а беш бай... 
Хьох тера, бос богу зезагаш къестош, 
Карор вац царна со - илланча шайн!

БӀаьста-м ша бешар бу шовданаш тӀера... 
БӀе шарахь бешар бац - даг тӀера сан! 
Сайн ирсан беттаса дӀадуьзна лоьруш, 
Йоккхур ю ас гӀийла йисина хан.

Нагахь со ларамза шаьшна тӀекхачахь, 
Эхь хеташ, бай тӀе охьтеӀар ду уьш.
Шаьшка ас хьо йийцахь, шайн тхишлахь луьйчуш, 
Къахеташ, эгор ду шайн бӀаьргийн хиш...

КАЛЕНДАРАН ТӀАЬХХЬАРА ЛИСТ

Нагахь хьо гӀелъелла, шена тӀетовжахь, 
Хьан ненал эсала хир бара и...
Хьагъелла, йохъелла ницкъ боцуш дегӀехь, 
Ахь дехча лур дара ӀиндагӀа, хи!..

ГӀелвелла лаьтта со цу листе хьоьжуш... 
Дог Ӏийжа. Кхоьру со и даккха схьа, 
Бертаза я бертахь хьо даг чохь лелош 
Яьккхина мерза хан ели те дӀа?

Бертаза хьо даг чохь кхаба дац атта, 
Хийрачу хьоь хьежа ницкъ а бац сан... 
Маржа-яӀ! Велар-кх со тӀулг хилла лаьтташ, 
Шуьйрачу новкъахь, хьо наггахьа ган!

Ша схьакхеташ, генна хьалха 
ЗӀаьнарш лома кховдайой, 
Баххьаш серладоху малхо, 
Сан Кавказе маршал лой.

Кхерарх, Ӏилла ца кӀордийна, 
Варшахь хилла бижна сай, 
Сагатделла шен кӀорнина, 
Малхал хьалха меттахъхьай.

Пийла-гӀийла угӀучу барзо 
Ӏаннаш, даккьаш декадо. 
Берзан угӀар тӀаьхьара дерзош, 
Органо а узарш до...

Ткъа, нана-сай буьйлу карзах, 
Дехьа-сехьа кхийсалуш. 
КӀорни, кхераелла барзах, 
Лаьттах ийна, яц и гуш.

Амма церан маса когаш 
КӀелхьарбевли кхерамах. 
Уггар хьалха, дуьне хьегош, 
Уьш совцучу кхечи малх.

БӀаьргаш хьебош ду седарчий. 
Цхьадерш малхах къехкаш ду. 
Ломан басах дӀачукерчий, 
Бутт а бузу хеннахь чу.

Куьг ца кхочче ваьлча гена, 
ХӀинцаъ хьоьга ца лало. 
Йоллушехь хьуо гӀийла, къена, 
Охьакхетарх со ларво.

Наб ма-кхийтти суна наггахь 
ДуьхьалдогӀу хьан амат, - 
Вижо гӀерташ, хьоьстуш доггах, 
Дуьйцуш туьйра-Ӏаламат.

Набарх дека суна илли, 
Нана, хийла баьхна ахь. 
Сан даг чохь и даим хиллий 
Хьуна хӀинцаъ хаац-техь?

Жимчохь сайна ахьа санна, 
Ас декор и кхечарна. 
Баркалла ду хьуна, нана, 
И рагӀ соьга кхачарна...

Малх бу, боху, йоӀах хилла, 
Ткъа, Бутт - кӀантах хилла бу. 
Туьйра ду и я ду хилла - 
Цунах кхиъна вай хӀун до?

«Маьлха-Аьзни» олуш хилла 
Малх хиллачу йоьӀан цӀе. 
Вайна кӀентан цӀе йицъелла, 
Хено марха оьзна тӀе.

-Малх гӀаттале! - олий, боьду 
Стиглара Бутг лаьтта кӀел.
Хеннахь гӀоттий, Малх а кхета 
Батте хьажа, ца луш гӀел.

Вовшийн лоьхуш, гӀеххьа йолу 
Маьлхан, Бетган зама дӀа. 
Ткъа, Бутт, азлой, вочаболу, 
ХӀотгош гонах шийла Ӏа.

Баттах кхоьруш, и седарчий 
Лечкъа дулу мархашлахь.

Оццу хенахь Батто стиглахь 
ПайгӀане нур Ӏенадо.
Собар дайна метгиг хилахь, 
Йочана а хӀоттайо.

Малхо, шена Бутт ган хьелахь, 
ДогӀанца ткъов ялхайо. 
ОьгӀазалла алсамъялахь, 
Стелахаьштиг кхерстадо...

Дийнахь къайладала дицлой, 
Стиглахь дуьсу Беттаса.
Маьлхан зӀаьнарш, маса дошлой, 
Йовлий тӀаккха гӀовттаза?

Кисин марха дуьхьал лоций, 
Малхе хьоьжу Беттаса.
Малхо, зӀаьнарш шен дӀахоьций, 
Кхоладо и бертаза!

Де буьйсанах къаьста доза 
Ду шатайпа исбаьхьа! 
Цо ло хьуна деган гӀозе, 
ПайгӀа, бала цо дӀахьо!

Беттаса ду буьйса кхолуш, 
Малхо де а лепадо. 
Седарчашна ша деш дола, 
Батто стиглахь нека до.

Ткъа, Бутт эххар, дог а теший, 
Малх лацалург ца хиларх, 
Седарчий, шен оьзда хьеший, 
Оьций, булу ламанах...

Малх, Бутт вовшийн ган хьеделча, 
Хьоьгуш дуьсу паналлехь.

Вовшийн хила доьгӀна доцуш, 
Дуьне дисар сох хилахь, 
Хьуо езнариг дагалаций, 
Цкъа сан коше ялалахь.

Сох дисина дуьне делхош, 
БӀаьрхиш охьа ма хецалахь. 
Къа ца хеташ, дог ца лозуш, 
Екхалой а хӀотталахь.

Безам буьйцуш байташ язъеш, 
Чурт кхала ма гӀерталахь.
«Хьо чекхвели!» - охкуш яздай, 
Цхьа акха тӀулг богӀалахь.

Цу тӀулга тӀе хӀора сарахь 
Цхьа олхазар хуьйшур ду... 
Безам хестош цуьнан декарехь 
Хьан дог доьлхуш хезар ду.

Вовшийн хила доьгӀна доцуш, 
Дуьне дисар сох хилахь, 
Хьуо езнариг дагалаций, 
Цкъа сан коше ялалахь.

Орцан дукъах дато маӀаш 
Туьйсуш, батто сагатдо... 
ЦӀеста кӀудал нохчийн йоӀа 
Шовдана кӀел сецайо.

Хета баттах схьадухдуьйлуш, 
КӀудал юзу шовдано, 
Нур-зӀаьнаршца безам муьйлу, 
ЙоӀах хьерчаш, цу батто.

- ЙоӀ, хин чами кховдабехьа, 
Чохь беттан нур даржадай! 
Ткъа беттан нур ца лахь айхьа, 
БӀаьргийн нур луо суна хьайн!

КӀудал юьзна... Ӏанаоьху 
БӀаьрхих терра дато хиш. 
Ткъа, йоӀ гича, дог а лехий, 
Нохчийн кӀанта лоькху йиш:

Маржа! ХӀинцца доцу кема! 
Ткъесах гӀатта космосе... 
Маршал хоттуш, даржо тӀемаш, 
Хьол генарчу седане!

Лоцур дар-кха стелахаьштиг 
Стиглахь кхарсто сийна цӀе... 
Стиглан дари цӀарца дагош, 
Хьан цӀе язъя цунна тӀе!

ЙоӀ, хин чами кховдабехьа, 
Чохь бетган нур даржадай! 
Ткъа бетган нур ца лахь айхьа, 
БӀаьргийн нур ло суна хьайн!

Зезаг даьржа, еъча маьлхан Ӏуьйре, 
Шийла шовда керча ара дӀа. 
Зезаг дужу, ягӀахь шийла гуьйре. 
ТӀехь ша буьллий, шовда лакъадо.

Ас кхиийна и хьан деган зезаг 
Лиънера сайн иллехь Ӏалашда. 
Шовда санна, вайн и цӀена безам, 
ТӀехь ша боцуш, даим сирла ган!

Реза вара со валлалц ваца, 
Хьан ирс кхолла, дахар нуьре деш. 
Халчу новкъахь хьуна серло леца, 
Хьо яхийта, цкъа а къан ца луш!

Хийти хьуна, веъча санна къолах 
Дайна дакъа я ирс лачкъо хьайн... 
Со-м реза ву, хьайн везначун долахь 
Хьо хилийта, хеттехь иштта вайн!

Хьо хуьлийла дӀо седанал генахь. 
Цкъа а вовшийн вай ма гойла кхин! 
Хьанна хаьа? Дуьхьал вагӀахь гӀенах, 
Сан бертаза дуйла хаълахь и!

ХӀора сарахь шайн куьзган чохь 
Хьайна гучу цхьана йоӀе 
Даим хилар и сан даг чохь 
ДӀаалаза хьо ма Ӏиэ!

Ала цуьнга, и тӀех езар 
Ӏаьткъина ду сан дагна. 
Сан безамах хилла лазар, 
Кхачавели со, ваьгна.

Дуьне дуьзна молханаш ду 
Дблуш эзар дарба шайх. 
Царех суна дарба хир ду 
Аьлча харц ду, и йоцчух!

Ала цуьнга, сан дагна чов 
Йина цо, ерзалур йоцу. 
ДегӀехь лаьтта безаман ов, - 
Бехке цунна и еца?

Вайн махкахь бу говза лоьраш, 
Ницкъ болуш чов ерзаян.
И цхьаъ йоцург со-м вац лоьруш, 
Сан чов ерзош, дарба дан!

Буьйса юлу, седа кхета.
Кураллица богу и.
Богу... Амма шийла хета, 
Йовхо йоцуш шеца кхин.

Хьайн хазаллех, йовхо йоцчу, 
ТӀех кураллаш ма е ахь!
Седа, хьайн нур кхолош болчу 
Малхах хета жимма эхь!

Хазчу буса сан дог теда, 
Стиглахь гӀоттий, суна го 
Сирла седа. Сирла седа, 
Марша, марша лепа хьо!

Сирла седа, хаьий хьуна, 
Лаьттахь цхьа кхин седа буй! 
Цуьнан бӀаьргаш чохь лепа суна 
Хьуна тӀера боьжна суй.

И бӀаьргийн нур, хетарехь, цо 
Хьоьгара схьаэцна ду. 
Седа, и хьан морса шело 
Лаьттарачо елла ю...

Седа, ас ма-бохху делахь, 
Лохьа лаыта жимма нур! 
Ерриг шело дӀаэцалахь, 
Ца хилийта и сов кура!

Хан йоцчу хенахь а, хьо дуьхьалкхетахь, 
Сов чорда хетало-кх буьйсанан бода. 
Хьаьвзина белахь а, некъ дуьхьал хета, 
Нагахь и хьо йолчу белахь дӀабоьдуш.

Цхьа некъ бу вайшиннан, хууш дуй хьуна? 
Цкъа вовшийн ца дайча, дийнахь ца Ӏелуш? 
Деха ду, шуьйра ду Даймехкан некьаш, 
Сов паргӀат машенаш галморзахъюьйлуш.

Амма хьо? Наха дош аларна кхоьруш, 
Со вайча, некъ гатлой, юьстахайолу. 
Хьо дуьхьалкхеттачохь некъ гатлахьара-кх, 
Хьомениг, цкъа доггах хьо маракъовла!

Сан дуйнех, бӀаьрхих а хьо ма ца тийши. 
Ницкъ боцуш виси-кх со хьан ойла еша! 
Дахарехь вайшиннан ца хили йоза... 
Со вицвеш, кхин везна, ехийла гӀоза!

Хьайн тойне со вехар ас хьоьга доьху: 
Лаьар-кх цкъа тӀаьххьара хьоьга бӀаьрг тоха. 
Декъалдеш хьан дахар, айдер ас илли... 
Амма сан воккхавер ма хуьлда-кх хьуна!

ЦӀога дахдой, седа боьду, 
Дуьллуш нуьре эвна.
Мох гӀаттабой, мархаш лохку - 
Стигал йолу девне.

Мерзаш дулий, илли олу 
ДогӀано, латта тӀадош. 
Стигал ека, эргӀадйолий, 
Ека, Ӏалам Ӏадош.

Мокха марха, латта Ӏабош, 
Текха малхбасехьа.
ДогӀа тийча, стелаӀадо 
Кхолу Орган дехье...

Хастам хуьлда, Ӏалам, хьуна - 
Пхьар ву говза, хӀиллане... 
Ахь йочана кхуссу наггахь, 
Пусар дайта йоькханин!

Орга дӀакерчара, саьрмиках терра.
Ойлане баьллачохь сецнера лам.
ДӀо стиглахь ижонах хьерчара куьйра, 
Буьйдачу дилхах цо бохура чам.

Кхуззара суна го шовданан хи. 
Гонаха лаьтташ ю хьаяза хьун. 
Эгадеш гӀаш тӀера Ӏуьйренан тхи, 
Сай бели шовдане, хададеш Ӏин...

- Иллица бийцина, хӀай сира сай!
Лаг тӀера пӀелг базлахь, долу-кх хьан са!
Балахьа меттаха! Ларде са хьайн.
Хьан дегӀах къахеташ сецало со!

Дахаран, Ӏожаллин терзанан кад 
Леста хьан, ца соцуш цхьана меттехь! 
Хецалахь ойланийн дуьйлина Ӏад, 
Бужур бу-кх хьо, багахь цӀий а детта! -

Сайн тоьпан биргӀа ас ерзийра тӀе, 
Кечйира дӀаӀетто и боьха дӀовш... 
Сира сай лаьттара, детташ шен тӀа, 
Ца хууш тебийла шена сан даш.

Сацийна садаӀар, ца тухуш бӀаьрг, 
Ӏалашо леци ас, тергалдеш хьаж... 
Эсала хьоьжу сай, дижийна лерг, 
Шовдан чохь лестаеш шен кура таж!

Акхарой, олхазарш нислуш ду бертахь, 
Кхерамехь вовшашна цара гӀо до... 
Ӏаламехь дерриг ду-кх шен-шен меттехь. 
Тешнабехк вон хилар хьанна ца го?

Ламчохь сатосуш

.. .Шовданан куьзган чохь ларбеш шен кур, 
Лаьтташ бу иллица бийцина сай...
ТӀам тухуш, тӀехтили леча, деш «шур.. .ррр», 
Сай баха... Со виси ойланца сайн.

Кхаъ кога жӀайн гӀанта хоий, 
Пондаран лерг хьовзадой, 
Сайн гӀайгӀанийн ойла гулйой, 
Ас дӀаолу «Яла-лай!»

НеӀармачех Ӏуьргаш девлла, 
Уьш эца сан дац цхьа шай! 
Дела ва со, миска, велла! 
Суна диснарг - «Яла-лай!»

Пондар! Вайша меца, шийла 
Хилар хууш деца вай?! 
Вайшинна а хьанал хилла 
Диснарг ду цхьа «Яла-лай!»

Акха дечгах бина пондар, 
Ахь соьцанна бала лайн! 
Доггах аз а даржош гонах, 
Хьо бекахьа: «Яла-лай!»

Седарчий, бутт лаыта дуьссу, 
Ловзаран чӀуг хӀоттайой, 
Йодий, генайолу буьйса, 
ВайдӀаалахь: «Яла-лай!»



Ламчохь сатосуш 

ЗЕЛИМХАН

55

ДоттагӀчун жимчу кӀанте 
Муцаев Зелимхане

Арахь мох-дарц даьлча, бухий, 
Бовдуш хилла: «Зелимхан!» 
Ломахь тоьпан тата хезча, 
Хиэбаш хилла: «Зелимхан!» 
Станицера йоӀ ядийча, 
Олуш хилла «Зелимхан!» 
Бере воцуш дин цӀа беъча, 
Боьлхуш хилла: «Зелимхан!»... 
Эзар мостагӀ дуьхьалваьлча, 
Шек ца ваьлла Зеламха.
Масех шарахь къийсам латтош, 
Къар ца велла Зеламха. 
Ӏаьржа буьйса, Ӏаьржа верта, 
Ӏаьржа гила - Зеламха! 
Майра хилла, турпал хилла, 
Каде хилла Зеламха...
...Ткъа хьох, жима, ховха Ӏахар, 
ХӀунда аьлла: «Зелимхан?» 
Хьайн халкъана дукхавахарг, 
Кхиэ вала, Зелимхан! 
Зеламханна готта хилла 
Дуьне хьуна шорта ду. 
Зеламханна ца карийнчу 
Ирсан да а хьо-хьуо ву. 
Даймахкана, хьайн халкъана 
Хьанал кхиа, Зелимхан!

Майра, турпал, каде кхиа, 
ДотгагӀчун кӀант, Зелимхан! 
Ӏаьржа буьйса, Ӏаьржа верта, 
Ӏаьржа гила, Зелимхан, 
Цкъа а хьуна хьашт ма хуьлда! 
Дог кӀайн хилалахь, Зелимхан!

ДоттагӀаша соьга боху: 
«Ахь седарчий дагардо, 
Волуш санна церан хехо, 
Даим чӀогӀа терго йо.

ХӀор седанан хьесап латтош, 
Ахь иллешкахь дуьйцу уьш. 
Лаамза цхьаъ божахь лаьтта, 
Берах воьлху, цкъа ца туьйш!..»

ХӀун дер тӀаккха? берах тарлой, 
Седа божахь, воьлху со, 
Охьабоьжначун метта керла 
Ас сайн седа латабо...

Стиглара шен седа байнарг, 
Хьажал шена сан даг чу: 
Стиглахь боцуш, ас латийнарг - 
Сан стихашкахь карор бу.

ДоттагӀаша боху соьга: 
«Ахь беттаса хестадо. 
ХӀунда ву хьо цунах хьоьгуш? 
Алахьа, и хӀунда ду?

Беттаса схьакхета хьелахь, 
Буьйса юлу хьан даг чу. 
БӀаьста, гурахь, Ӏаьнан шелехь, 
Хьо баттана ха деш ву!»

ХӀун дер тӀаккха? Даим батте 
Хьуьйсу берриг мехкарий... 
Сел доккхачу нана-лаьттахь 
Сайга хьоьжург ца карий!

ДоттагӀаша боху соьга: 
«Ахь олхазарш хестадо, 
Диттийн генаш мерзех лоькхуш, 
Ахь олхазарш декадо...»

ХӀун дер тӀаккха? Зарзар-хьоза, 
Бенах тилла, дӀалакъахь, 
Сан пондаран мерзаш озош, 
Иллига ладогӀалахь!

Олхазарийн иллийн аьзнаш, 
Сайн стихашкахь гулдина, 
Шун дегнашна дукхадезнарг 
Ас шуна дӀадиллина!

ДоттагӀаша боху соьга: 
«Хьан иллешкахь шовданаш, 
Чухчарешкахь лаыгта оьгуш, 
ХӀорд баржолла шорта ду!

Реза дац тхо, поэт, хьоьца, 
Дуьне даггал йоккха цӀе

Беттаса схьакхета хьелахь, 
Шуна сайн дог латор ду... 
Мехкаршна и догийла, 
Бутт кхетталца, серло луш!

ДӀайойур ю, шовда хецахь, 
Хьан иллеша цунна тӀе!»

ХӀун дер тӀаккха? Шийла шовда 
Лекъна меттиг Ӏотталахь, 
Эвхьаза сан даг чу кховдий, 
Хьайн хьогалла яйалахь!

ДоттагӀаша соьга олу: 
«Хьо даима воьлхуш ву. 
Кхача ца ло хьан духдуьйлу 
Сирла бӀаьрхиш? И хӀун ду?»

ХӀун дер тӀаккха? Лаьттан дегӀах 
ХӀинцаъ яккхий чевнаш ю. 
Ас цу чевнийн даьӀнаш лайна, 
Сайн бӀаьрхишца юьлуш ву.

Сан бӀаьрхиш дац лаьтга оьгурш: 
Латта дендеш оьгу хӀу!
Зезагаш ду цӀарах догуш: 
Уып сан бӀаьрхих кхиъна ду!

ДоттагӀаша олу соьга: 
«Хьан иллешкахь малх ма бу, 
Ца хилча а стиглахь къегаш? 
Илланча, и муха ду?..»

ХӀун дер тӀаккха? Цу мархаша 
Наггахь малх а ма хьулбо... 
Малх ца хилча, ойла ейша, 
Кху дуьненах вай хӀун до?

Малх бу даим сан иллешкахь, 
И кхоларна кхоьру со.
Тахна сирла и хьоьжжушехь, 
Вон гӀан-набарш суна го...

Ӏаьржа талу, дӀаьвше алу, 
Стигал ягош, кхулу малх... 
ХӀай адамаш! Орцахдовла! 
ХӀаллакье вай тӀеман чалх!

Лепийтийша и седарчий!
Лепийтийша беттаса!
Кхана вайна дуьне карчахь, 
Духу ирсе сатийсар!

Декийтийша сирла шовда.
Декийтийша олхазарш!
Же! Машаран байракх къовла, 
Къовла чӀогӀа буйна аш!

«Къонаха мила ву? И меллалц веха?» - 
Хаьттира ахь соьга шуьнехь Ӏаш вай.
- Дерриг а дуьне ду къонахчун меха!
ХӀар дуьне-м къонахийн белшаш тӀехь дай!

Ламанца дин лело оьшуш ду ленаш, 
Уьш кхачаделлачохь соцуш бу дин... 
Иштта бу къонахий, хӀар дуьне латтош, 
Къонахий дӀабевлча - духур ду и!

Къонаха - дахаран синпхенийн мерз бу!
Къонаха - дуьненан гӀайгӀанийн шад! 
Цо ларйо дахаре вайн йолу марзо! 
Къонаха - пха кхосса дуьйлина Ӏад!

Къонаха вехийца Даймехкан сийнна, 
Даймехкан сий лардеш, вала и ле! 
Ле иза, кхин ваха ца лууш санна, 
Ленвоцчу сийлалле кховдаеш цӀе!

Ца лууш ца ле и вайначул ваха, 
И вайна, махкана хьалхара ле. 
ХӀар дуьне мел деха, къонахий беха, 
Ӏожалло лийрйоцчу сийлалле хьош!

Терзан тӀе ца дуьллу цо деший, даьхний 
Халонгахь хадочохь хьуьнаран мах. 
Ах-дуьне мах болу шен корта буьллу, 
Вайн маршо ларъечохь сагӀа до шех.

Дуьненан машарна гӀароллехь лаьтташ, 
Сийлаллин таж ма ю церан само! 
Къонахийн само артъеллачу меттехь 
МостагӀ ву кийча Ӏаш дуьне дохо!

Той кхолуш хӀоттаде боцчарна гӀанташ! 
Дийначел дийна бу! Вайца бу уын! 
Къонахийн сий хуьлда! ГӀовтта вай, кӀентий, 
Хьакъ долу сий, хастам царна а луш!

«Къонаха мила ву? И меллалц веха?» - 
Хаьттира ахь соьга шуьнехь Ӏаш вай.
- Дерриг а дуьне ду къонахчун меха!
ХӀар дуьне-м къонахийн белшаш тӀехь дай!

Къийсамна хьалха бу байракхийн суьртахь, 
Лийрйоцчу сийлалле шаьш дуьгуш вай... 
Дерриг а халкъаша гӀулч туьйсу бертахь, 
Доьлху уып ирс долчу хьалхенга шайн!

Сулеймаяов Ахьмад

Къонахийн собар ду - лекха лам баккхал, 
Собар ду сов доккха, кхача ца луш!
Къонахийн и собар кхачийча-м, боккъал, 
ХӀар маьлхан вайн дуьне духур ма ду!

Лойша суна шийла шовда, 
Амма цӀена шовда ло! 
Адмийн дегнаш, чуьра мекха 
ДӀаяьккхина, цӀандийр ду!

Лойша суна, безам лойша, 
Амма сирла безам ло!
Дерриг халкъаш, барт цхьаъ бина, 
Бертахь даха ховшор ду!

Лойша суна сийна стигал, 
Амма цӀена стигал ло!
ХӀай адамаш! Лаьттахь, стиглахь 
Ас машар дӀахӀоттор бу!

Лойша суна, аш ирс лойша! 
Дуьненнал ирс суна ло! 
Сайна дакъа цунах ца деш, 
Шуна ас и дӀалур ду!

Даймахкера безам гайта, 
ДоттагӀий, аш таро ло! 
Цуьнан дуьхьа муха веха, 
Муха ле ас гойтур ду!

(Гайсуркаев Мохьмадан, Шумов Александран 
доттагӀаллин безамна)

1
Салам-маршал ду хьоь, доттагӀ! 
Хан декъала хуьлда хьан.
Хьо вицвелла со Ӏа моттахь, 
Ма харц хир ву тӀаккха хьо! 
МостагӀий ас бицба мега 
(Жоьжахата гӀолда уьш!). 
ДоттагӀий бу даим дагахь, 
Дийнахь, буса биц ца луш...

2
ДагадогӀий хьуна, доттагӀ, 
«Н-ски Лакхе» схьайоккхуш, 
Фашисташна вай тӀелетта, 
БӀаьнна хьалха хьо волуш?
ЦӀийх, декъеххий некъ а буьллуш, 
Приказ кхочуш дира вай.
БӀе шарахь а цигахь хилларг 
ТӀаьхьенаша-м дуьйцур дай! 
«Повтта, майра кӀентий! Лата! 
Велларг - гӀазот хир ву шух! 
Лакха зурма, тоха вата!
Ӏотта, тоха тоьпан бух!»

3
Хьо вара и омра динарг,
Тур даьккхина баттара,

ЦӀарах терчу расха динахь 
Ӏаьз-Ӏаьз1 хилла гӀаьттинарг! 
Хьуна кӀелахь расха гила 
Собар дайна терсара, 
Жимма шен урх хецна хилахь, 
ТӀома бала гӀертара.
Оьрсийн «ура», цӀен байраккхий 
Дара хьалха вай дуьгуш. 
Толамаш а бара баккхий 
Вайн мостагӀий бӀаьрга гуш.

4
Лаьхкира вай, хӀаллакбира 
Делан, халкъийн мостагӀий. 
Дуьненна а бӀаьрга гира 
Патриоташ - къонахий! 
Ирча дара тӀеман денош, 
Доккха Ӏазап лайра вай. 
Россин арахь цӀий а Ӏанош, 
ДӀахӀиттира мехкан дай... 
Оьрсийн Ӏаьнах и кӀайн марчо 
Фашисташна хилира.
Уьш марчонна юкъе хьарчош 
Вай а дакъа лецира.
Еза нана санна, чӀогӀа 
Халкъо даймохк ларбира. 
Безам-тешам - тоьхна догӀа - 
Дара вайна гӀо динарг!
Оьрсийн кӀентий - майра салтий - 
Бронебойни снарядаш!

Царна аьрру агӀор хӀуьттуш, 
Вайнах бара тӀемаш беш.

5 
Деших догуш, хьан некха тӀехь 
СовгӀаташ ду - безза мохь! 
Сел буьрсачу хьайн некъа тӀехь 
Атта де ца лехна ахь.
Накха буьзна шийтта орден, 
Масех дашон медаль хьан, 
Яьхна хилар Даймохк ларбеш, 
Кегирхой бу лоруш, ган. 
ДоттагӀ, гӀалин урам хадош 
Хьо чекхволуш, кегий нах, 
Хьо вевзина, массо Ӏадош, 
Хьуна некъ луш, севцца, бах. 
Исс Ӏожаллех тӀехъяьллица 
Хьан совгӀатийн хӀора грамм. 
БӀе шо даьлчи хир ду дуьйцуш, 
Хезначарна хуьлуш там.

6
...Шира чевнаш меттахйовлий, 
Наггахь цара хьовзаво...
Ткъе пхийтта шо дӀа ма даьллий?
ХӀеттеъ ирча гӀенаш го:
Пенах го суо тӀам тӀехь лиеташ, 
Гонах кхерста Ӏожалла...
Стигал кеглуш санна хета, 
Латта Ӏуьллу чов хилла.
Чов хилла хӀар дуьне керчаш

Хийла гина гӀан-набарш, 
Догуш, жоьжахатан кхерчахь. 
Хетий хьуна и забар?!
ГӀан а хадош, самаволий 
Кхин ца вуьжуш, хуьлу са. 
«Самах хьо ма гойла!» - олий, 
Ӏуьйранна дӀавуьжу со...

7 
«Дийца, ваша, хьайна дайнарг», 
Олий, богӀу дешархой. 
Дийцинарг дӀаяздой шайна, 
ДӀабоьлху со декъал вой. 
СовгӀаташ ло цара суна, 
Дезчу денца декъалво.
Хено и де даккхарх гена, 
Цуьнан маьӀна дай ца ло. 
Дуьйцуш санна, атта ма дац 
Довха даш тӀедеттачохь! 
Къуьйсучохь бен толам хилац - 
КӀентий цӀийла керчачохь. 
ТӀаьхьенашна хуур деца 
Хьуьнарш муха хилла вайн. 
Турпалаллин масалш шеца 
ДӀахьош ма ца хилла дайн!

8
Гонах хьаьжча, воккхаве со, 
Берийн ирсах воккхаве, 
Беркат, машар, паргӀато го, 
Шовзткъа шо а кхачале!

ТӀеман денош буьрса дара - 
Тахна стигал маьрша го. 
Маракъовлуш, кху толаман 
Денца ас хьо декъал во! 
Вайн берашна цкъа ма гойла 
Дайшна гина ирча де, 
Вайн берашна ма хезийла 
Вайн лергашна хезна дерг!

9
Кхерам туьйсу хабарш хеза 
ХӀурдал дехьара схьа...
Бац уьш шайн кхерч богуш ганза, 
Я гинарг - дицделлаӀа?!
Дерриг зулам лелош еца 
ХӀурдал дехьара США... 
Ямартло цуо гулйо шеца, - 
ХӀаллакьхила хьаьхна ша... 
ТӀеман харжаш хӀора шарна 
Иттазза совйоху цуо.
Гонах хьаьжчи шена гарна, 
ЦӀен бос оьцуш дуьнено... 
Цхьа а бос а ца тов царна, 
ЦӀен хилахь-м и муххале! 
Халкъийн бакъо яйинчарна 
Бакъо хьан ло вайна лиэн?! 
Чот юй тӀам тӀехь беллачеран? 
ДӀабихьначийн мацалло? 
ЦӀа ца бахкан бевлларш цӀера? 
Уып вайга ца багарло!
Вайн махкахь яц цхьа а меттиг

Доцуш беллачеран каш.
Ницкъ бац церан денлуш, гӀовтта, 
Вайна тоьшалла а деш!
Уггар майра кӀентий белла, 
Белла оьзда мехкарий.
Чот яц беллачеран къоьлла, 
Байначийн а чот ярий?
Нускалш, наной гӀовттахьара, 
Олуш харцо къаръен мохь. 
ТӀамна герзаш дихкинчарна 
Дахар гатдеш Дуьнен чохь!

10 
КӀентий кхиъна, паргӀатваьлла, 
Ву со Далла хастам беш. 
Зудбераш а арадевлла, 
Шаьшна дӀатарбелла уьш. 
Массо кӀант а дешна ваьлла, 
Балха-новкъа хӀиттина. 
Цхьаболчеран доьзалш хилла, 
Цхьаъ ву ялон гӀаьттина... 
СхьадогӀу шот тӀекхачале, 
Цуо а нускал даладо.
Вола, доттагӀ, ма хьегаве, 
Оццул везаш хилча хьо! 
ВогӀур ву, вац хаац суна, 
Ца вагӀахь а, хьуна гӀант 
ХӀоттийна хир ду хьан сийнна, 
Даим тхьамда хилла кӀант! 
Хьо суо волчу варе хьоьжуш, 
Бустийна ас курша ка.

Толаман де даздан гӀоттуш, 
Мер бу вайша цхьацца кад. 
Оьрсийн сирла къаьркъа кхузахь 
Волгин хил а шорта ду.
Вайша яккхий тоьпаш юзахь - 
БогӀучарнаъ тоьар ду!
Вай къахьегна. Вайгахь шортта 
Сискал-туьхий долуш ду. 
Колхозера гурахь керта 
Ӏаьнна тоъал оьзна чу. 
Лаахь вайша, талла вахна, 
Сакъоьруш хан токхур ю: 
Орцал тӀехьа ваьлла тоьхна, 
Дахьар вайша доккха лу.

11
Той ду вайгахь. Кхаьчна соьга 
Ца ладаллал доккха зовкх. 
Цхьаннаъ стагах вац со хьоьгуш. 
Вонал дика атта лов.
Вола, хьайца доьзал балош, 
Диекъа тхоьца ирсан той. 
Толаман де, ловзар кхала, 
Хохкуьйту ас маса дой. 
«Хьуна!» - аьлла, йора берзош, 
Кечбина ас расха дин: 
Ӏаьржа верта, дера герзаш 
Долчу кӀантехь товр бу и! 
КӀудал тарлуш хьехан маӀа 
Ас хьуна кечъяйтина.
Тхан цӀийнан неӀ,

Деган неӀарш 
Ю хьуна дӀайиллина!

12
Ма хьегаве! Вола, доттагӀ, 
Хьайца доьзал балабе!
Вайн бераш ду хӀитта дезаш
Дайх йисинчу байракх кӀел!

Хьан кхузткъа шо кхаьчна, 
ДоттагӀа, тахна.
КӀезиг хан ма яц и 
Динчаьрца юстахь?
Даима «Къонаха» 
Хилла хьо ваьхна, 
Къийсамна, балхана 
Ца хилла юьстах!
Хьан кхузткъа шо кхаьчна, 
ДоттагӀа, тахна.
Дуккха а хан ю и, 
Дан диснарш дийцахь. 
Хьан дахарх цхьа минот 
Эрна ца яхна.
Безам а, гӀайгӀа а
Мерза ю хьоьца!
Хьан синна, хьан сийнна,
Мазах моз тухуш,
Хьан ширчу цу дуъмех 
Хьокхур ду даьтта!
Кхул тӀаьхьа бӀе шарахь 
Вахийтар доьхуш, 
Деле хьо воьхур ву, 
Лераме доттагӀ!
Хьешийн цӀа лаьттийла
Даима дуьзна!
И харцахь? Хаьрцийла 
Чохь ца тарбелла!
ДӀахӀоттон шун хуьлда

Духдуьйлу хазна! 
И каглахь - каглолда, 
Даарш дазделла!
Керт юьзна лаьттийла 
МазлагӀа хилла!
Доьзал а дебийла, 
БӀаьста вой санна!
Хьо везарг - дуьненахь 
Декъала хуьлда!
Цавезарг? И лолда 
Хьан доцчу уьнна! 
Хьан кертан хьокхан тӀехь 
Берозан боргӀал 
Кхин бӀозза кхойкхийла 
Хьо винчу денца!
Кхин бӀозза шайн дойшкахь, 
Хьоькхуьйтуш йоргӀа, 
Тхо, хьеший, догӀийла 
Сакъера хьоьца!
ХӀар дуьне кӀорддолца, 
Вехийла, доттагӀ!
ХӀар шога вайн дуьне 
КӀорда ма дойла!
Хан йоцу Ӏожалла 
Хьайна тӀехӀотгахь, 
Ца кхоош махкана 
Дахар дӀалолахь! 
Сатоха, ца хедош 
СовгӀатийн мехаш! 
Хьо цӀинлуш, тишлур ду, 
Нехаш а хилла.

Тхан сирла ойланаш, 
Комаьрша дегнаш 
ДӀаэца, доттагӀа, 
Хьакъ долччу дуьллуш! 
Чиркх санна, вогу хьо, 
Тхо серладохуш. 
Хьан серло, догу дог 
Кхача ма лолда! 
Тхайн дегнаш, ойланаш 
Хьуна ло оха! 
ДӀаэца!
Ямарт верг шаре ма волда!

Хьагвеллачо малал шайна 
Тхо - ламанан хьостанаш. 
Тхуна дерриг дуьне дайна, 
Ца гӀелделла кхирстина.

Шан лам тӀера тхо схьадевлла, 
Халла ара кхаьчна тхо. 
Хийла хан ю цӀера девлла, 
Лома боьдуш некъ ца го.

Некъ бац ломах ирах боьрзуш, - 
Иза-м иштга хилла дай!
Тхан хиш ма ду чомехь, мерза, - 
Хьогалла дӀаяйа шайн!

Ламанхочун амал санна, 
Ондда хуьлда аьтту куьг! 
Хуьлда комаьршонах дуьзна, 
ДоттагӀа, хьан аьрруниг!

Хезний хьуна: ломахь ютту
ЧӀагӀонна и лекха бӀов:
Бухахь - шуьйра, лакхахь - готга, 
Тахна а и чӀогӀа тов!

Цу шаьлтанан диттал чӀогӀа 
Ира хуьлда маргӀал мотт! 
Цунах вай дош ала догӀу: 
Мотт ца луьйчохь вай хӀун до?

Хезний хьуна: ширчу пхьеро 
Муха бина бӀаьвнан гуо? 
Хьоькхуш, шарбеш хӀора кхера, 
Биллина шен метга цуо.

Хьан дош хир ду дешин меха, 
Ахь са диллахь цунна чу! 
Даим дагах кхеташ нехан, 
БӀе шарахь и дехар ду!

Шен дешан да воцуш мел верг 
Куйнан да вац хьуна шен! 
Даим сема латтаде лерг, 
БӀаьрг а сирла латтабе!

Хьалха хьажа, цкъа ког боккхуш, 
ТӀаьхьа хьажий, ала дош, 
Ойла елахь, шаьлта йоккхуш, 
Дош олучохь - кхузза еш!

Тоьпан дашший, говза дошший 
Дайша нисса лерина. 
Шаьлтане ца хададелларг 
Дайша дашца дерина.

Бахам байна меттиг хилахь, 
Ма хеталахь цкъа а къен. 
Къен ву хьуна сий, эхь дайнарг, 
НаьӀалт хуьлда дена шен.

Ен бухахь дерг Ӏайгана бен, 
КӀежтийсарх цо, хуур дац.

Басех хахкабелла кхера 
Буххе кхаччалц соцур бац. 
Къерачу къуьнан куьйгаш тӀера 
Иэхь Органе цӀанлур дац!

КӀилло стагах хьакъ ду кхарда, 
Массанхьа - чохь, урамехь, 
Хьайн сий жимчохь дуьйна ларде, 
Бедар - цӀена йоллушехь.

Дикчу динахь араваьлларг 
Кхочу тойне, я тӀам тӀе. 
Вир тӀе хиъна аравалахь - 
Вир дежачу баьӀаш тӀе.

Аьрру куйга кад а лаций, 
Дуьхьалвала хьешана. 
Аьтту буйна тур а эций, 
Вала дуьхьал мостагӀна!

ДегӀехь ницкъ сов болчу цхьаммо 
Ша санна цхьаъ эшаво.
Хьекъал долчо, гӀортахь жимма, 
Эзарнах а хӀоз ма бо.

Гома дечиг-м нисъен ярий, 
Хьаькхчи ирчу дагарца!
Ткъа Ӏовдалниг витахь даррехь, 
Ша коша дӀавиллалца.

Воьлуш дийцарх, дагахь дерг шен 
КӀилло стага дуьйцур дац!

БӀегӀаган дог кийрахь лелош, 
Болат-шаьлта йоьхкучул, 
Дог болатан хилар тоьлу, 
Шаьлта дечган тоьлу цул!

.. .Хьагвеллачо малал шайна 
Тхо - ламанан хьостанаш. 
Тхуна дерриг дуьне дайна, 
Ца гӀелделла кхирстина.

Шан лам тӀера тхо схьадевлла, 
Халла ара кхаьчна тхо. 
Хийла хан ю цӀера девлла, 
ЦӀехьа боьдуш некъ ца го.

Некъ бац лома ирах боьрзуш - 
Иза-м иштта хилла дай!
Тхан хиш ма ду чомехь, мерза - 
Хьогалла дӀаяйа шайн!

Лекхачу ножана хьоькху мох ца эшна, 
Ма ца эшна къонахчунна ала дош. 
Къера къу, хьоь даьхний дала тешнехь, 
Доьху хьоьга, долчу дега дӀало уьш!

Даймохк вайна цхьаъ бен ма ца белла, 
Да-нана а хӀора стеган цхьацца ду. 
Даймахкана, дена ямарт хиллехь, 
ХӀай, декъазниг, хьуна латта хьарам ду.

Цхьана стагах бӀо ца кхоллабелла, 
Цхьана тӀулгах ма ца йоттаелла бӀов. 
Цхьаъ бен доцчу сил мерза хӀун хилла, - 
Сингаттамо хьаьшна велахь, дблу сов.

Цхьана стагна дага цхьа дог делла, 
Цхьаммо шен дог дуьненна а дагадо. 
Сан доттагӀа, ирсан даржехь хиллехь, 
Хьайн Даймехкан, халкъан дуьхьа вогу хьо.

Дас хестийна дин, хаьхкича, хьалха 
Ма ца баьлла кхечу кӀентийн дикчу дойл. 
Вочу йоӀа дареш духарх кхолха,
Нанас хесторх, марехь йоцуш йисна кӀел.

Цкъа тоьхна шед тоьъна дикчу динна, 
Масех дийнахь бан дезнехь а беха некъ. 
Цкъа аьлча а тоьъна дерриг дуьненна 
Хьекъале дош, тӀаьхьахӀоттош дерриг халкъ.

Ма хьоьгийла Даймахках вай, кӀентий, 
Винчу махкахь ваха, вала дац хала. 
Охьадахкалаш, оыиуш хилахь, гӀовттий, 
Майра кортош паргӀатонан васхала.

КӀилло наха эрна лело куйнаш, 
Вай дуьсийла уьш дӀатахка боцуш дай. 
Къерачу къуьша харц мел кхуьйлу дуйнаш, 
Хезначарна маршо хуьлуш, гӀолда шайх.

Ка йоцу тӀом вайн бӀаьрга ма гойла, 
Ка йоцу тӀом - цхьа барт боцу доьзал бу. 
Цу доьзалан да хир ма ву гӀийла, 
Дийна мел ву и юьхьӀаьржа лаьттар ву.

Яхьйолу кӀант - берриг мехкан гӀала, 
Ткъа яхьйоцург - махкана а бала бу. 
Оьзда йоӀ ю махкана а сийлахь, 
Оьзда йоцчо - мехкан а сий дойур ду.

Тешнабехках вай Дала лардойла, 
Лардойла вай ямарт волчу доттагӀчух. 
Тешнабехк а тешам боцчух гӀойла, 
Церан кертахь долийла ниттийн доккха къух.

Ницкъ болчо гӀело еш 
Шел эшначунна 
Кхерстара сан дегӀехь 
Нийсонан цӀе. 
Харцонах чекхдолий, 
Тоьпан хӀоъ санна, 
Ма кхочура сан дош 
Бакъонна тӀе...

Ма дохковаьлла со! 
Ма дохковаьлла! 
ДӀаала деззачохь 
Цкъа дош ца аьлла! 
Тоьллачо гӀийланиг 
Харцонца хьийзош, 
Бехказа ца вуьтуш, 
Ницкъаца къийзош... 
Ма дохковаьлла со! 
Ма дохковаьлла, 
ДӀаала деззачохь 
Цкъа дош ца аьлла!

ГӀуллакхаш дина ас 
Сайл гӀийлачарна: 
ТӀехаа дин белла, 
Делла ас герз.
Сайх дийца хастаме 
Дош дуыуш царна, 
Комаьршо хестаеш, 
Бекийна мерз...

Ма дохковаьлла со! 
Ма дохковаьлла! 
КӀеззигчу хӀуман тӀехь 
Цкьа осалваьлла. 
Цкъа, чӀогӀа гӀо эшна 
Суо волчу веънарг, 
Тергал и дӀа ца веш, 
Вухаверзорна.
Ма дохковаьлла со!
Ма дохковаьлла, 
КӀеззигчу хӀуман тӀехь 
Цкъа осалваьлла!

Адамийн хьашташка 
Ӏуьйранна гӀоттуш, 
Малхана дуьхьал дӀа 
Воьдура со.
Дерриг ирс адамна 
Цуо луш ду моьттуш, 
И ларбеш делира 
Масийтта шо...

Ма дохковаьлла со!
Ма дохковаьлла!
Цхьалхха - цкъа малхана 
Дуьхьал ца ваьлла...
Цу дийнахь сан ирс сох 
ТӀехтилла дайра, 
Синтем цуо дӀабахьар 
Гуш дара шера...

Ма дохковаьлла со!
Ма дохковаьлла, 
Цхьалхха - цкъа малхана 
Дуьхьал ца ваьлла!

Дуьххьара сан безам 
Меттахаболуш, 
Сил езаш къастийна 
ЙоӀ яра сан. 
Малхо де санна, 
Сан дахар кхолуш 
Йолу йоӀ лаьара 
Кест-кестта ган...

Ма дохковаьлла со! 
Ма дохковаьлла, 
Сил езаш йолчуьнга 
Сонта дош аьлла! 
Мел бехказвийларх, и 
Ца тайра соьца, 
Безамна бекхам беш, 
Соьца чӀир ийци... 
Ма дохковаьлла со! 
Ма дохковаьлла, 
Сил езаш йолчуьнга 
Сонта дош аьлла!

Ма дохковаьлла со! 
Ма дохковаьлла, 
ДӀаала деззачохь 
Цкъа дош ца аьлла!

КӀеззигчу хӀуман тӀехь 
Цкъа осалваьлла, 
Цхьалхха - цкъа малхана 
Дуьхьал ца ваьлла, 
Сил езаш йолчуьнга 
Сонта дош аьлла 
Ма дохковаьлла со! 
Ма дохковаьлла! 
Сил езаш йолчуьнга 
Сонта дош аьлла!

Буьйсана олхазар 
Дийкира арахь - 
Хетарехь, дара и 
Шен некъах тилла. 
Декъазчун ӀиндагӀа 
Леста сан корехь: 
Дагахь ду со волчу 
Хьошалла дилла.

Ма Ӏаьржа ю буъйса. 
Гуш бац цхьа седа. 
Гуьйренан догӀа ду 
ТӀедоьлхуш шийла. 
Мила ву, сел къиза, 
Шу некъах хедош, 
Шух пхьор дан гӀиртинарг?
И хӀаллакьхуьлда!

ГӀелъелла, даржийра 
Шен шуьйра тӀемаш, 
Сан кора хьалха цу 
Хазчу гӀургӀезо.
Накха шен цӀийх буьзна, 
ЗӀакарх цӀий Ӏенош, 
Соь орца дийхира 
Исбаьхьчу озо.

«Хьешана даима
Тешаме волчу

Нохчочун хӀусаме 
Кхаьчна хьо хӀинца. 
Чуйола со волчу, 
Ма хӀотта холча. 
Хьайн дегӀан дера чов 
Ахь паргӀат йийца!» -

Олуш, ас диллира 
Хьешана кораш, 
Дог лозуш, дера чов 
Сайн куьйга ерзо.
Ницкъ боцчу тӀемаш тӀехь 
Сецара, кхоьруш, 
Делахь а туьйлира 
Дахаре марзо.

Хиллера дуьненах 
Тешам дӀабаза - 
Йоьссира тхан цӀенкъа, 
Дайна шен гӀора... 
Массарнаъ цхьабосса 
Кхоьллина-кх деза 
ХӀар дуьне. ГӀо доьхуш, 
Цуо узарш дора...

Дархочо соьгара 
Доьхура орца, 
Ца тешаш куьйранах 
Яларх кӀелхьара. 
Маржа-яӀ! Куьйра, хьо 
Тоьпаца марца!

Ца кхийдарг цхьанна а 
ТӀе буьрса мӀараш!

Маржа-яӀ! Боцу ницкъ, 
Ца кхоош яккха 
Экханан кӀомсар, и 
Куьйранан мӀара! 
Машар, барт хир бар-кха 
Лаьтта тӀехь тӀаккха, 
Дуьнен чохь хӀумма а 
Ца долуш гара!

Тхьамда, хьо хӀун деш Ӏа? 
Довха дош ала! 
Апарехь хи санна, 
Дерзаде готте. 
Са лоцуш тоха и, 
ЖовхӀаршца кхала, 
Вайн нускал хастадеш, 
Хьо улле хӀотта. 
Баттара тур санна, 
Даг чуьра даккхий, 
Кхарстадел ахь дешнаш, 
Кхочуьйтуш батте. 
ПайгӀанна меттиг бац, 
И гена яккхий, 
Вистхилал, тхьамда, хьо, 
Меттара гӀаттий! 
Ахь «вийнарг велла» ву, 
Денлур а воцуш. 
Топ-шаьлта ца оьшу - 
Дош тохий, виэлахь! 
Велларг а хьан денван 
Ницкъ кхочур беца. 
Ницкъ, хьекъал хьоьгахь ду - 
Ловзаран эла! 
Олучу хьайн дашна 
ЧӀоггӀа берд хьолахь - 
Бух - шуьйра, бохь - готта 
Юттуш ю гӀала. 
Жима а, воккха а

Ахь виц ма виелахь, 
КӀенташна маршо луш, 
Хьо хелха вала...
«Арс-вай!» «Арс-тох, кӀентий!» 
Вайн тхьамда волуш! 
Мехкарийн тхьамда-йоӀ, 
Хьо цуьнца яла! 
КӀентий! Шун рагӀ кхочу 
ШозлагӀчу болахь, 
Ткъа хӀинца, хьалгӀовттий, 
«Арс-тох вай!» ала... 
Озабел шайн пондар, 
Ши ах бан санна, 
Екае жиргӀа а, 
Юрт самайоккхуш.
Ма кхийссал аш герзаш: 
Кхетар ду цхьанна... 
Тхьамда, ахь бохь богӀа, 
Хьайца йоӀ йоккхуш... 
Ши гӀоьнча хӀун деш ву? 
Тхьамдийн гӀо лаца. 
Схьагулде совгӀаташ, 
Юзуьйтуш кана... 
Датониг схьаэца, 
Кехатниг дацахь... 
Шен карахь доцучо 
Хилийта кхана...
Ши гӀоьнча: аьттониг - 
Даьккхина тур ду, 
Аьррониг - чӀагӀонан 
Турс хилла лаьтта.

Ши гӀоьнча - терзанан 
Ши кад ма хир бу, 
Харц-баккъий узучохь 
ГӀароллехь гӀатта... 
Малх-нускал мичхьа ду? 
Схьагучадаккха! 
Стигална, лаьттана, 
Тхуна и гайта. 
Дешица, дарешца 
Кхолур ду тӀаккха. 
Вайн нус ю тӀейогӀуш! 
ДегӀ нисдеш, гӀовтта! 
Лаахь, ас хедийна 
Пондаран мерзаш, 
ДӀо маьлхан и зӀаьнарш 
Тосур ю цунна. 
Сайн деган пиллагаш 
Дохур ду карзах, 
Даггара илли ас 
Паттор ду хьуна! 
Беттаса, нур гӀоттуш, 
Ма серладели, 
Седарчий, цецдуьйлуш, 
Ловзаре хьуьйсу. 
Нус юккъе ма-елли, 
Ловзар цуо кхели, 
Лампанаш дӀаяйал 
Къагийна буьйса. 
Вайн несан духар ду 
Дуьненан меха. 
Кирхьана тӀехьара

Схьакъежа бӀаьргаш. 
Хьовсал шу: цкъоцкъамаш 
Цхьа аьрша деха! 
КӀордор дуй валлалца 
Хьежарх а цаьрга?! 
Хьо цӀен тӀе еанчу 
Минотехь дуьйна 
Ирс, беркат дуссийла 
Хьо йолчу керта. 
Хьоькъийла ялта а 
Хьан куьйга дийнарг, 
Хьан даьхний хуьлийла 
Даима дерсташ. 
Ахь тховса латийна 
ЦӀе яга кхерчахь 
Нийсса бӀе ткъа шарахь 
Сингаттам боцуш, 
Лулахойн, хьешийн а 
Пуда ца хьаьрчаш, 
Комаьршо совъюьйлуш, 
Ехийла тхоьца!
ЦӀийнан дукъ схьалаца 
Цкъа а ма гӀерта, 
ЦӀийнан мукъ хьайн карахь 
Ахь латтабелахь. 
Ирс, беркат дебар ду, 
Дахахь шу бертахь - 
«Мар», «зудий» къастадеш, 
«Шерша шад» белахь... 
«ЦӀийнадех лай а вай, 
ЦӀога диэ - цӀийнах!»

Бохур ду, нус, хьоьга 
Ца езачара...
Хьан зераш харц хилла 
Доьхначу дийнахь, 
Бехке еш, урамехь 
Юьйцур ю цара...
ЦӀийнадех «эла» вай, 
«Элан сту» хилла, 
Яхалахь, доьзалан 
Сий, эххьий чӀагӀдеш. 
Доьзалехь товш ма дац 
Ямартло, хӀилла, - 
Декъала хуьлда хьо 
БӀе ткъа шо даздеш! 
Синкъерам айбелла, 
Сингаттам байбиэ! 
Мила ву, галвуьйлуш, 
Хелхарна «шершарг!» 
Даржадел цунна кӀел 
«Назбаран гӀайбеш!» 
ДӀа юьстах ваккхал и, 
Хьостуш я карчош!
Тхьамда! Хьо хӀун деш Ӏа? 
Довха дош ала!
Апарехь хи санна, 
Дерзаде готте.
Са лоцуш тоха дош, 
ЖовхӀаршца кхала, 
Вайн несан сий дарца, 
Пиллакхехь гӀаттий!

1981 шо, 27 сентябрь.

Беран хенахь олура соь нанас: 
«ВорхӀ ломал а тӀехьа дисна ирс. 
Воккхахилча, вахна и схьадеъна, 
Массарна а дӀадекъалахь и!»

Юттура цо суна ирсан гӀала, 
ЖовхӀареххий, детих юттура. 
Воккхахилча-м кхийтира со: гӀалат 
Хилла беран хенахь моьттинарг...

ВорхӀ лам, стигал, акха ареш толлуш, 
Ас лийхира нанас хьехна ирс. 
Совдаьллариг гӀулчашкахь дӀадуьллуш, 
Массарна а кхачо лиъна и.

Дерриг дуьне теллина а ваьлла, 
ЦӀехьа вогӀуш, кхечи гӀала со. 
Кхечи автобусан станце халла. 
Киснахь дисна ду цхьалха цхьа сом!

Нана-дуьне гатделлачу дийнахь 
Шена тоха тӀаьхьабитна хӀоъ 
Ма хуьлур-кха дуьхьалтуьйсуш гӀенах 
Декъазчунна. Самах а и го!..

Гулбеллачийн кху тобана юккъехь 
Муха вевзи декъазчунна со?
Муха хии дайний ирсан дакъа, 
Ирс доцчарна ирс луш йолу хьо?!

Муха хии киснахь сом диснийла? 
Цхьаъ бен доцу! ХӀинца ас хӀун де? 
Дашо долуш санна, буйна къуьйлу... 
ХӀетте сом дӀакхечи цу йоӀе!

Тешаме, самукъне гонах сетташ, 
Цигонан йоӀа суна баьккхи гуо. 
КӀайчу цергаш юккъехь дато сом а къегош, 
БӀаьрг а теӀош, йоьлуш, эли цо:

«ХӀай комаьрша, хьо исбаьхьа къонах, 
Схьагайтал хьайн, и хьайн дашо куьг! 
Хьан ирс ма дац ахь дог диллал генахь, 
Ирсах дуьзна, Ӏанадахна дог!

Хьан дог ма ду комаьршонах дуьзна, 
Эсал, оьзда, ву къинхетаме. 
КарайогӀу хьуна йоккха хазна, 
И бакъ хилахь, суна дакъа де!

Ву хьан чӀогӀа хьуна ямарт доттагӀ, 
Кхераме ву луьрчу мостагӀчул!
МостагӀ ву кӀелхуьйшуш хьуна гуттар, 
Амма эххар хьо тоьлур ву цул!»

Дагахь даллац и сом цхьаъ бен доцу, 
Дагахь даллац цӀехьа гӀаш некъ бар. 
Цигонан йоӀ, ирсах туьйра дуьйцуш, 
Соьца хир ю, даг чохь юьтуш лар.

Ирс ду боху ворхӀ ломал а дехьа 
Я цхьаннахьа а доцуш ду-те и?! 
Цигонан йоӀ, кхин цкъа Ӏехавехьа! 
Ӏехавехьа цкъа тӀаьххьара со!

Бовхачу безамца 
Хьайга дог кхийдаш, 
Хьуо ца гуш дахна де 
Кхоьлина хеташ, 
Мацалла, хьогалла 
Хьо йолчохь йицлуш, 
Хьуо езначуьнга ахь 
Йицъе ма ала!

ХӀар дуьне дита а 
Хир ву со реза, 
Амма со дуьнен чохь 
Мел веха гӀоза, 
Самах а, гӀенах а 
Хьо сайна езар 
Далхадеш вехар ву: 
Йицъе ма ала!

Шалха мотт вайшинна 
Юкъа ма буьйли, 
Соьгара хьан безам 
Шелбелла бели, 
Сан даго тӀаьххьара 
Хьоьга мохь эли: 
«Сан безам, соьга хьо 
Йицъе ма ала!»

Сан бӀаьрхих, сан дуйнех 
Хьо ма ца кхийти,

Езар сов мел дели 
Со хийра хийти, 
Шелделла тӀулган дог 
Ахь суна гайти, 
Сан безам, соьга хьуо 
Йицъе ма ала!

Сан кийра йижий ахь 
И Ӏаьржа буьйса, 
Вити ахь со хьайга 
Къайлах сатийса, 
Ахь суна дихкина 
Хьо йолчу хьийзар, 
Сан безам, соьга хьуо 
Йицъе ма ала!

Ахь алахь кийча ву 
Лекха лам ахка, 
Кийча ву, хьо лоьхуш 
Вала а акха, 
Ма таса вайшинна 
Юккъе ахь мекха, 
Сан безам, соьга хьуо 
Йицъе ма ала!

Реза яц хьо соьца 
Сан безам бекъа, 
Вехар со валлалца 
Безаман шовкъехь, 
ХьагӀ йоцу сан безам 
Хьанна бу новкъа,

Сан безам, соьга хьуо 
Йицъе ма ала!

Валлалца, хьо йицъян 
Хир вац со реза, 
Хьуна со ца везарх, 
Суна хьо-м еза, 
Вайшиннан метта хьо 
Ехийла гӀоза, 
Сан безам, соьга хьуо 
Йицъе ма ала!

Меллаша малх хьулло, 
Суьйре тӀеюлу...
Лаьтта со, генарчу
Хьох ойла йоьзна.
Хьоь кхойкхуш, лам бекош,
Ас илли олу,
Хьо яре сатуьйсуш, 
Сайн илли хезна.

Шатайпа качделла, 
Хьоза ду декаш, 
БӀаьстенца шен накъост 
ТӀедоьхуш шена. 
Цхьалхачу цу батто 
Стиглахь до нека, 
Хьо йоцчохь и санна, 
Цхьа хета суна.

Дитташ тӀехь олхазарш 
Вовшийн тӀедоьхуш, 
Диэкаш ду тайп-тайпана 
Эшаршка дуьйлуш. 
Ламанца сема сай, 
Пелашка гӀергӀаш, 
Буьйсанан беттасехь 
Ирзешка буьйлу...

Хьуо елахь сан безам 
Шеконе боьхкуш,

Ца лечкъош, хьомениг, 
Схьаала соьга.
Хьо тешо Казбек-лам 
Хадор бу, охкуш, 
Сатуьйсуш хьоьжур ву 
Валлалца хьоьга.

Тешалла хӀоттор ю 
Ас хийла буьйса, 
Хьо бахьнехь мел йина 
Карзахе ойла. 
Стиглара седарчий 
Вайшинга хьуьйсу, 
Кхирстина некъаш а, 
Хьоьжуш хьо гойла.

Дуьненах лечкъийна 
Сайн бӀаьрхиш дайна, 
Беггаса доьхур ду 
Тешалла сайна.
Къайллаха ас шаьшка 
Безам балхийна, 
Зезагаш доьхур ду 
Тешалла сайна...

Сарахь, хьо хӀуттучу 
Шовдане волий, 
Цу чохь хьан сурт гойла 
Хьоьжу со сайна. 
Буьйсанна беттасах 
Цкъа дагаволий,

Ялхайо сайн гӀайгӀа, 
Хьо бахьнехь лайна.

Меллаша малх хьулло, 
Буьйса тӀеюлу...
Лаьтта со генарчу 
Хьох ойла йоьзна.
Хьоь кхойкхуш, лам бекош,
Ас илли олу, 
Хьо яре сатуьйсуш 
Сайн илли хезна.

Диц ма де: хьо хир ю 
Сан деган эла, 
Со воьду валлалца 
Хьо йоцчохь лиэла. 
Хьайн делахь, дог хьостуш, 
ТӀаьххьара дош ала, 
Вай вовшийн кхин гур дац, 
Хьо марша Ӏойла.

Бешара мох тийна, 
Декаш ду хьоза. 
Хастам беш йиллинчу 
Хене хьо ярна, 
Стиглара седарчий, 
Нур Ӏенош, кхозу. 
Вайшинна айкхдовлахь, 
Эхь деца царна.

Буьйсанна серло лун 
Беттаса санна, 
Хьо яр-кха сан серло 
Ерриг а ханна, 
Сан деган беттаса 
Ца кхета дуьзнехь, 
Сан гӀийла дог-ойла 
Хуур-те хьанна?

Дешица хи доккхуш, 
Говзачу пхьеро

Дети тӀехь диллина 
Беттан сурт санна, 
Сан даг тӀехь язйина 
Хьоме цӀе хир ю, 
Дуьнен чохь ас яккха 
Йисинчу ханна.

Цкъа йоьлхуш, хьомениг, 
Хьо коше яьлла, 
Хьан бӀаьрхи доьжначохь 
ЦӀен зезаг даьлла, 
Лахьти чохь велар со, 
Барз а шарбелла, 
Хьуна вицваланза, 
Наха вицвина.

Диц ма де: хьо хир ю 
Сан деган эла, 
Со воьду валлалца 
Хьо йоцчохь лиэла, 
Хьайн делахь, дог хьостуш, 
ТӀаьххьара дош ала, 
Вай вовшийн кхин гур дац. 
Хьо марша Ӏойла.



Сулейманов Ахьмад 

ХЬОЗА

104

Можа хьоза, хаза хьоза, 
Сарахь, Ӏура, ломахь, арахь - 
Даим хеза цуьнан оза, 
Цуьнан оза даим хеза.

Баьллийн бешахь, зазаш юккъехь, 
БӀаьсте хестош, зазаш лестош, 
Дека, ловзу можа хьоза, 
Можа хьоза дека, ловзу.

ЙогӀу Ӏуьйре, юлу суьйре, 
Цу ламанца, цу аренца 
Даим хеза зевне оза, 
Зевне оза даим хеза.

Хьоза декаш хезчи сайна, 
ДагайогӀу езнарг суна. 
Иштта говза дека хьоза, 
Дека хьоза иштта говза.

Хаза полла, къорза полла 
Бай тӀехь дургал гулъеш лела, 
Бай тӀехь дургал гулъеш лела.

Полла шена тӀелахбелча, 
Зезаго и эсала хьосту. 
ТӀера полла дӀагӀаьттича, 
Зезаг цунна тӀаьхьа леста.

Цу зезаг тӀе полла санна, 
Леста денна со хьо йолчу. 
Цу урчакх тӀе чилла санна, 
Хьан безам сан дагах хьерча.

Жима полла, хаза полла,
Бай тӀехь дургал гулъеш лела, 
Бай тӀехь дургал гулъеш лела.

Хьан толам - урдонна эцна, 
Хьомениг, ехар ю хьоьца, 
Амал дуй вай вовшех хьега? 
ЙогӀур ю! 
ЙогӀур ю!
ЙогӀур ю, хьомениг, хьоьга!

Газето хьо хестош вийцахь, 
ЦӀен байракх ахь буйна лецахь, 
Везар ву хьо нийсархошна, 
Везар ву, 
Везар ву,
Везар ву, хьомениг суна!

Сил дукха ахь еза боху, 
Суна хьо везар а доьху. 
Суний бен цхьаннаъ ца вевза! 
Амал дуй, 
Амал дуй, 
Амал дуй, хьо суна веза?

Хьан суьрташ со-м оьшуш яций, 
«Сийлаллин уьн» тӀехь уьш дацахь. 
Цу тӀехь хьан сурт дайча сайна, 
Хьоьжур ю, 
Хьоьжур ю,
Хьоьжур ю, хьо хеташ тайна.

 Сулейманов Ахьмад 

ЙОГӀУР Ю, ХЬОМЕНИГ, ХЬОЬГА!

Довхачу цу дийнахь 
Ламанан новкъахь, 
Хьацарна Ӏийдалуш, 
Со цӀехьа гӀерта.
ДегӀан ницкъ сайн эшна, 
ЦӀа кхача шовкъехь, 
Хьо ган хьагваларна, 
Хьаьвзина корта...

Цу тевно мархалдеш, 
Са доцуш санна, 
Акхтаргийн маргӀал гӀаш 
Охькхозаделла.
Цу малхо човхийна, 
ЗӀакарш гӀеттийна, 
И зевне олхазарш 
Патаршла доьлла...

Дерриг а шовданаш 
Лекъна-те ломахь?
Къурд балла хи дац-техь 
Кхехкачу дийнахь?..
Маржа-яӀ! Лерашкахь
Лаытинчу Ӏоман!
Мер бар-кха ас иза, 
БӀаьрга ма гиннехь!

Па-бецийн кондарша 
Хазйинчу терхах

Схьатуьйсуш цӀеххьана 
Суна гин шовда... 
ТӀаьххьара ницкъ гулбеш, 
Со хьаьди гӀоддах, 
Яржийнчу канашца 
Шовдан чу кховда!

И шовда-м хиллера 
Органал дехьа... 
ДӀахьаьжча, хетара, 
Хьо санна, гергахь. 
Ткъа суна, гӀелвелла 
Лаьттачу сехьа, 
Декара и шовда 
Дог иэтӀош лергехь.

Тхойшинна юккъехь Ӏин 
Хиллера кӀорга - 
Ахь санна, шовдано 
Шех хьегавора... 
Эмалках тарделла 
Терсара Орга, - 
Ткъа шовда Органах 
ДӀадетталора...

ТӀаьххьара со хьоьжуш чубузчу малхе, 
Суна тӀееара исбаьхьа гуьржи.
Яц тахна, хилла яц шел хазниг хьалха, 
Ялаел, ца тешахь, дуьнен чохь харжий.

Арагвин, Куран хиш кхеттачохь вовшех 
Лаьттара со, хьоьстуш ойланца Ӏалам, 
Лампанаш хьаллети, Мцхетехь садовшшехь, 
Малхочул серла а йоккхуш и гӀала.

.. .Хетарехь, буьйсанна цуочулла батто 
Делла дац дато нур ерриг а ханна. 
Хетара: тховса а хьелур бу гӀатта 
ЙоӀах а эхь хетта, цу малхах а санна.

КӀайн дато и лаьмнаш дешица кхолуш, 
Суна ша бицбелла, малх бузуш лаьтта. 
Цу йоьӀан хазаллехь гуора и кхоьлаш, 
Хетара: цо йоӀе кховдош ду латта.

Буйнахь ду варкъаца кечдина жайна, 
Мужалта тӀехь къега сурт Руставелин. 
ЙоӀ ша-м ю Нестанал, Асматал тайна... 
Вайн маттахь цуьнга со иштта лен вели:

«Ӏуьйранна патарш тӀехь тхи лиэпаш роза 
Хуьлур-кха кхетачу малхехьа доьрзий, - 
Хир вар-кха валлалца хьоь хьиэжа реза, 
Реза ву хьоьцанна сайн махка верза...

Ламчохь сатосуш 

ГУЬРЖИЙН ЙОӀЕ

Еларца шен цергийн жовхӀарш а къегош, 
Гуьржийн йоӀ лен ели, соьца яц хиэро.

Тхан махкахь дети дац, деши дац сийлахь - 
Тхан мехкан сийлалла мехкарий беца, 
Я вонехь, диканехь я къело къийлахъ, 
Цхьаннаъ ницкъ кхаьчна бац церан иэхь иэца.

Хьелуш ю тхан ломахь ца юссуш буьйса, - 
Ильичан чиркхаша даьхна тхо серла. 
Седарчий, беттаса цецдуьйлуш хьуьйсу, 
Къонделла тхан лаьмнаш, дахар ду керла.

Къестаяц мехкарша тхан дийнах буьйса, 
Кхочушъеш программа, къийсам дӀахьо. 
Ӏилманан дош Ӏамош, жайнашка хьуьйсу, 
Бен дуй ткъа Даймахкахь, дӀайогӀий хьо?

Гойтур ю аренаш ялташца лесташ, 
Даьхни а гойтур ду дилхах дазделла. 
Иллеш а хезар ду вайн зама хестош, 
Халкъана, махкана ирс цуо ма делла.

Екхна ю тхан стигал йоцуш цхьа марха, 
Ламанийн басешкахь техкаш ю хьун. 
Стоьмаш бу хьийкъина, цхьа кемсийн хорха 
Тоъал ю хьешашна кечдалла шун.

Массо а цхьаъ санна балха тӀехь тоьлла 
Мехкарий бовзийта тӀелоцу хьуна, 
Йолахьа, гуьржийн йоӀ, соьца дӀайола, 
Тхан махка хьо ярах кхаъ хир бу тхуна.



Ламчохь сатосуш -"1^4©

111

- Мел яккхий къайленаш ас шега юьйцуш, 
Тхан юьртахь къастийна йоӀ ю сан, Нино. 
Цхьа къайле -и езар дац цхьаьнгга дуьйцуш, 
Безам бу тхойшиннан нахах лачкъийна.

Бертахь деш безамца мукӀарло доцуш, 
Вовшашна сил дукха дезаш ду тхойша. 
Даггара тхайн безам бӀаьргашца буьйцуш, 
Безаман алунехь догуш ду тхойша.

Шайна и гур-кх, олий, юьртара кӀентий 
Хийлазза богӀу-кха рагӀ йоцуш балха. 
Яхьбуьйлуш, йоӀ къуьйсуш, балха тӀехь хӀуьттий, 
Боьрзу цӀа, норманаш кхочушйой шалха -

Дийцарехь, Нино яц соьца ян реза, 
Атта дуй ша вина, кхиъна мохк таса? 
Кхоьллина-кх хӀораннаъ сил дукха беза, 
Хийламмо и къуьйсуш дӀаделла-кх шен са...

БӀаьргаш бу ма-дарра и регӀан куока, 
Цара хьо цкъа лаьцнехь, амал дац хеца. 
Шовданан эшшарехь зевне аз дека, 
Хьуна и цкъа хезний - хир ду и хьоьца.

Аренга охьадаьлча, Терк санна, сетта. 
Ловзаргахь, сцени тӀехь йолучохь хелха. 
Мекар ю, аьрха ю шена ма-хетта, 
Балха тӀехь норма цуо кхочушйо кхолха.

Нино - хиллера цӀе. Со шех а хьиэгош, 
Лаьттара кхоьллинарг говзачу пхьеро.

Чехкачу Арагвис туххучохь гуола, 
Хьаьггинчохь со вуьтуш, йоӀ къайлаели. 
Ӏиэлац со. Мохь туьйхи: «Тхо долчу йола!» 
Цо соьга бӀаьргашца - «ЙогӀур ю», - эли.

Вайн махкахь мехкарий, кӀентий бу оьзда, 
Даймахкехь безам бу уггар а чӀогӀа. 
Нана-мохк, дайн латта кийча бу хаздан, 
Цаьргахь ду-кх тешаме хиндолчун догӀа.

Маршонца безамца соьга куьг делла, 
Гуьржийн йоӀ дӀаяха, къаьстина халла. 
Со-м лаьтта ца хууш сайна хӀун хилла, 
Кхиссало кийрахь дог, меттиг бац дилла.

Бац-кха меттиг 
Хьуна юьстахвала:

Аьтту агӀор - 
КӀоргехь Орга кхерста.

Кхачам бац-кха
ГАИ-н билгалонийн - 

Некъо гола
Мел тухучохь лаьтта!

Тормоз оьшу
Хьан машенний, хьуний...

Марша гӀолда!
Некъ хуьлда хьан атта!

1
Некъ бу готта, 

Сиртанан тӀай санна,
Йоцуш велахь,

Машенначул чӀогӀа
Тормоз оьшу 

Машен лелочунна.
Цунна хьакъ дац 

Цу машенан догӀа!

ЛАЬМНИЙН СУЬРТАШ
(Некъан репортаж)

Ламчохь сатосуш 

ДАЙМЕХКАН НЕКЪАШ 
(ПОЭМАШ)

Аьрру агӀор - 
БӀаьн-Дукъ1 стигла даьлла.

Ӏожалла ю, 
Яцахь тормоз, дуьрста!

Бензинан чам 
Иэбеш цӀенчу мохца, 

Машен йогӀу 
Ширчу юьрта, Шуьйта.

Хьеший а бу 
Цхьаьний богӀуш соьца,

ХӀор тӀулгах а 
«Истори» юьйцуьйтуш.

3
- Собар! Кхуззахь 

Машен сацаелаш!
Шу а, лаьмнаш, 

Тарлахь, хьалагӀовтта!
1 Грознера Советское (Шуьйта) боьдучу новкъахь метгиган 

цӀе.

2
Гуш мел долу 

Лаьмнаш, бердаш, даккъаш
ЦӀе йолуш ду,

Хено къиза аьхна,
Туьйра дуьйцуш,

Лаьтта шира тархаш,
Ткъа вайн дай а 

Туьйранашца баьхна.

Сийлахь поэт2
Хилла кхузахь лелаш,

Ваийтина, 
Россех хилла готта.

Цо ладегӀна 
Нохчочуьнга хийла, 

Шен дахаран 
Цу Ӏаьржачу дийнахь

Дезна цуьнан 
Харцонан кад мийла,

Шен ойланца вайн 
Лаамех схьаийна!

Тахна хеза
Декаш нохчийн маттахь

Ца лендолчу
Иллин мерза мерзаш.

Сийлахь поэт
Вайн могӀарехь лаьтта,

ЧӀишка уллохь 
Ӏуьллу цхьа байн-кӀажа,

Циггахь цунна
Нохчо дуьйцуш Ӏийна.

Россехара
Веъна хьоме хьаша

Лерина цуо, 
Цуьнан дагах ийна.

2 Дийцарехь, кхузахь сецна М.Ю. Лермонтов.

Вайца цхьаьна
Дахар ирсе дерзош!

Вай деладо
Маьрша хьоьжуш малхо,

Машар, беркат
Хилча лаьттахь даьржаш.

Халкъаш бертахь
Деха, йоцуш шалхо,

Лоьху цара
Вайн дуьненна маршо ...

4
Адамийн барт - 

Уггар йоккха хазна, 
Тахне кхехка, 

Вай кханенна гӀиттош.
Денлуш гойца 

Дуьйцуш а ца хезнарг.
Зама уьду, 

Хиндерг герга хӀиттош.

5
Хууш деца 

Вайнах муха баьхна,
Муха хьегна 

Дайша ломахь бала.
Даханчуьнца 

Дустахь, гуш ду тахна:
Халкъ гӀаьттина 

Дахар ирсе кхала!

Амма туьйра
Даим хаза хилла:

ТӀулгаш-жовхӀарш, 
ЦӀастах деши долу.

Бух - датонний, 
Бохь - дашонний гӀала,

КӀентий-наьрташ, 
Мехкарий а хилла.

6
Туьйранийн мохк 

Болабели кхуззахь...
Цхьа а меттиг 

Яц шен цхьа цӀе йоцуш.
Туьйранаш ду-кх 

Харжа хьайна деззарг,
Хьайна хезнарг 

Ахь кхечунна дийца...

7
Диц ма делаш: 

Шуьйта шу дӀакхоччуш,
Аьрру агӀор, 

Халчу некъан коччехь,
Некъахошна

КӀудалца хи мийлош,
ТӀулган йоӀ3 ю, - 

Хи ду цигахь шийла.

3 Советское юьрта боьдучу новкъахь шовдан йистехь долу 
бетонах дина йоьӀан сурт.



Сулейманов Ахьмад 

118

8
ХӀар бу-кха и 

«Кхо-ЙоӀ-Еха-Боьра»!4
«И «Кхо йоӀ» ю - 

Туьйранашкахь юьйцуш.
Цхьаъ йоьссина

Лекхачу БӀаьн-Дукъ тӀера,
И шал шийла

Шовда дахьаш шеца.

10
КӀайчу динахь, 

ТӀема ваьлча санна,
БӀаьн-Дукъ тӀера

Ерди-Коьрта5 вуьйлуш,
ТӀехьийзаш ву 

Соьска-Солса6 цунна,

9
- И «башха йоӀ» 

Скульпторо схьалаьцна,
Буто-тӀулгах

Йоьттина, ма йина,
Шиннаъ куьйга

Юьзна кӀудал лаьцна,
Некъахошна

Хи луш буса, дийнахь...

4 Грозный - Советское новкъахь меттигийн цӀераш.
5 Грозный-Советское новкъахь меттиган цӀе.
6 Вайнехан наьрт-аьрстхойн дийцаршкахь - наьртийн 

тхьамда.

ЙоӀа делла
Хи шен динна мийлош.

Ӏуьйкъа хенахь 
ВогӀу наьрт и йолчу, 

Дин дӀатосуш 
Ду, бах, дашо гоьза.

Шена хьалха 
Гор хӀотта и воьлча,

- ТӀулган йоӀа 
Олуш хета «веза».

ЙоьӀан-тӀулган 
«Даг» чухула долий, 

КӀудал юзуш, 
Ной чу Ӏена шовда.

Хьо гӀелвеллехь, 
Хуьлу циггахь гӀоле,

Хьагвелларг а, 
МеттавогӀий, воьду...

11
Даима а

Ю шовдане хьоьжуш
Цу ламанан 

Кийрара схьадогӀуш.
Дог - тӀулган ду, 

Ша ю - елакъежаш
Маршаллица, 

Хьо дӀавоьдуш, вогӀуш..

Новкъа воьдург 
Цхьа а тӀех ца волу - 

ХӀорамма а 
Молу цхьацца чами.

ТӀулган йоӀа 
«Хи лур дац» ца олу,

Хин, беркатан 
Пусар дан вай Ӏамош.

Дика-м дара 
Оцо хи луш дацахь

12
Эзар шо ду 

Шовда циггахь Ӏена:
Къеста ца беш, 

Некъахой шех Ӏабош.
Нана-лаьтто

Мах ца боьху шена,
Вай - шен бераш - 

Осала ца Ӏамо!...

13
Дика-м дара 

Оцо хи луш дацахь
Осалчарна,

Кхаьънаш ийдечарна,
Ямартчарна,

Дог цӀена хьо вацахь,
Эладитта, 

Харцо лелочарна.

Нехан меттиг
ДӀалаьцна Ӏачарна,

Тормозаш тӀехь
Ондда лаьтташ вацахь,

Дуьхьал - боьлуш, 
Букъ тӀе - еттачарна.

Дика-м дара 
Оцо хи луш дацахь

Малончашна, 
Къуыпна, боьхачарна,

ДоттагӀашца 
Дог цӀена хьо вацахь,

Хьарам-хьанал 
Ца къастош болчарна.

14
Гота охуш,

Вай хӀу дӀадуьйш дацахь,
Бракоделаш,

Браконьераш, бюрократаш
Муха хьекъа?

Кху дуьнен чохь дац-техь
Уып дӀабаха 

Ядохимикаташ?

15
«КӀирнах ткъе шиъ 

Некъан бохам хилла,
Итт вуьйш, чӀогӀа 

Чевнаш хилла ткъанна!» -

Ши йоӀ, кӀанттий 
Керлачу машенахь

ДогӀу, доьлуш, 
Даккхийдеш дуьненах.

Лаьмнаш, хьаннаш - 
Дерриг Ӏалам шена

Кхоьллина ду 
Моьтту ирсан дена!...

Хьалхабевли...
Тхо а царех хьоьгу:

Тхан ца хилларг 
Ма ду церан долахь.

ТӀеман зама
Яра кхаьчнарг тхоьга, -

Кегирхой бу 
Вайн ирсе хан кхолуш.

16
«Жигули» ю 

Лепаш. Заводера
Деъна даьтта 

ДӀа ца даьлла тӀера...
ТӀехь - кегирхой,

Зезагех тарбелла,
Керла машен 

Хахка арабевлла...

ГАИ-н хаам... 
И вай мичхьа билла?

Эфирехь ду, 
Хьалхха лаьтташ санна...

ТӀехь, кӀажъоьхуш, 
Доьлуш ши йоӀ, кӀанттий,

Машенан руль 
Лаьцна, кӀеда сетташ, 

Маршал хоттуш, 
Тхуна а кеп хӀоттий,

Белакъежаш, 
ТӀехлелххачу меттехь...

Со а хилла 
Цхьана хенахь къона...

Церан хенахь - 
Хало гина суна...

«Ирсе хир ду, 
Аьлча, берийн бераш!» -

Тешарий тхо - 
ТӀеман хенахьлера?!

Церан хенахь 
Машен сан-м ца хилла!

Чан а гӀиттош, 
«Хихкина» ас - сара...

Тахна-м гойца 
ХӀор а машен лоьллуш.

«Хамаъ ца бо!» 
Олий хета, цара.

ЭхӀ! Хьо бохам!
ЭхӀ, хьо ирча бохам!

Тхуна а гуш 
Иккхи лекхчу бердах!...

ТӀекӀел юьйлуш, 
Хьийза! Дала тохарг!

Магнитофон 
Лекхалуш ю лартӀехь...

...Секундаш ю 
Оха, цара лоьруш...

...Ӏадийна тхо, 
Ӏадийна уьш чӀогӀа...

...ЭхӀ! Къа-яӀ шун!..
ЭхӀ! Машенан бераш!

Шуна орца, 
По муха де оха?!

...Хьийзаш, йоьсси 
Цу стиглара - лаьтта...

Мотор - хьалха, 
Ваыптаяха ерриг...

Эчиг - адам 
Вовшех ийна, аьтта...

Лоьраш? Пхьераш?
.. .Кхин хӀуммаъ ца хирриг!

Маржа-яӀ-кха!
Цхьа бахьана хилла,

Севцнехьара
Вовшийн довза мерза,

«Некъан кхетам»
Луш, боккха некъ биллалц,

Цхьаьний дахна, 
Сакъийрина дерза!..

Руль карахь кӀант 
Хилла-техь вицвелла,

Я зезагах, 
Зарзарах бӀаьрг кхетта,

Я ламанийн, 
Стиглан йийсар хилла,

Машен накъзар 
Яьлла-техьа хӀетта?!

Бохам ца Ӏайц 
Ша болчарна хилла!

Тхан а бӀаьргаш, 
Дегнаш Ӏийжа, доьлху.

Сов къиза бу
Царна хилла кхоллам!..

...Сан накъосто
Доьху дагна молха...

Ден, ненанний
Ши йоӀ, цхьа кӀант - доьзал 

Машена тӀехь
Кхо бӀе метр кӀоргге

17
ХӀар ду хьуна 

Новккъахь Ӏаьржа тезет!
Гергарчарна, 

Тхуна а - бен доцуш!
Царна тӀаьххьиэ

Чулелха ду реза!..
Беллачара 

Пайда а ца оьцуш...

Чулилхина, 
ХӀаллакьхилла доьза...

Ма вон деъна 
Церан безачаьрга!..

Машен чуьра
ДӀакхийссина Ӏохку

Декъий. Ши йоӀ
Яьлла дуьне диъна...

Зезагаш ду
Къуьйлуш, марахь дохкуш,

Мархалдала
Уьш хӀинцаъ ца кхиъна...

Тхуна къежна 
Цу мехкарийн балдаш 

Жоьжахатан
Ӏино эрчадаьхна.

Дерриг дуьне 
Дакхо делла накхош,

Ирчу тӀулгех 
Деттаделла, доьхна.

18
Ший а цхьаьний 

Университетехь
Дешна яьлла. 

Дерриг хилла эрна!
Уьш безначу 

КӀенташа хӀун дер-техь?
Цара-м цхьаъ дер, 

Нанас хӀун де царна?

Доьзал боцчу, 
Кхин хир боцчу нанас!

Мел хала ду
Ши йоӀ, кӀант лан цунна!

Цхьаъ бен воцу!
Йисси яллалц нана,

Шен даг чуьра 
Довха бӀаьрхиш Ӏено...

Цхьа сахьт хьалха 
Цул ирс долуш нана,

Дуйнах ала, 
Ярий кху дуьненахь?!

«Сакъийрина, 
ЦӀадогӀу тхо кхана», -

Аьлла, бахнарш 
Бевли кхунна гена!..

Орцах кхаьчна 
Паж таккхол верг 

Шуьйтахь, 
Машенашкахь,

19
Севци кхузахь 

Варраш, нах, машенаш,
Бохам бу хӀар 

Массарна а боккха...
Дог ма лозу.

Бацахь а уьш шениш.
Оха а тхайн 

Машен юьстах йоккху.

ГӀаш, говрашкахь вогӀуш.
Муш-асанаш, 

Троссаш чуоьхуьйтуш,
Майраниш бу 

Цаьрцанний чуюьйгӀуш.

20
Шен берашна 

ТӀаьххье бердах эккха
Перта нана, 

Сецош нах бу халла.
Машен эцна, 

Синкъерам бан боккха...
Дирзи дерриг 

Йоккха тезет хилла.

21
Баьхкинчарна

Кху дуьнен чу баха
Ледарлонна

Ӏожалла карийна.
Шайн дай-наний

Къанди цара хьалххе.
Бохам болчохь 

Ирсе хир барий нах?

22
Ломахь боссахь

Мел боккха а бохам,
Наха, боькъий, 

Дакъош дой, дӀахьойца!

Цхьаберг буссу, 
Важ балабо, боьхий.

Бохам боькъуш, 
ДоттагӀий бу хьоьца.

Байбо бохам 
Тезет долчу цӀенна.

Дакъош дой и 
Наха дӀа ма оьцу,

Хьан дог хьосту, 
ДӀабоккху и цӀенна,

ХӀорамма а 
ДогӀу дакъа лоцу.

Схьахьажа а 
И ца деша тхоьга: 

Шен меха а 
Цунна тхо ца хета.

Мегар дара 
Белларш цунах хьега.

Виран «хьекъалх» 
ХӀинца-м тхоъ ду кхеташ.

23
Царна, тхуна 

Генна тӀаьхьадисна,
Вир схьакхечи, 

Наггахь дажа кхевдаш.
Ца карчийта, 

Виро шен мохь нисбо,
ЦӀа а кхаьчна, 

ХӀуттур ду шен хьаьвде!

Тхан ницкъ кхачац 
Беллачаьрга хьежа.

Кхин атта дац 
Хьежа церан нене...

Тхо дӀадоьлху. 
Тосий и байн кӀажа,

Чан туьйсуьйтуш 
«Жигули» машене.

- Ца веъна со 
Москохара дуьйна 

Кавказе схьа 
Кхуззахь бердах эккха.

Ахьмад, теша, 
Кхетар ву хьо цӀийнах,

ПаргӀат Ӏелахь, 
Машенна чохь техкаш, -

Боху Дмитрийс, 
Москохарчу хьешо,

Тхо паргӀат ду. 
Хьалха некъ бу беха.

24 
Никказ-яӀ-кха!

Тормоз чӀогӀа оыпу
Машенан руль 

Лаьцна Ӏаш волчунна.
- Дмитрий, тхо хьох 

Барам боцуш теша.
Со лолда хьан, 

Газ лун елахь цунна! -

Руслана а:
- Оыпу нийсса бӀе шо 

Суна бицбан
Ирча, боккха бохам.

Дехьа агӀор - 
ДаьӀнш, моьнаш, чевнаш 

ДӀа ца йовлуш, 
Лаьтта, уьш совъюьйлу...

ПаргӀатонна 
ГӀуьйттучийн цӀий Ӏена.

Ницкъ белара 
И чевнаш дӀакъовла!

Цу тӀапангах
Инзаре тарделла,

Стенга хьаьдда, 
Хьо стенна хьердаьлла?

Ма гӀертахьа
Сенчу цӀарах дага!

Хьо дахаран 
Цхьаъ бен доцу Ага?!

25 
Гора-яӀ-кха, 

Хьо, ткъоллагӀа бӀешо! 
Хьаьдда доьду, 

Машенна тӀе даьлла. 
Алал, мичхьа 

Кхаьчна, хууш дуй хьо? 
Стенга кхача 

Карзахдаьлла, ала?!

Ченан кӀуррий, 
Бензинан къахь эций,

ДӀакхачал хьо 
Ломан юьрта - Шуьйта!

Сов гӀиллакхе, 
Оьзда хир бу хьоьца,

Дукха хиларх, 
Хьеший сов ца хета.

Иштта ду цу
Ширчу юьртахь, Шуьйтахь - 

НеӀ йиллина
Ца Ӏаьш, дог а доьллу.

Хьоьга хьоьжуш
Ӏийча санна хета,

Хьуна хьалха
Сискал-туьхий дуьллу.

26
Шовда малий, 

Яйа хьайн хьогалла,
Ламанан мох, 

Шийла хи ду аьхна.
Ламанан нах 

Онда цунна хилла.
Сингаттам

Я гӀайгӀа йоцуш беха.

27
Сискал-туьхий

Лур ду, мах ца буьйцуш...

Кхо де-буьйса 
Чекхдаллалц ца хотгу

Деъна гӀуллакх, 
Ахь айхьа ца дийцахь.

КӀордор вац хьо, 
Ца валахь а меттах.

Ялтина тӀе, 
Сийдойъуш, ког тохахь, 

Лору ломахь 
Доккха далатохар.

Сонтаваьлла, 
Ялтийн сий ахь дайахь,

Мац а вина, 
Цо хьан сий а дойу.

Вайга хьоьжу
Малхбузе, малхбале,

Пийла тийжа
Наной, бераш къоьллехь,

Вайн дикане
ЧӀогӀа са а туьйсуш,

1

28
Беркатечу

Вайн машаран хенахь
Дуьне дуьзна,

Ӏанадахна гонах.
Мецачеран

Дуьне ма дицделаш,
Церан гӀайгӀа,

Церан ойла елаш!

Дегйовхонца 
Вай долчухьа хьуьйсу!

Куьг кховдийна, 
Сийлахь-воккха баьчча, 

Генна хьалха 
Лаьмнашка дӀахьоьжу.

Сатийсинарг, 
Мел ца гинарг гӀенах

Ламарочо, 
Ӏамош, Ӏилма доьшу.

29
Шен семан тӀехь 

Латта хьаьвзичхьана
Цунна хилла 

Ерриг чевнаш, девнаш...
Сискал-туьхий 

Къуьйсуш, цӀий а Ӏиэнош, 
Вай ма кхаьчна 

Кху маьршачу дийне.

30
Кхела йоккхуш 

Бисна орам санна,
Дисна цхьацца 

Ширчу гӀопан пенош...
Паччахьо и 

Яйтина ю тӀамна.
Лиэтта шотой, 

Къуьйсуш маьрша денош.

МӀайста ваха-м 
Говр ца каро тарло,

Ткъа Москва хьо 
Дийнахь воьдий, вогӀу,

Шага-тӀулгах
Схьадаьккхина пхьеро

Шериповн сурт
Хьоьжу дешархошка,

Сурта хьалха
Зезаг дуьллу беро

Кога доьдуш, 
Нанас беша хьош а.

Шотойн студент 
Воцуш яц цхьа гӀала!

Массо метгехь - 
Республикехь лоруш,

Говзанчаш бу, 
Ялта, даьхний лело.

Хьехархой а, 
ГӀарабевлла лоьраш.

Москва-гӀала
ХӀораннан чохь еца, -

Хьехамаш бо,
Кхарех дагаюьйлу.

Дерриг дуьне
Антеннаша лоьцу.

Телевизор
Йоцуш мила Ӏело?

Лайнер хохкий.
Тоькан серло вайна

Яхьаш беъна
Шуьйта хӀора бӀогӀам!

Телевизор, 
Радио - массеран!

Кузаш, хрусталь - 
Тамаша ца хета.

Школехь, бешахь
Ӏамош, кхетош бераш.

Ца тешарг гӀуо 
Итон-Кхаьлла, Шуьйта...

Керла амат
Го массанхьа - гонах: 

ХӀора тхов тӀехь 
Певтгина антеннаш, 

Шийтта рейс йо
Автобусо дийнахь, 

Иттех газет,
Журнал кхочу цӀенна!

Кегирхой бу 
Паланашкахь Ӏемаш

Дуьне довза, 
Циггахь тӀемаш довлу.

БӀе шо кхаьчнарш
«Дуьненан проблемаш»

Къестош хуьлу, 
Пхьоьхана а буьйлуш...

Массарна а 
Диоделлийца морза:

Цуьнан метта 
Шорта ду моз, даьтта.

ХӀинца санна, 
Дахар хиллий мерза?!

ХӀун ду хаац!
Кхин а хазлуш лаьтта!

Кхузткъа шарахь 
Дахар хийцаделла -

Кхузткъа эзар 
Шарахь а ца дайнарг.

Юха ца ян 
Генаяьлла къоьлла.

Ширчу ломахь 
Керла стаг вайна...

31
Стенга яхна

Шун калбанаш, хулчеш?
Мичхьа ю шун

Хьоркунаш, дечган нох?
Зовкх хетара

Морса маша хилча,
ТӀекхуллуш а, 

ТӀебухуш а бара бах!

32
Керла нах бу 

Шира Шуьйта кхолуш,

5

Массарел а
Царна юкъахь къаьсташ 

Цхьаъ ю цигахь, 
Хазалло бӀаьрг кхолош.

Еъна хетий, 
Шен шовда а тесна.

Ставн басахь ду 
Хаза ховха балдаш,

Цуьнан бӀаьргаш - 
РегӀан Ӏаьржа кока.

Беснеш тӀера
Кегий кӀаьгнаш хьулдеш, 

Гиччош ловзу.
Детих аз а дека.

Сетта иза, 
Шеца некъ а сеттош,

Исбаьхьа дегӀ
Моьтту хелхадуьйлу.

ДегӀан куьцахь
Ез-дари тӀелетта,

БӀаьргаш чуьра 
Оха «шовда» муьйлу.

И горга ха 
Динарг хилла говза!

Йичахьана 
Мох ца хьакхабелла.

Ӏаьржа кӀажарш 
ХӀордан тулгӀех ловзу:

Царалахь со 
Цхьаъ ву шек дӀа воцуш,

Тергал ца еш, 
Лаыгташ ву сатийна:

Хаьа цуьнан 
Даг чохь суо хир воций...

Сайна кхочурш 
Кхечарна луш Ӏийна...

Тхан ойланаш 
Кхерста карзахъевлла...

34
ДегӀах хьерчаш, 

Мохо кӀажарш ловзош,
ЦӀаьххьана и 

Тхуна схьа тӀейогӀу...
«Ма там бара

Оцунна со вовза?
Ас хӀун дер-техь?» - 

Воьхна ву со чӀогӀа.

33
Цаевза йоӀ

Тхоьга схьа ца йоьрзуш,
Берриг урам

Шега хьежош, йоьду.
И тхан миска

Дегнаш девлла карзах,
Тхо а дуьтий, 

Цунна тӀаьххье доьлху.

35
Байн мох тухуш, 

ТӀехъели и суна...
- Руслан вац и? 

Дела ва хьо марша! -
ДӀа тӀехьаьрчи, 

Шен мор бостуш цунна.
Дахар, доьдий, 

Ма хӀутту шен хорша!

36
Бехке воцуш,

Суна «гӀело хилла»,
Цаевза йоӀ

Схьа ца хьаьжча соьга.
Вист ца хилчи,

Кхин со ма ца Ӏиэло.
Накъостах а, 

Цу йоӀах а хьоьгуш...

37
- Хьенан ю хьо, 

Хазниг, хьайн цӀе йийца.
Хьол а хаза

Хьан цӀе хила еза, -
- Сацита ю. 

Со кхозлагӀа еца...
Тиллина и

Шаьшна йоӀ ца езаш!.. -

Сан-м бакъо яц 
Иштта йоӀе ала...

Иза-м ас сайн 
Дагахь бохуш деца.

ЦӀерачо а, 
Жимма юьстах валахь,

ТаӀзар дийр ду, 
Кхин товр а яц соьца.

38
- Шаьш «Сацита» 

Суна цӀе тилларна,
(Хеттийца) кхин 

ЙоӀ ца йина царна. -
- Иштта дика 

Хир юй хиънехьара,
Кхин шийтта йоӀ 

Ян мегара цара!.. -

39
«Ас «Сацийта!» 

Аллалц, суна барташ,
Сацита, хьан 

Яха дезахьара,
Уллора дӀа 

Яла а ца гӀерташ,
Со валлалца, 

Соьца хилахьара!» -

42
Стиглах хилла 

ТаьӀна-сийна дари.
Тумса7, Борзе8, 

Варандойн-Лам аре9!
Дош дацара 

Циггахь ца ден ловзар!
Воккхаверо 

Корта ма ца хьовзор?!
’•8' ’Яртийн цӀераш

40
Сан шерийн мохь 

ДегӀана базбелла.
Лаьтта охьа 

Ийзаво цуо чӀогӀа..
Шерийн бӀаьвнна 

Буьххье тӀе ваьлла,
Охьачухьаьжча, 

Суна бӀагор богӀу...

41
Хаьий суна-м: 

Сатийсар ду эрна,
Сан къоьжалла 

Цунна ма ца оьшу.
Стенга хьуо ас 

Сайн совнаха шераш?
Уын цунна го, 

Паспорт а ца оыпуш...

44
«Сацита» - цӀе 

ЙоӀана ца йогӀу!
«Сацита-турс», 

Болат санна, чӀогӀа
Дуьхьал хӀотто 

Деза ямартчарна,
Нехан хьацарх 

Бахам буьллучарна!

43
Новкъахь дуьйцу 

Сайн мехкан хьешашна
Цу йоьӀан цӀе 

Тиллина ю муха.
Уьш цецбуьйлу: 

И хезна дац шаьшна
Цхьаннаъ къоман!

Хетта-хеттарг дуьйцу...

45
Хьовсал, дӀогахь 

«Элгаз кхаш» тӀехь лаьтта
«Нихалойн жӀар» -

Истори ю, хетгахь.
Ширчух йисна,

Дай кериста хилла,
ЖӀараш, элгаз?

Царна дина гӀуллакх!

46
Хьовсал, ЦӀен-Дукъ!

Зевсан-Дукъ ду хьуьллахь!
Сиела-ПирӀа - 

Ву Славянский Перун, -
Соьска-Солсин, 

Боху, ваша хилла.
Лаьтта вайна 

Мифийн догӀа карош!

47
Схьаго дӀогахь

Кхо-ЙоӀ-Еха-Корта,
Маьлха-Аьзни,

Маша-Бузу-Кока;
Дийка-Дела, 

Хьийзош дашо урчакх!
Варшахь царна 

Селасат а дека...

48
МӀайста, ТӀерла 

Воьду вертолетахь.
Говрахь - диеза 

Шийтта хи, лам хадо!
Наггахь цига

Археолог водахь,
Эзар шарахь 

ДӀа мел ихнарг хьадо!

Цуьнан духар, 
Мича хенахь ваьхна?

Дийнарг, хьаькхнарг...
Чевнах, лазарх велла?

Тешар варий 
Вайн дахарах тахна?

Хьоьгур-м вара 
Генна хьалха велларг!

ЦӀойн-Пхьедера 
Шира маьлхан кешнаш, 

Чохь Ӏохкуш бу 
Генна хьалха белларш...

Хьанна а ма 
Ца карадо дешнаш,

Дара, дийца 
БӀешерашкахь хилларш!

ХаьнтӀехь кхозуш 
Уьрсаш ирден аьлха,

49
ХӀун хьал хилла

Хьалха беллачаьргахь
Хаьа царна, 

Маьлхан кешнаш дастахь.
Дийна болуш

Гича санна бӀаьрга,
«Доьшу» цара 

Цу беллачийн васташ!

Стиглан Ӏаьрчехь 
Лаьтта КӀирда-БӀаьвнаш

10-п’12 Ламанца йолчу яртийн цӀераш.

Цунна уллохь - 
Локхар тӀехь бу кад а.

НеӀармачаш -
Йолчун когаш талхош,

Къоьлла ю гуш, 
Гинчун дог а Ӏадош...

50
Аыту агӀор 

Хьалаводахь, ЧӀуо ю,
Цунна дехьа - 

Мулкъа10, Меда11, Гухо12.
Циггахь лаьтта 

Соьска-Солсин чӀагӀо -
Цхьа Лам-Кхера, 

Хадийна тур тухуш.

51
ТӀерлой, дишний, 

Хилдехьарой хилла
Кхузахь баьхнарш, 

Комаршонах буьзна.
«Дуьне доькъуш,

Дала царна делла
Кура лаьмнаш - 

Шен Ӏаламан хазна».

1 

I

Гиний шуна, 
Баххьаш стигла кхевдда?

Бийрган Бичча13 
Боху кхузахь ваьхна,

Хийла миска 
Цо вийна цӀий Ӏаьвдда!

54
Ламароша,

Веъна хьаша къуьйсуш,

52
Ткъа зумсоша 

Хьаша къовсуш хилла,
Тур, шаьлтанаш

Баттара а дохуш,
Барт ца хилча, 

Кирчина уьш цӀийлахь,
«Хьаша къуьйсуш 

Леш ду тхо!» а бохуш.

53
Тхан зумсоша, 

БӀе шо хьалха санна,
Къовсу хьаша 

Тахна а, хьо водахь.
Цхьацца уьстагӀ 

Буьйр бу хьуна цхьанна
Цхьана буса 

Мухьаддис, Махьмуда.

Шаьлтанашца
Хийла дина девнаш,

Хьешан гӀуллакх
Иштта хилла-кх тусуш.

Хьаша эцарх,
Тамаша ма белаш!

Велла стаг а 
ДӀа къайла а ваьхьна,

Синкъерамаш 
Схьабоьллур бу цара.

Хьуна эшахь,
Лур ю хӀусам, даьхний,

Шек ца бовлуш, 
Шайн кхерчан сий лара!

ЦӀен тӀе шарахь 
ВогӀуш вацахь хьаша,

ЦӀийнан, кхерчан 
Доьзалан цӀе южу!

55
УьстагӀ буьйр бу 

Хьан доьзална тӀера,
Хьан сий дарца 

Хьан кхерчан а сий деш.
Хабар дуьйцуш 

ХӀусамда ву шера.
Хьешан гӀуллакх 

Дац-кха ломахь хедаш!

Хьан доьзалах 
Юьртахь цхьаъ ца веша, 

ЮьхьӀаржоно 
Даим хьан дог дожу.

Хаьий шуна, 
Галактикан маьӀӀехь

Йоллуш ю сан
Дай баьхна юрт - Доьра?

Керим-дадий,
Цуьнан йоьӀан йоӀӀий

Деха кхузахь, 
ПӀелгашца хан лоьруш.

ПетӀамат - цӀе 
Ю йоӀ-ламанхочун.

Дечиг доккху, 
Хьокху гурахь мангал.

Топ а кочахь 
Хьуна орцах кхочу,

Ӏ:

56
Евзий шуна, 

ХӀорд соццучу тӀера
Кхоъ-ах эзар 

Метр лакхахь Ӏуьллу,
Кхоъ-ах эзар 

Шо хан кхаьчна Доьра?
Селхана хецна 

Спутникаш тӀехь лелаш?

I

ПетӀаматехь
Ю лаьмнийн хазалла.

Оьзда ю и, 
Сара санна, сетга.

Дог цӀена ю, 
Цуьнгахь ма дац хӀилла.

Доьра хилча, 
Дуьне шен ду моьтту.

14.15,16 Даманцара меттигийн, ширчу яртийн цӀераш.

Буьйсанна а 
Кхайкхинехь хьо цуьнга?

ПетӀамата 
Чилла-КӀога’4 яьлла,

Куьйгех кад беш, 
Доггаха мохь тохахь,

Хеза генна
Шула15, Итон-Кхаьлла16.

Акхарой а 
Повтту, хуьлий бохам.

Амал - чӀогӀа, 
Доьрахойн гӀап санна,

Даккхалур дац 
Цхьанггаъ деган догӀа!

Хаац суна, 
Кхочур ю и хьанна?

Йигначунна 
Хир бу ерди-бӀогӀам.

Ӏаламо ша
Художник а хилла,

Цхьа-ши бӀе гӀулч 
КӀорга Ӏин чу дужий, 

Хьал тӀедолу 
Цхьа некъан тай боьрдах.

Тхан цхьа накъост 
Инзарваьлла хьоьжу:

- Жоьжахатан 
Ӏинах муха девр ду?!

Муха йоккхур 
Машен Ӏинал дехьа?

Массо хьостам,
Винт вовшех ца яккхахь,

ХӀар адамаш
Кхузахь муха деха, 

Лаьмнашкахь бен
ХӀорш ца мегча тӀаккха?!

57
Кхин дӀаяха 

Некъ бац машенан -
Кхузахь кож тӀехь

ПаргӀат лелаш вир ду.
Ломахь ваха

Лууш волчо шена
Вир, говр эца - 

Цул дика хӀун хир ду?!

I'

Букар боьрдах 
Кхоьллина ю Доьра.

Вир лаьллина
Керим-дада хьуьлла

СхьагӀерташ ву, 
Тхо тиларна кхоьруш.

Ас дагарца 
Тухий дечиг доккху, 

ПетӀамата
ЦӀе кхарстайо кхерчахь,

58
Тхо дӀакхечи 

Керим-дада волчу.
Пхийтта минот!

Яй чу баха уьстагӀ.
«Тоьар дара

Сискал-туьхий», - аьлча,
Реза воцуш 

Суна корта ластий.

59
- Чохь ма Ӏайта, 

Ӏиэ вай арахь, учахь?!
Очакх тӀехь гуш 

Вешан уьстагӀ кхехкаш,
Цу беттасехь 

Лекха лаьмнаш гуччехь,
Гуш хи кхерсташ 

ДӀо кӀоргачу ахкахь?

IКерим-дадас

Жижиг тосу дуккхаъ,
Оьрсий, гуьржий -

Хьеший боху баьрчче.

Узарш доху 
КӀеж туьйсучу яйно...

Дуьйцучуьнга 
ЛадугӀуш бу хьеший.

Жен-жӀаьла ду 
Хьесталуш шен дена, 

Ӏахарий а 
Цунна улло дуьйшу.

Кхерчара цӀе 
Яххьаш ягош кхерста.

«ТӀаккха?» - олуш, 
Хьешо дечиг туьллу.

Кериман дин, 
Гергга беъна, терса.

Ойланаш еш, 
Вир а лаьтта хьуьллахь...

ТӀекӀелдаьлла 
Стиглан сийна бога.

Седарчий, бутт 
Тхуна герггахь кхозу.

Инзаре ду
БӀаьвнаш, бердаш дӀогахь...

ХьакхлагӀашкахь 
Хеза цхьаннан-м оза.

' ''
I !■



Сулейманов Ахьмад 

154

Со дӀаводахь, 
Доьра елла лара, 

ДӀалекъар ду 
Вайн доьрахойн хьоста, 

Адам доцчохь 
Маца хилла дахар?

Лаац лаьмнех, 
Дайн кешнех дӀакъаста!

БӀе шо сов ду 
Со дуьнен чу ваьлла, 

Цкъа гина-кха 
Суна Грозный-гӀала.

Лаьа велча,
Дайн кешнашкахь Ӏилла, 

Ма баха соь
Винчу лаьмнех вала!

Весет дина
ПетӀамате: кхуззахь

60
- Атта ма дац 

Иштта ломахь ваха!
Юьртах, гӀалех 

ДӀакъаьстина цӀенна!
«Керим-дада, 

ГӀала вола!» - дехахь,
Жоп хазадо:

- Ямарт хир ву цӀенна!

Яхалахь хьо, 
Велча, со дӀаволлий.

Кхечахь хьайна 
Ирс карадахь бӀозза,

Хьо яллалца, 
Доьрах дӀа ма яьллахь!

- Машенийн кӀур, 
Паланийн къахь оьший, 

Вайн Ӏаламо 
Кхоьллинчунна - хоьтту.

Я гӀайвелла, 
Я гӀелвелла, хьоьший, 

Воьрзу, велча, 
Ца лендолчу лаьтте!..

Доьра йоцчохь, 
Ахьмад, со ца Ӏело.

БӀаьвяаш лаьтга 
Со бахьяехь ца хсрцаш.

61
Алал, Ахьмад, 

Со Доьрахь ца хиллехь,
ВогӀур варий

Кхуза кеста-кесгга?
Мила вара 

«Сиртанан тӀай» тилла,
Всъиа хьо а, 

Хьая хьеший а хьаста?

Ламчохь сатосуш 

Церан пенойх
Со куьг хьоькхуш лела...

Сан вахар а, 
Валар а ду цаьрца.

Гиний хьуна, 
БӀаьста буц хьалагӀерташ?

Зезаг долуш,
ТӀехь бумбареш хьийзаш?

Ӏалам ма ду 
Адамашца бертахь,

Хилахь сий деш, 
Велахь хьо ша дезаш!

Детта-Гу тӀехь 
Мохо кӀужалш ловзош,

Таьллаш теӀа, 
Хастам беш ду Далла...

Накхармозий 
МазлагӀаш тӀехь хьийза.

62
И къоркхокха 

Варшахь хӀунда тийжа,
Селасато

Бос, мас маца хуьйцу,
Черчий, дӀемаш

Ӏаьнна маца юьйшу -
И берриг а 

Ӏаламан «мотг» беца!

Адам доцчохь
Леш деца вайн Ӏалам?!

Суна хаьа 
Заза доккхуш хьочо, 

Суна хаьа 
Маца кхачло детта, 

Зарзаран йиш 
Маца хуьлу коча, 

Хаьа наркаш 
Лета я ца летта.

Шан лаьмнашкахь
Хьехарий ду кӀезиг,

Кхоьру, цӀенна 
Церан хӀу дӀадарна.

Ницкъ кхачац сан 
Вайн Ӏедална хеззарг

Орца даккха 
ХӀаллак хуьлучарна!

63
Реза вац со 

Совъяларна тоьпаш:
Лергъяхаргна 

Кхо «иччархо» кхочу,
РечӀанашца 

Неларчий а лоьцуш, -
Царех гӀалахь, 

Боху, кечбо кхача.

I'

Хьаькамашна
Хууш дац-техь, оццул 

Дукха лаьмнаш
Ӏахар дахна, Ӏохкий?

Дебар дара
Даьхний дуьне эццал!

Хуушехь Ӏахь, 
Хилла Ӏай уьш бехке?

Пхи бӀе эзар 
УьстагӀ, газа яжа

64
Вайн Ӏедало 

Мел латтанаш охку,
Мехкадаьтта, 

Деший, жовхӀарш даха.
«Деший», «жовхӀарш»

ХӀокху Ломахь Ӏохку!
Оьшуш дац-кха 

Латта ахка, аха!

65
Кхузахь санна, 

Даар хилац чомехь.
Жижиг, ялта, 

Даьтта, гӀабакх, нехча.
Беркат шорта 

Хилла даим ломахь.
Кхузахь санна, 

Хи карор дац, лехча!

Лам тоьар бу! 
Кхузахь оыпу говраш.

Цаьрга кхочуш 
Карор юй-техь, хьежарх,

Цхьа а машен? 
Кхобур ю уьш Доьрахь!

66
Ас кхобур ю, 

Самукъа а долуш.
Дикчу динахь 

Хьо ловзарга вахча,
Къена хиларх, 

Дагна тӀемаш довлу!
Динахь, нуьйрахь 

Майра кӀентий бехча!

67
Кериман дин, 

Сецо ницкъ ца кхочуш,
ТӀех берстина, 

Ломахь паргӀат кхерста.
Наггахь богӀий 

Кеп хӀоттайо коча,
Ткъесах боду, 

ХӀокхо гайтахь дуьрста.

68
Делахь а ву 

Керим-дада гӀорахь

Жа юкъара
Лаца куома Ӏахар

Хьешашна бен, 
Шийтта ха-ност доруш.

Тхоьга хьоьжуш, 
Кхин дӀа цо боху:

- Элира цо.
Амма кхо бутт баьлла

Цу хьаькамо
Иштта дешнаш аьлла, -

Керим-дадас
Сих а ца луш дуьйцу

Ма-хеттара
Сихха дан йиш йоцург...

69
Хьешаша соь 

Талмажалла дойтуш,
Кортош теӀош,

- Нийса ду и, - боху, -

-Ӏедалан да
Вара веъна хьастагӀ

Районера:
«Вайн ойланаш цхьаъ ю.

Партис дерриг 
Дору, узу, дусту...

Хьан дагахь дерг 
Кестта кхочушхир ду...» -

Баьччин,халкъан
ЗӀе хилар а гойтуш,

Москва кхаьчча, 
И хьахор ду оха.

Вайн Дуьненан 
Ерриг гӀайгӀа-бала

Хьан дог дацахь 
Ӏуьйдуш, шех чекхдохуш,

Мегар ду-ткъа
Хьох илланча ала?

70
- Хезна суна, 

Хьо поэт ву, бохуш.
Дайша сий деш 

И гӀуллакх ма хилла.
Хезаш ма дац 

Иллеш, ахьа дохурш?
Лома довла

ТӀемаш дац хьан иллийн?

71
Малхбалехьа, 

Малхбузенан маьӀӀехь
Хилахь тахна 

Цхьаъ Ӏазапо лаьцна,
Бен ца хеташ 

Хьо садаӀа хиънехь,
ДӀахаалахь, 

Хьуо илланча воций!

!

Жа дажаде 
Ломахь, латта аха.

Кхузахь Ӏиэ хьо 
Иллеш яздеш жимма.

Поэт велахь, 
Ломахь гӀотту илли.

Вацахь... мангал
Хьокхур бу вайшимма!

Хьунаъ хуур 
Хьуо хӀуммаъ ца хиллий!

Хьан цӀа хир ду - 
Даймохк, цхьаъ бен боцу, 

Хьан да - дерриг 
Вайн Даймехкан халкъаш.

Ирс а ма дац 
Даймахкаца доцург,

Вацахь цуьнца 
Зовкх я гӀайгӀа йоькъуш!...

72
Мичча махкахь 

Цхьанна чевнаш хиллехь, 
Уьш лозуш верг 

Поэт хила веза.
Лулахошна 

МостагӀчо цӀе йиллахь,
Иза йойуш, 

Вага хила реза...

Ӏуьйкъа хенахь
ГӀийла угӀуш барзо

Паттор ву хьо 
Къаьхьа иллеш яздан.

Даг чохь кхехкаш
Даймахкера марзо,

Пуртур ву хьо 
Дащца бакъдерг даздан!

Хезний хьуна 
Буьйсана чӀоб тийжаш

ТӀам тӀехь лиэтта 
Беллачарна тӀера?

ХӀоллам хилла, 
Хьан дог хир ду Ӏийжаш,

Хьан иллеш а 
Хир ду буьрса, дера.

Вайн Дуьнен чохь, 
Хьайл хаза кхин доцу,

73
Гахь а сайна 

Атом, нейтрон дебош,
Ца вахийта

Кху лаьтта тӀехь цхьа а,
ХӀетте деза

Дахар, со цаӀеба
Сискал-туьхех, 

Меца хилча цхьаъ а!

Хьоме Латта, 
Хьо кхин а хазделла!

Хуушехь хьо 
Цхьалхха-цхьаъ бен доций, 

Хьо хӀаллакдан 
МостагӀ тӀаьхьаваьлла!

Ву и къинош 
Кхин тӀе даржо гӀерташ

Кху Лаьтта тӀехь, 
Къинойх дуьзна долчу...

Лазар хьодуш, 
Халкъаш даьхчи бертахь,

Патта кечлуш, 
Жимма аьтто баьлча.

■

!

74
Нухь-пайхамар 

Хир вац кечдан кема
Шишша цхьаьний 

Дийнат цу тӀе даккха.
ХӀотгахь вайна 

Ӏаьржа къаьхьа-къемат, 
Вай ца дина 

Дуьне духу тӀаккха!

75
Яккхий тоьпаш 

Ма яц баьпкаш кхуьйсуш
Мецачарна, - 

ДӀаьвше дарц тӀедетта.

Дийнна халкъаш 
Шайн паргӀато къуьйсуш,

Лиэта, бетах
Шаьш цӀий дӀа а детгаш...

Эзар къолам 
Сайн долахь белхьара

Эзар маттахь 
Эзар илли яздан,

Вер вара со 
Шуьга кхойкхуш ара,

ХӀай адамаш, 
Машар, барттий даздан!

76
Машаран турс - 

Сан Даймохк бу чӀогӀа,
ПаргӀатонан, 

Нийсонан а гӀарол!
Дуьне дегош,

Ондда хьалха богӀа,
ДӀабаьккхина 

Вайн машарна кхерам!

ДӀо стиглахь кхокхано 
КӀайн тӀемаш детта. 
Машар, ирс, паргӀато 
Кхийдайо малхо. 
Де дийне мел дели 
НиӀмат а дудуш, 
Доьлху вай турпалчу 
Кханенга хьалха!

Дахарна, малх санна, 
ДоттагӀал дезна. 
Цхьамма а цуьнан 
Орам къухлахь ма леха! 
ДоттагӀаллин стом бац 
Дахаран хазна?
Хьакъ ду и, чӀагӀ а луш, 
Даима даха!

Сакхдевлла, дӀатийна
Пондаран пхенаш:
Садетта ницкъ кхачац - 
Готта бу кийра... 
Хецало, сан илли, 
Терк хилий Ӏенаш!
ДоттагӀал доцуш дерг 
Дицца ма кхера!

Сулейманов Ахьмад 

БЕЗАМАН ШОВДА

ДегӀана чов хиллехь, 
Сихха ерзийта!
И ерзар, муо хьовзар 
Дагна ду атта, 
Динна нуьйр тиллина. 
Хьоьжуш ду луьйта. 
Воллу со лаьмнашкахь 
Иллица гӀатта!

Ламанхой, оьрсий - 
Шиъ дуьхь-дуьхьал кхетахь, 
Герзех катухура 
Цушимма хьалха. 
Дегнаша доттагӀал 
Лоьххушехь, лиэташ, 
Декъий охьадохкура, 
Шайн наной белхош...

Бехк боцу адамаш 
Керчийча цӀийла,

* * *

«Дахахь, кху лаьмнашкахь 
Дехар вай паргӀат!
Ца дахахь, лийр ду вай, 
ПаргӀато къуьйсуш!» - 
Летара ламанхой, 
Лаьмнех цӀе гӀиттош, 
ХӀар дуьне цецдохуш, 
Шаыпка а хьийсош...

Паччахьна-м моьттура 
Яхло шен зама.
И яцъеш зезагаш 
ГӀуьттура хийла 
ХӀора цӀийн тӀадамах 
Цу хенахь ломахь.

ХӀинца а лаьтта уьш 
Бацалахь техкаш, 
«ЦӀен зезаг» сий дарца 
Нохчаша олуш. 
Вошалла чӀагӀлора 
Уьш дебарца махкахь, 
Цхьаннан хӀу доьжначохь 
Эзар тӀедолуш.

БӀе шарахь ца гӀелбеш 
Латгийна къийсам 
Сел жимчу вайн халкъе 
Ца лабеллера. 
ГӀаддайна, хир хаьдда, 
Герзаш охьакхуьйсуш, 
Нахарний, мангалний 
ТӀебирзинера...

* * *

Нохчийчу хьажийра 
Цхьа эпсар-оьрси. 
ТӀех дешна, хьекъалах 
Дуьзна ду бӀаьргаш.

!

Куц доккхуш, лергина 
Маж яра хьаьрса. 
Амато гойтура 
Ойланийн кӀорге...

Пестельца хиллера 
Оьрсичун уьйраш, - 
Цундела вацара 
Паччахьо хьоьстуш. 
Нохчочун шаьлтан кӀел 
Вожийта лоьруш, 
Кавказе хьажийна, 
Даймахках къастош...

Майраллин чинаш ду 
И оьрси къарзвеш. 
«Микаил» - цӀе таръеш 
Нохчаша аьлла.
Майра дог, дика дин, 
Тешаме герзаш 
Хьан делахь, 
Нохчашлахь сий хилла даьлла!

Нохчашлахь сий хила-м 
Оьздалла оьшу, 
Халкъаца хьо хилар 
ДогцӀена, хьанал. 
Уьш дерриш хиларна, 
Ламанхойн тешам, 
Безам а баьккхира 
Оьрсичо шена...

Маршо тӀех езарна, 
И маьрша нохчий 
Эпсарна даггара 
Безабеллера.
Буьрса тӀом дӀабижна, 
Ламанхой бахчош, 
Цхьа шо а кхаьчна дац - 
Нах бара дера.

Муха хир бац тӀаккха 
Миска нах дера? 
Зорха бу сов беса, 
Берзина когаш! 
Дикане догдахар 
Ца хилча церан. 
Лахьте дӀабоьрзура 
Уьш ирсах хьоьгуш..-.

Шуьйтарчу цу гӀопан 
Комендант хилла, 
Куьйгал дан вуьйлира 
И оьрсийн кӀант.
- ДӀаделла нохчашна 
Попан ков! - олуш, 
Машаре ерзийра 
Цо буьрса гӀап.

Дуккха а халонаш 
Шайн бӀаьрга яйна, 
Къежбелла салтий бу 
Сел баккхийбеш.

I

-ХӀун бехк бу нохчийн а? 
Цара мел лайна 
Ӏазап хир паччахьан 
Къизаллин теш!

- Ша вина, кхиъна мохк 
Хьанна ца беза?
И безарх хьанна 
Бехк буьллур бу-те? 
Вайна а лаьий-ца 
Ган Даймохк, доьзал. 
Са дблуш дӀахьоьжу 
Винчу махке! -

Бохура салташа 
КъинтӀера буьйлуш, 
Иштта а шаып 
Хийра ца хетташехь, 
МаӀанаш чохь вовшашца 
ЧагӀар а муьйлуш. 
Даггара дуьйцуш Ӏа 
Уьш чхернаш тӀехь.

Ӏуьйрана Микаила, 
Пхьоьхана волий, 
Хиндолчун хьесап деш, 
Кхеташо йо, 
Дуьйцучун сурт хӀиттош, 
Ойлане бовлий, 
Баккхий нах ладоьгӀуш, 
ГӀийла Ӏаш го.

I.

- ПаргӀато-м дуьненах 
ДӀахадар даций, 
Хьулделла, къевлина 
Ламанийн туш! 
Луларчу къаьмнашца 
Гергарло дацахь, 
Мацалла, къелла а 
Леш лаьтта шу!

- Говрана лан далла 
Эчиг аш оьцуш, 
Вовшашлахь боккхий-ца 
УьстагӀан мах.
Тхан - оьрсийн болат а, 
Деши а деца...
Къен ду шу, гӀийла ду... 
Къахета шух!

Туьха ду шун, нохчийн, 
Сискалан мехха.
Цкъа духхал барзакъ дерг -
Хьал долуш ву.
Дерзинчу дегӀа тӀе
Аш маша буху.
Дуьненах дӀахаьдда,
Лекъар ду шу! -

Ца боху оьрсичо 
Дагахь кхин кхобуш, - 
Схьабоху цо нахе, 
Бакъдерриг схьа!

Бакъдериг дийцича, 
Карош ду собар. 
Собар а халкъехь ду, 
Хьекъал а ду.

Ӏасанаш тӀебазлой, 
Юьртарчу наха 
КӀорггера ойланаш 
Гулйора шайн.
- Бакълуьйш ву Микаил! 
Бакълуьйш ву, - бохуш, 
Ламанел кӀайн кортош 
ТеӀадо дайн...

Цу Шуьйта-гӀопа чохь 
Схьайилли ярмарк. 
Луларчу къаьмнашца 
Болийра мах.
Къуй, борззий нохчаша 
Кхайкхийра цӀармат. 
Къахьега гӀевттира 
Ламанан нах...

Массо а нохчочун 
Хьаша а хилла, 
Ша волчу схьакхуьйлуш, 
Уьш болчу леста. 
Дерриг а вон-дика - 
Хьакъ долччу дуьллу. 
Ламанхойх а, оьрсех а 
Оьзда верг къаьста.

Топ нийса тухура, 
Маьлхечо санна, 
Ловзаргахь дин хьовзош - 
Аьккхичул тов.
Ерриг а мӀайстойн кхел 
Евзара цунна, 
Нахана юкъара 
Ша къастош дов.

Мел доккха ловзар а 
Хуълура готта, 
Цо маса шаршийча 
Хелхаран гуо. 
Баккхийчу нахана 
Буьхьар а хӀуьттуш, 
Цо лепайора 
Шен хьесан пагон.

Мария. Цхьа йоӀ ю 
Оьрсичун хазна. 
Кавказе ялийна 
Нохчийчоь гайта. 
Шел оьзда йоӀ ломахь 
Юьйцуш ца хезна. 
ЛадогӀа!
Сан дийцар деха ца хеташ!

* * *
Мархех шаып чекхдуьйлуш, 
Стигланех гӀерташ,

БӀаьстенца ламанаш 
Лаьттара сенлуш. 
Уьш ю, бах, чӀагӀонна 
ХӀиттийна керташ, 
Зама дӀа мел ели 
ТӀаьхь-тӀаьхьа къонлуш.

Геннахь го лайн чалба 
Ястаза корта. 
И яста ницкъ кхачац 
Стигларчу маьлхан. 
Шовданаш ду циггахь 
Духдуьйлуш шорта, 
Юрт а ю йиллина 
Эзар шо хьалха...

Цу юьрта, Шуьйта, 
Хьо воьдуш дӀакхачахь, 
Го хьуна майданахь 
Шал шийла шовда. 
Мехкарий карор бу 
Шовданан коьртехь

Дерриг а Ӏаламе 
Аьхналла кховдош, 
Бакъонаш тӀе ели 
Исбаьхьа бӀаьсте. 
Жил-Ӏалам дерриг а 
Са меттахъхьадеш, 
Цо ницкъ лой, 
ГӀаттадо, эсала хьостий...

Ахь церан бӀаьргаш чохь 
ХӀилла ма лиэха, 
Ма лиэха сонталла 
Цаьргара ахь. 
Хьагвеллехь, ахь цаьрга 
Хин чами беха, 
Мацвеллехь, хьаша ву хьо 
Церан цӀахь.

Ас хӀуъа лур дар-кха 
Царна суо везарг! 
Уьш безар мел доккха, 
Доккха ирс ду!
Атга дац схьадаккха 
Ламанан зезаг!
Ирхенаш, охьенеш ю, 
Некъ шога бу!

Веанчу хьешана 
Хин чами кховдо...

* * *

Седарчашна юккъехь, 
Бутт санна, къесташ, 
Мария йогӀура 
Мехкаршна хьалха. 
КӀажарш ю сов тайна 
ТулгӀешха лесташ. 
Коьртахь ю чекх са гун 
КӀайн дарин марха.

Юх шорта гӀабали 
Яйн тӀаьхьатекха. 
Махмаран пошмакхша 
Ховха бай цоьсту, 
ПургӀезан битамехь 
Техкабеш накха, 
ХӀоьтти и мехкаршца 
Шовдана йисте...

.. .Суьйранна жа далош 
ЦӀа вогӀу Садо 
Вирзира юьртахойн 
Пхьоьханна тӀе.
Четара яьккхира 
Шаръелла шедаг, 
Лекхира, гӀаттаеш 
Дегнашкахь цӀе...

Цкъа шерша Мария 
ДегӀ лелош нийсса, 
Лаьмнаш маракъовлуш, 
ТӀам баржабо.

Миччахьа и хуьлчохь 
ДӀахӀутту ловзар, 
Ламанхой баккхийбеш 
Шовдане ярна. 
Зурманча, вотанча 
Леха ца веза, 
Миччара ваьлла а 
Карор ву царна.

II.

ДаьргӀаша яхчийна 
Тапчанаш кхуьйсуш, 
КӀенташа цу стиглахь 
КӀур хӀитгабо.

Цкъа тарло моханна 
Хьаьддачу аьрзох, 
Буьйсанна ткъес санна, 
Разхьоду цкъа. 
Баккхийчу нахана 
ТӀаккха тӀейоьрзий, 
Кхокханах ша тарлой 
Соцура цкъа.

Шедаган аз Ӏена 
Шатайпа керла. 
Цу аьзнех юьзнера 
Ламанийн юкъ. 
Хетара и лаьмнаш 
Нахах тарделла, 
Мариян хелхаре 
Шаьш хьуьйсуш ду...

Аьхкенан цу дийнахь 
Акхтарго санна, 
КӀенташна тӀехтуьлий, 
Тухура мох...
Коьртара, чекх са гун, 
КӀайн дарийн марха, 
КӀажарех иэйина, 
Хьерчайо шех...

Олхазарш дӀатийна, 
Пелаг ца хьадеш: 
Мукъаман хазалло 
Дицдина уьш. 
Шедаган аз Ӏиэна 
Цкъа а ца хедаш, 
ЛадугӀуш, дийшина 
Шовданийн хиш...

Шайн куйнех каетташ, 
Баккхийчу наха:
- Дуьне ду-кх, Мария, 
Хьо йинчун мах!
Ткъа, хьан мах хадо-м
И тоьар дац! - боху,
- Тхайн долахь и хилча, 
Лур дар-кх хьох! -

* * *

КӀенташлахь цхьаъ вара 
Массарех къесташ 
Духарца, герзаца... 
Башха бу дин!
Хетарехь, вацара 
Дахаро хьоьстуш, 
Вацара кхоьллина 
Ирс, аыто ган.

Кхоьллина вацарх а 
ПаргӀат ву хӀора,



Сулейманов Ахьмад -^4©

180

Къийса а, лиэха а 
Дахарехь ирс!
Карор ду ахь лиэхахь 
Кхоьллина доцург! 
Ӏалашой, къийсаммий! 
Ирс дац ткъа и?

Динан гаъ хьулбина 
Башлакхан тӀемаш, - 
Буьйсанал Ӏаьржа ду 
Белшеха верта. 
БӀаьштиг тӀехь чола куй 
Детиха лепаш, 
Хетара баттаца 
Нур къийса гӀерта.

Горга мекх долчу ден 
Аьрхалла гойтуш, 
ЧӀуг хьовзош, кхелина 
Нур догу бесни. 
Хетара, дийшийна 
Лечано тӀемаш, 
Ижонна хьаьддачохь 
Ӏалашо лаьцна!

Самукъне я воьлуш 
Вацара бере. 
Шаьлтанан мукъ буйна 
Къуьйлура цуо. 
Лечанах тарвелла, 
Шен гили тӀера

Толлура Мариян 
Хелхаран гуо.

Шабаршца ша-шега 
Дагара дуьйцу, 
Лаьттана, стигална 
Хазарна кхоьруш. 
Наггахь ша кхерало, 
Дашна а доцуш: 
Безамо и вагор 
Гуш дара шерра!

Хала ду сатийса!
Ойлаян - атта!
Доьналла оьшийца 
Хьегначу кхача! 
Толамах ца тешахь, 
Халонгахь сеттий, 
Шогачохь вужу хьо, 
Ирс доцчу кхочу.

.. .Мусин дог кхийдара
ДоӀанца Деле:
Доьхура цо Деле 
И йицъян гӀо.
- И йицъян ницкь бацахь, 
ХӀун де ас? Ала!
Я велча дӀатоха 
Мариях со!

Атта дац безам лан 
И даг чохь лело,

Сел къиза, буьрса, кхел, 
ХӀунда ю хьо?
Безам бу-кх дуьненан,
Ӏаламан эла!
ХӀунда яц и нохчо 
Я оьрси - со?

Мел гена ареш ю 
Тхойшинна новкъахь! 
Валлалца некъ бича, 
Кхачалур юй те?
Мел лекха лаьмнаш ду 
Тхойшинна юккъехь!
Валлалца аьхкича, 
Хедалур дуй те? -

Дино, ден дог хууш, 
Берг етга хьалха, 
Хедаеш, коржамаш 
ДӀатуьйсу байн. 
Карзахе, болатан 
Гаьллаш а Ӏуьйшуш, 
Лепаеш, яьӀна а 
Сеттайо шен...

Ламанийн Ӏаннашкахь, 
И бӀарзвеш новкъахь, 
Лаьтгара ширачу 
Ӏадатийн дохк.
Ткъа безам! Малх санна, 
Йоккхачу шовкъехь

ГӀаьттира, йийсар деш 
Нохчочун дог...

Малх хӀунда текха те, 
ГӀелбелча санна?
И хӀунда лечкъа те 
Мархашла дӀа?
ЛаьмнашкаДаннашка 
Дохк хӀунда дижна? 
Олхазарш сел тийна 
Ӏаш хӀунда ду?

Баккхийнаш, кегийнаш 
ХӀунда бу гӀийла, 
Йочанехь дохк санна, 
Лаьтта охьтиэӀаш?.. 
Сел боккха бу техьа 
Лаьмнашкахь бала, 
Вертанех санна уьш 
Мархашка лечкъал?

Мария цомгаш ю, 
Синна гатъелла!
ТӀаьххьара къурдаш деш, 
Халла садоьӀуш.
Цунна бу къонахий 
Иштта гӀелбелла, 
Лаьмнаш а дӀатийна 
Оцунна ду!

... Кхо буьйса чекхъели 
Юучух ца кхеташ.
Я хих а ца бина 
Марияс къурд. 
ДегӀаха са къаста 
Сихделча санна, 
Карзахе деттало 
Кийрара дог.

Марияс айбира
Исбаьхьа корта.
- Схьалойша цкъа маллал 
Шийла хи суна!

-Маржа-яӀ! Ӏожал, 
Хьох лата йиш хилча, 
Ма йорур яр-кха ас 
Шаьлтанца хьо! - 
Олура, собар довш, 
Са чехка волчо.
Шовкъехь цо дуьллура 
Шаьлтан тӀе ка.

Башлаьмнаш санна, 
Кортош къежделла 
Баккхий нах, салтий а 
ТӀехӀуьтту цунна.
«Уггар а везачу хьешана!» - аьлла, 
Кхоийна кхача а 
Схьакхоьхьу кхунна.

-Ва нана яла хьан! 
ХӀун ду хил шорта? - 
Уллорчу зудчо хи 
Кховдийра цунна...

Тиэм боцу ламанхой 
Хьаьвсира, гӀовттуш, 
ХӀун дуйла бихкинарг 
Мариян бӀаьрг: 
Ламанан терхех шен 
ТулгӀи схьаетташ, 
Дарбанан шовда ду 
Царна гуш дерг...

Инзаре цу бердах 
Хьерчаш, чудуссуш, 
Мархашка доьрзу и, 
Доьрзу и дарце. 
И Ӏиэна, малхаца 
Хазалла къуьйсуш, 
ЖовхӀарех хи лепош, 
Седарчий хьоьрсуш.

Цо бете баьхьира 
Хих буьзна чами... 
ХӀун дайна йиси те 
Балдаш ца тӀадош? 
Хьаьжжинчохь, йицъелла, 
Цо хи ма Ӏаний. 
Корах дӀа го цунна 
Дарбанан шовда!

Эзар бос богучу 
Цу стиглан Ӏодо, 
Нур даржош, кхолу и 
ЖовхӀарийн гурахь. 
Шовданан тулгӀе яц 
Цкъа а дӀахедаш - 
И ято ницкъ кхачац 
ЧӀогӀачу гӀуран.

Къоначу нускална 
Къена стаг санна, 
Органо, качделла, 
Шена тӀеийдо.
Мархаша кӀайн шаршо 
ТӀетуьйсу царна.
Ца Ӏебаш, царшимма 
Вовшийн а Ӏуьйду...

Мармаран беснеш тӀе 
ӀиндагӀаш дийши.
Исбаьхьа бӀаьрг-цӀоцкъам 
Дайн охьатеӀа.
Мокхазан дог дацахь,
Хьан бӀаьргаш лиэшош, 
Аз гӀиттош,
Балдаша довха садоьӀу...

Довха садоьӀура, 
Ала ца хӀуттуш... 
Эххар а дийхи цо 
Дарбанан хи...

Амма дац цу тӀера 
Хи эца атта. 
Вала-м, ткъа, 
БӀозза а атта хир ду!

* к к
Марияс дарбанан хи 
Дехна аьлча, 
Ламанхой ойлане 
Бевллачохь биси. 
Лаьмнашкахь малх буьзча, 
Ӏаламан кхолар 
ЦӀеххьана цу кӀентийн 
Беснеш тӀе доьсси...

* * *
Ламанхой?.. Ас дош ло-кх, 
Дахчийна болат 
Сатто а, хадо а 
Атта ду царел!
Амалца, гӀиллакхца 
Карор дац гӀалат.
Угтар а сийлахь дерг - 
Шайн сий ду церан!

Ламанхой гутгар а бу 
КӀеда, мерза. 
Цаьргара гӀиллакх а 
Доккхур дац ахь!
Ткъа атта меттахъхьов 
Синпхенийн мерзаш,

Вухур вац ламанхо, 
Стигла тӀеелхарх!

Къамелехь хьо церан 
Сий лардеш вацахь!

Уггар а эхье дерг - 
Тешнабехк лору. 
Тешнабехк бан йиш юй 
Ша стешха воцчо? 
Къийсамехь шайн дахар 
ДӀалур дац дорах. 
Кхерамехь лоьхур дац 
Юханехьа гечо!

Ламанхочуьнгара
Узар ца боккхуш, 
ТӀулге а хьоькхуьйтур бу 
Шийла мохь!
Цхьа тӀадам бӀаьргеха 
БӀаьрхи ца доккхуш, 
ТӀадамашца дерриг цӀий 
Хоьцур ду ахь!

Машаре наб еш ю 
Батта чохь шаьлта. 
Хазахета дуьллур дац 
Шаьлтан тӀе ка. 
Баттара схьаяккхахь, 
Хьуна хаалда, 
Атта дац и йижо 
Шен метта дӀа!

Латтанаш бухдийларх - 
Кхералур вац!
Вайн латта-м додур ду 
Когаш кӀелхьара, 
Кхерамехь ламанхо 
Вуха-м вер вац!

•к ± •к
Мехкарийнчех терчу 
Шайн кӀайчу белшех 
Лаьмнаша хьерчадо 
Мархийн кӀайн дареш. 
ЖаӀу-бутт гӀаьттира, 
Седарчий дажо.
ДӀасхьаьрси, къарз а еш, 
Стигланийн ареш.

«Муш - беха, дош - доца», 
- Олуш ду ломахь.
Лаьхьа а боккхур бу 
Ӏуьргара ара,
Къежбелла баккхий нах 
Дош дийца бовлахь, 
Уггар а лекха лам 
Башор бу цара!

Тухур ду цара дош, 
Муьлхха гӀакх дожош, 
Тоьпан хӀоъ ца кхочче 
Кхачор а ду.

- Вуй шулахь майраниг 
И хи дан ваха?
Ткъа, вацахь, со, 
Малцаг, ву цунна кийча! 
Лаьттахула бацахь, 
Стиглахь некъ лаха, 
Я велла, я дийна 
Шовда схьакхачо! -

Хин йистехь лаьттачу 
Массо а кӀанта 
Цхьабосса диллира 
Шаьлтан тӀе ка. 
ХӀор а кӀант тобанах 
Къаста а гӀерташ, 
Баьхкира воккхачу 
Стагана тӀе...

Вожор ву цара хьо, 
Ца вуьссург чов еш, 
Ӏожаллин меттара 
Паттор а ву.

Олуш, лен велира 
Къежвелла Малцаг, 
Турпал ка даздина 
Шаьлтанна тӀе. 
Хеназа воккха стаг 
Ӏоттар ян ваьлча, 
Леттера ламанхойн 
БӀаьргаш чохь цӀе...

«ГӀой, вола!» - элира 
Къоьжачу дадас, 
«Некъ дика хуьлда хьан! 
Дала гӀо дойла!»

Олуш, цхьаъ велира 
Тобанна хьалха, 
ЦӀоькъан дог сецадеш 
Готгачу кийрахь. 
Карзахе коча дин 
Буьйлура хелха... 
Дог майра Муса ву 
Цу динан бере!

- Эшахь, вай дӀо лекхчу 
Башлома тӀера 
Дахьар ду цхьамма а 
Хьаданза луо!
Цхьа а вац халонна 
Хир волуш къера!
Ва дада, декъалвеш, 
Ахь пурба луо! -

Шен шаьлта нисйина, 
Куй тӀетаӀийна 
(Иштта ду ламанхойн 
Некъ юьхьарлоцуш): 
- Хи дохьуш вогӀур ву, 
Висахь со дийна!
Ца висахь, 
Органо сан чарх дӀаоьцур...

Лаьтта и, курал еш, 
Шаьлтане кхийдаш. 
Хетара цунна ша 
Дуьненан эла.

Иштга ду ламанхойн: 
Цхьаъ хьалхаволуш, 
Сий лардан, эхь айдан 
Махкана тӀера, 
Ткъа, и лахь, декар ду 
Сийлаллийн иллеш. 
Дуьнен чохь ницкъ хиллий 
Нохчийн кӀант къарван?!

Мусийна еара 
Масийтта аса, 
Туьта а, хи эца 
Шовданна тӀера. 
ТӀаккха дин хьаьдира 
Махал а маса, 
Мокхазах ткъес гӀиттош 
Ленаш кӀелхьара...

Малх буьзи. 
Лаьмнашкахь 
Йоьссира буьйса. 
Машаре Ӏалам а 
ГӀийла дӀатийра. 
Органо-м, гӀел ца луш, 
Бердашца къуьйсу. 
Буьйсано седарчийн 
Чиркхаш латийра.

- Марияс дарбанна 
Хи дехна тахна.
Мел дехарх, тхох цхьа а 
Ца вуьгуш шеца,

- Бесийрат, хьан суьйре 
Декъала йолда!
Хьуо меттахъхьеярна, 
Ахь бехк ма билла.
- Юьртахой, диканца 
Шу а дехийла!
Шу вовшех ма кхетта?
Вайна хӀун хилла?

«Хьуьнар - сов! хӀонс - нисса!» - 
Олуш ду ломахь.
Хьанна а до цара 
Шайн хӀонсан дакъа.
Толам а хуьлуьйту
Массеран долахь.
Ткъа хьуьнар?
Цхьаьнцца а дац иза доькъуш.

Дийнахьчул дазделла 
Хетара бердаш. 
Буьйсано набарна 
Ӏалам таӀийра. 
Ламанийн баххьаш ду 
Стигланех гӀерташ. 
Муса вайн, дохк санна, 
Буьйсанах ийна...

- Баттара ма яккха 
Дарвелча шаьлта, 
МостагӀчун цӀий Ӏанош, 
ДӀатухур яцахь!
Дош ма ло пхьоьханна, 
Хьайн дог яхьдаьлча, 
Хьо хӀаллакьхилла а, 
Кхочушхир дацахь!

Къежбелла шен корта 
Айбира нанас.
БӀаьргаш чохь къегира 
Йоккха куралла.
Ойланаш-м дӀаяха 
Шовдане генна, 
Буьйсанан боданах 
Атта чекхъевлла...

... Геннара схьахеза 
Шовданан гӀовгӀа...
Дог Ӏовжош, цо кӀентийн 
Кортош таӀийра. 
Къежъеллачу нанна 
Шаып еъна гӀайгӀа, 
Хетарехь, кӀенташка 
Ца лаеллера.

Цу халчу шовданан хи
Даккха вахна-кх
Хьан Муса... шен сил сов 
Накъост а воцуш...

«Некъ бира нохчочо» 
Аьлча, дуй нийса?

Бохура шен дагахь 
Мискачу нанас. 
Шовдано-м, дарделла, 
Кхунна цхьаъ дуьйцу. 
Дозалций, куралций 
Букъ тоьхна цӀийнах, 
Сахьийзош, чекхъяьккхи 
Цуо буьрса буьйса...

- Хи доцуш цӀа вагӀахь, 
Цхьаъ бен воцчунна, 
Дуй бууш, хьарам би-кх 
Ас ихьна накха!
Циггахь лахь,
ХӀар латта-м хьанал ду цунна! 
Ткъа висахь,
Лелийла тхов боцуш акха! -

Аьлла, жоп делира 
КӀант винчу нанас. 
Юьртахой дӀабахна, 
Ша йиси цхьалха... 
«ХӀун хир те сан Мусех? 
ХӀун хезар тахна?
ХӀун шийла кхаъ бахьар 
Ӏуьйренца малхо?»

Тийсало, шерша и 
Пенах дӀалетта. 
Ког хӀотто меттиг а 
Йоккху цуо къуьйсуш, 
Я куьг а дац леташ 
ТӀулгах ма-хетта.

Мел дийцарх хуур дац 
И берд ца байча. 
Аьрзунна атта дац 
Цунна тӀедала! 
Аьрзуша бен беччу 
Нохчийн кӀант кхечи, 
Ловзарах тарбелла 
Шегара бала!

Ларамза ког кхетий, 
ТӀулг карчахь бердах, 
ПовгӀанца чухохку 
Цуо тӀулгийн рема. 
Буьйса яц Мусица 
ХӀумма а бертахь! 
Шен дена сагатдеш, 
Дин терса геннахь...

Къевли те цуо аса, 
Цкъа а ца яста? 
Важ юьхьиг чухийци 
КӀоргачу Ӏинна. 
Ткъа, Ӏин чохь, 
Бодашкахь,

ХӀуммаъ ца къаьста.
Аса а дӀаяйра,

Бух боцчохь санна. 
Кхозу и пхи бӀе дол 
Бердана генахь. 
ХӀуммаъ яц схьалаца, 
МӀара дӀатассал.
И тайпа сурт хуьлур-кх 
Ирчачу гӀенах, 
Самах мел ца дайнарг 
Дуьхьал а туьйсуш.

Дарбанан шовда-м, ткъа, 
Декара уллохь.
Каетташ, Орга, 
ХӀар чуийзош, терса. 
Хи доцург, латта дац 
Бухахь ког биллал. 
Ӏожаллин бӀаьргаш ду 
ТӀехьийсош буьрса.

ЦӀеххьана мох баьлла, 
Товжийра хьун, 
Хетара, йижийна 
Махо кӀа-буц.
Шатайпа мохь баьлла, 
Дийкира Ӏин.
Хийцира Ӏаламо 
Дерриг шен куц.

Стигал а оьккхуьйтуш, 
Кхерстира ткъес, 
Ламанаш, Ӏаннаш а 
Дегийра цуо.
Алонца ластийра 
Шен цӀеран кхес, 
Серла а боккхуш 
Берриг а гуо.

Гайтира ма-дарра 
Цо лаьмнийн сурт, 
Геннара ширъелла 
БӀаьвнаш а гин. 
Даккъашка, Ӏаннашка 
Даьржира «гурт». 
Даьржина, гӀелделла 
ДӀадайра и.

Берзалой, чагӀалкхаш 
Левчкъира дӀа, 
Йоьхначу буьйсано 
Дайина гӀад. 
Ӏожаллий, Мусий - 
Шиъ къийсалуш ду. 
Шинне а хӀар дуьне 
Деллера гат.

Сов ирча еънера
И ирча буьйса.
Эхь дайна, сов къиза 
Цуо Муса Ӏуьйду.

Къардайна, ца вухуш 
Мусас а къуьйсу, 
Сел чӀогӀа лардечу 
Шовдан тӀе кхийдаш.

* * *
Органах кхеттачохь 
Шовда ган гӀерташ, 
Хийла некъ цу стиглахь 
Малхо бинера...
Сан мохк бу кхиийнарг 
Ницкъ болу наьрташ! 
Мусас хи ийцира 
Шовданна тӀера.

«Хиллехь а схьавогӀуш 
Сан туьта еса, 
ХӀинца-м бу, туьта, 
Хьан дуьненан мах!
ХӀай Дела, кху «новкъахь» 
Сан вала дезахь, 
ХӀара туьта Мариях 
ДӀатоха ахь!

Къематахь хин долчу 
Суртанан тӀеха 
Ца воккхуш,
Вожийта саьмгалан цӀерга!
ХӀай Дела, валийтахь 
Кху «некъах» дехьа! 
Кхачийтахь хьомечу 
Марийна герга!»

ДогӀано тӀадийна, 
Аса ю шера. 
Охьашарша санна дац 
Ирах хьалавала!
ДӀаболу ницкъ лоьруш, 
Деттало кийрахь 
Довха дог.
Хета и гӀерта схьадала!

Кхин чӀогӀа-м лазор вац, 
Ахь шаьлта тохахь, 
Я тентак воккхур вац 
Ткъес кхетарх хьуна. 
Хетара, стигланаш, 
Кеглуш, тӀейоьлху. 
Цул буьрса мостагӀа 
Гина-те хьанна?

ДӀо пенах, хьеха чохь, 
БӀаьргаш а къерзош, 
БухӀано, цецъюьйлуш, 
Кхуьнга цхьаъ-м хоьтту... 
ЦӀеххьана бенара 
ГӀаьттина аьрзу 
Елира моханца 
Кхунна тӀам бетта...

Ӏадийна волчуьра 
Веара метта.
Пан ду те? Самах ду?
Хууш дац цунна.

Ткъес санна, кхерстира 
ХӀаваэхь шаьлта, 
Аьрзунна дуьхьал цо 
Масонца ерзий.
ХӀоъ санна, сихонца 
Кхунна тӀехьаьдда, 
Шаьлтан тӀе яхара 
Ламанан аьрзу...

Керлачу моханна
Ели и гена,
ХӀаваэхь пелъэккхаш, 
ТӀехьаьвзи, гӀергӀаш...
ТӀемаша мох этӀош, 
Ӏин чохь аз Ӏиэна, 
Мусина чухьаьдда, 
Ӏожалла кховдош...

Буьрсачу къийсаме 
Цец арахьоьжуш, 
Бена чу тебнера 
Аьрзунан кӀорнеш... 
Кхечеран къийсаме 
Юьстара хьежа 
Масане ву реза 
Цкъа а ца кӀордош?

Юха а къарви и 
Коьртах тӀам кхетта, 
Хоьтуьйтуш цунна ша 
Чувужу генна.

Къаьсти и дегӀаха 
Коржамаш йохуш. 
Елчи а дийкхи цо 
Шен мостагӀчунна... 
Сан махкахь аьрзушна 
Иллеш ду дохуш. 
Аьрзу и масал ду-кх 
КӀилло воцчунна!

Мусина йицъелла
ДегӀан йозалла: 
Мокхазан боккха берд 
Ша ийбо моьтту.

ДегӀ доькъуш, и шаьлта 
Чекхйолуш шена, 
Цо мӀараш кховдийра 
МостагӀчун дегӀе.
Шен чевнан хьостанах 
Довха цӀий Ӏанош, 
Бекхам беш, лаьхкира 
Дилхан кӀоргене...

Елчи а юй дагахь 
МостагӀа хеца? 
Ясталуш яц мӀараш 
Дилхан кӀоргера. 
Воьху-те хӀинца а 
Къийсаме шеца? 
Елчи а дийначел 
Хета и дера!

* * *

Таро яц, яхь елла, 
Дахар схьаэца. 
Тегийта кӀайн марчо 
Ӏаьржачу теца... 
ТӀехтила йиш йоцу 
Ӏожалла ягӀахь, 
Хьакъ долчу хьуьнарна 
Ницкъ хуьлда дегӀехь!

Сихонца дӀакхачо 
Сил деза шовда, 
Мусас шен бисина 
Ницкъаш гулбора. 
Къийсамехь толамах 
Ахь дог ца диллахь, 
Ӏожаллин дозанехь 
Карор ду гӀора!

ЭтӀийна гӀовтал ю, 
ТӀелхигаш кхозуш. 
Юьхь, когаш, куьйгаш а 
Дуьзнера цӀеша. 
ТӀехтилла Мусина 
Ӏожаллин доза.
Дог диллинчул тӀаьхьа 
Латта цуо хьоьшу.

Дарвелла, сихвелла 
Хьалшерша халла. 
ДегӀ хедош, пхьаьрсашна 
Аса чухӀуьтту.

Пала яккха со ца воллу, - 
Цул чӀогӀа ду адаман дог... 
Ирчу дашца ца даккхалахь, 
Тоьпе-м и ца даккхало?!..

к к к
НеӀӀий, неккъий ца харжарна, 
Вайгара дуьйлу гӀалаташ - 
«ГӀант» а, «гӀаж» а шениг харжахь, 
Йоцчохь югӀу гӀаланаш...

к к к
Къинхетам бу дахар латтош, 
Ма гуо и дӀабаьлла де! 
Къиза адам Лаьтта дагӀахь, 
Дуьне дагош, ер ю цӀе...

•к к к
Лулахошкахь тезет делахь, 
ДӀакъовла хьайн цӀера той. 
БӀешарахь хьо зовкхехь вахарх, 
БӀе цхьаллагӀчо-м велхавой.

* * *
Дерриг Дуьне даго гӀертарг 
Ша вагийна Дуьнено.
Дуьне цӀарах догуш хилахь, 
Вохвала ма гӀерта хьо!

Даймахкана, вайн халкъана 
ЧӀагӀо хилий хӀотталахь. 
Вайн дахаран беш совйоккхуш, 
Цхьа-ши синтар догӀа ахь.

МостагӀ гӀийла ма хеталахь - 
Пийланиг ву кхераме. 
ДоттагӀ осал ма хеталахь - 
Цо дог лур ду хьуна шен!

* * *

Вуьзнарг вузо ма гӀерталахь - 
ДӀакхоллур ву хьо а цо. 
Вухавелларг вуха гӀортахь, 
ТӀаьххьара коч цунна ло.

•к -к •к
ОьгӀазалла алсамйолий, 
Наггахь сан дог тохало: 
Хууш вац со кху Лаьттана 
Нах боцу нах муха ло?

•к к •к
Гина суна: кӀилло стага, 
Шаьлта яккха еззачохь 
Мотт баьккхина, етташ бага, 
Хьоькхуш лергаш къарден мохь.

1!'^

* ± ±
Бийца дай цахиллачара
Дена доьхку нахалахь.
Мел ирча мотт лебарх цара, 
Ахь дуьхьал ма бахалахь.

* * к
- Ирс, ахь хӀун до? Стенга доьду?
- Беркат долччу доьзале!
- Барт, ахь хӀун до? Стенга боьду?
- Ирс хиллачу доьзале!

* * *
Цкъа а хьаша ца вагӀахь а, 
Кхерчахь цӀе ма яйла шун!.. 
Тхаьшка хьаша вогӀур вацахь, 
Ас-м сайн кхерч дӀабойур бу!

•к * к
- Беркат, алахь, стенга доьду?
- Барт хиллачу доьзале!
Тхо кхоъ цхьаьний бен мегаш дац - 
Цхьаъ делча, тхо кхоь а ле...

* к к
ПхьегӀаш шорта хилар ма яц 
Комаьршаллин билгало: 
Цхьа кад тоьу, буьзна хилча - 
Комаьршонца ахь и ло.

Доьзалан барт боьхна гича, 
Дог ца доьлхуш Ӏэн ца ло. 
Бертахь-ирсе доьзал гича, 
Сан иллин кӀеж хецало.

Базарахь ваьш дин оьцучохь 
Когаш, цергаш толлу вай. 
Уьш а йитий, доттагӀ харжа, 
Даге хьажий, къаставай.

* * *

Амма доттагӀ говр ма яций, 
Хьажал цкъа и хаставай: 
Хьо леш, вала кийча вацахь, 
ТӀаккха ала: «Къаста вай!?»

* * *
Диканна хьо тӀаьхьатоттуш, 
Вонна хьалхавахахь цо, 
Хьан диканийн декъашхо ву, - 
Халонийн мохь айхьа хьо!

* * *

Суна-м лаьа, эшахь, доттагӀ, 
Хьох и дера дарц хилар - 
Вай кхайкхаза бохам багӀахь, 
И вай цхьаьна тӀехтилор!

Суна-м лаьа, эшахь, дотгагӀ, 
Хьох дистина хи хилар - 
Ойла ца еш, Даймахкана 
Ахь хьайн дахар дӀадалар!

★ ± &
Суна-м лаьа, сан доттагӀ, хьо 
Тера хилар шаьлтанах: 
И баттара схьаяьккхича, 
Бовдий, дӀабов кӀилло нах!

* * *
Суна-м лаьа, эшахь, доттагӀ,
Хьох и сирла хи хилар:
Хьан цу хазчу даг чу хьаьжна, 
Лаьа цу чохь сайн са гар.

* к -к
Хьоьца цхьаьна хало лайнарг 
Ву хьан валлалц доттагӀа. 
Бохаман кад айхьа боькъуш, 
Хьайна совнах ботталахь.

к 'к -к
Дахаран кад - цунна, хьуна 
КӀезга-дукха бац-кха бен. 
Ӏожаллин кад молчу меттехь 
Хьайна хьалха хӀоттабе.

Сан дахаран стигал кхолош, 
Кхана хӀотгахь йочана, 
Хьайн гӀуллакхаш юкъахдитий, 
Суна орцах кхачалахь.

Мацца а цкъа, деган серло 
Яйна, со ца гӀатталахь, 
Пхьармат санна, хьайн дог дагош, 
Воьллахь суна, доттагӀа!

* * *

Герга хилча, дегӀ дегадеш, 
Ӏовжош, гена ваьлча, дог - 
Иштта доцчу доттагӀаллех, 
Алал, доттагӀ, вай хӀун до?!

* * *

Сан доттагӀ, хьо некъ базбелла, 
Новкъахь висахь, йочанехь, 
Хьуна кхоллар, кхаллар дахьаш, 
Со орцах ца кхочур-техь?

* * *

Букар бердах ирхо йоккхуш, 
Хьо кӀелвисахь, хӀоьттина, 
ТӀетовжа сан белш ю хьуна 
Хьан вешина меттана.

ДоттагӀаллаш ма хедаде - 
Уыпша-м вайна оьшуш дай. 
Шад ца хуьлуш, хотталац-кха, 
Хадахь, доттагӀаллин тай.

•к * й

Къонахашна зама йоцуш, 
Хилла ма яц заманаш. 
Замане ца ловзадойтуш, 
Зама ловзо Ӏамалаш!

* * *

Къонах воцуш ваха атта 
Хилла массо заманахь. 
Атта дацарх, къонах хилий, 
Тахна ваха Ӏамалахь!

* * *

- Мичахь ду хьан ницкъ, кураллий? - 
Ас аьрзуне хаьттира.
Шен ницкъ болу ши тӀам тоьхна, 
Аьрзу хьалагӀаьттира.

★ * ★

Бертахь доьзал, маьрша Даймохк 
Беца къонахчун ши тӀам.
Бийца мотгий, мохккий бацахь, 
Адамех ца олу къам.

Сеттор ву хьо, чехор ву хьо...
Дарцо къиза херцаво - 
Эшна-тоьлла, велла-дийна - 
Сийлалло шех хер ца во.

* * *

Вага къонах оьшуш хилахь, 
Молханах хьо вагалахь. 
Де кхоладеш, бода багӀахь, 
Хьо, нур хилий, къагалахь.

Массо ирсе волчу хенахь 
Ирсе хила Ӏамалахь. 
Каг а ца луш, хало лар а 
Ду кьонахчун амалехь.

ХӀора де а дисинчарех 
Ду хьан уггар хьалхара. 
Цхьа де эрна дойуш царех, 
Кхералахь хьо кхалхарна.

Чинех уггар лакхарачарех 
Ду хьуна, кӀант, - къонаха! 
Цу чине хьо кхаьчна вацахь, 
Лахал, хьажий, гонаха!

к,|

* к к
Вайн синмаршо, сатийсамаш
Бохамашца лакъийнехь,
Вайн Ницкъ, Хьуьнарш, Толамашший 
Ду паналлин лакхенехь!

Къонах вацахь, латта хьоыпу - 
Хьо цкъа а ца вахало.
Лекхчу лаьмнех лекха - сийлахь 
И цӀе хьуна наха ло!

* * *

ТулгӀенашца дӀавоьду хьо, 
Ахь цхьа кӀезиг нека дахь, 
Къонах велахь, тулгӀеш цоьстуш, 
Дуьхьал гӀолахь неканехь!

•к 'к к
Дарц хьоькхучу агӀор ваха-м 
Атта хилла гуттара.
Къонах, дагах Ӏуьргаш дахарх, 
Дорца дуьхьал хӀуттура.

к к к
Вала санна, гуттар хала 
Къонах хила, хьаха, ду. 
Вала санна, гуттар хала, 
Къонах хилла ваха ду!

* * *
Мах а боцуш ас хӀоранна 
Цхьацца ага лур дара, 
Кхиъна ваьлча, эрна хилахь, 
Кхо мах баккха цуьнгара.

Махкахь уггар тоьлла къонах
Шен кӀанта ма вохаво,
Ледар кхиънехь, дуьхьал ваьллехь, 
И вуха ца тохало.

* * *
Мукх дӀабийча, мукх тӀебалар - 
Бац-кха цуьрриг тамаша.
Къонахчун кӀант кӀилло кхиар - 
Тамаша бу, сан ваша!

* * *
Майрал, Хьуьнар, Доьнал, Оьздал 
Ца кхехьна ЦӀойн-Бацара... 
Беллачара дӀахьош хиллехь, 
Уьш хир а ма дацара!

* * *
Аьрзуш тасаелча, биркъаш 
Идайой-ца хьозаша.
Лечано цӀийн пхьор дуийца, 
Къийгаш тӀехьайоззушехь!

Г;

- Дада, алахь, кху дуьнен чохь 
Уггар эхье хӀун ду техь?
- Кху дуьнен чохь уггар эхье - 
Тешнабехк, ахь дена бахь...

* * *
Да дӀаваьлча, тхов тӀекхета, 
Коьрта юссу йочана.
Да дӀавахча, доьзал буху, 
Дог а кхаьрдаш воцчуьнан!

* * *
Оьшшучулла догӀа лора, 
Оьшшучулла лора малх. 
Хьоьца хало атта ловра, 
Ткъа Хьо воцчохь - йоккха чалх!

* * *
- Дада, дада, Хьо - тхан - Стигал!
Къинхетаман догӀа - Хьо!
Дуьненан юкъ! Доьзалан букъ!
Хьо воцчохь тхо ца Ӏело!

Бартбоьхна дай, доьзал бахьнехь 
Сан дог ма ду набахтехь. 
Доьзалан да паччахь вочцохь 
Беркат хир ду, хьан бах техь!?

* * *
Зудчух майра хилла бохий-ц, 
Зуда хилла майрачух.
Бакъо къуьйсуш, доьзал бохий...
ХӀун хир ду-техь кхана шух?!

* * *
Котам нӀаьнех кхойкху тахна, 
НӀаьна ека къуьрдигах... 
Корта баккхий, е чу кхосса 
НӀаьна, котам хилла гахь...

* * *
- КӀанта дена тешнабехк бо, 
Ледар, осал и кхиънехь.
Стаг ца хиллехь. Тешам, безам, 
Дегаандо йицйинехь.

Доьзалан да эла воцчохь 
Иман хир ду хьан бах-техь? 
Хьан са доцчохь дегӀан паччахь 
Сан са ма ду набахтехь...

* * *
Зуцарийн цӀе божаршкахь ю, 
Божарийн цӀе - зударшкахь... 
Вадий, генаваьллахь, хьайна 
НӀаьно дина хӀоаш гахь.

* * *
- Мебельная! Хьо хӀун деш Ӏа?
Газеташ ца доьшу ахь?
Уггар сийлахь мебель хир ю-кх, 
Ахь аганаш шортта дахь!

* * *
Мода ширлой, сихха тишлой,
Панташ, стоьлаш дагадо -
Тхов тӀехь лаьтташ бӀе шо кхаьчна 
Со техкийна ага ду.

* *
Тохар нӀаьнех котам кхайкхахь, 
РагӀ яхь нӀаьно котамах, 
Корта боккхий, е чу кхуссий, 
ДӀаэйора хьолтӀамех...

Зудаберех лела кӀант а,
КӀантах лела зудабер -
КӀант кӀант а яц, йоӀ йоӀ а бац...
Алал, царех вай хӀун дер?!

Вайн мехкарийн кӀажарш хестош, 
Кхин иллеш ца яздо ас: 
Мехкаршачул чӀогӀа хазъеш, 
КӀенташа дӀахецна мас...

...Нахе вахча, гонах хьожий, 
Хадабо ас цӀийнан мах: 
Чохь бер техкош ага долчу 
ХӀусаман мах бац ма бах!

Цхьанна а махкахь ага дагош 
Алал, доттагӀ, гинарг вуй? 
Ткъа аганаш дагийнчарех, 
Дохийнчарех бахна дуй.

* * *
ЦӀе яьллачохь, кӀелхьардоккхий, 
Деса-дуьзна - бен ца деш, 
Ламарочо ага дадош 
Со хийлаза хилла теш.

Гиний шуна, кхиъна ваьлча, 
Ага бехдеш цхьаволчо?! 
Ага динчу дечган меха 
Ша цахилар гойту цуо!..

* * *
Туьканахь а, базарахь а
Ага - уггар сийлахьчех.
Бакъду, бераш дан-м луур дац, 
Вай мах баккхахь иштта шех!

* * к
- Хьо, я хьайн бер? 
Муьлхарг ло ахь? - 
Шега хаттахь дарц-мохо, 
Ойла ца еш, нанас эр ду:
- Сан бер дитий, со дӀахьо! -

•к * *
Вай дагийча, шелдан гӀуртий, 
Ненан кийра буьллу ша...
Вай шелделча, дохдан гӀуртий, 
ЦӀарах йогу меллаша...

к к к
Гиний хьуна, мох бацахь а, 
Даим дегош лаьтта мах? 
Шен йоӀана сагатдинчу 
Ненан сих и хилла бах...

к к к
Иштта ду бер динчу нанна: 
Дерриг шен са цунна ло! 
Хьанна ло вай сий, хастаммий? 
Дахар деллачунна ло!

Хаза хӀума ян яханчу 
Къиго кӀорни еъна шен. 
Цул ирчаниг хьанна гина?! 
Вай-м ца дохку цунна лен.

- Эхь, хьо дехаш мичхьа ду-техь?
- Эхь долу йоӀ йоллучохь!
- Сий, ахь хӀун до? Стенга доьду?
- Эхь-бехк долчу доьду со!

* * *

- Товш ю хьо, йоӀ, деши, дареш 
ДегӀ-са кхала дуьйхинехь, 
Хьайн сий, эхь, яхь уггар хазчу 
ГӀиллакхашца дуй хиънехь...

* * *

- Алахь, нана, йоӀана тӀехь 
Товш цахетарг хӀун ду-техь?
- ЙоӀана тӀехь товш ца хета, 
Цо шен сий ца лардинехь.

ХӀоьттинехь мацалла холчу, 
Долчу дас шен берана, 
Даьккхина шен доӀах делча, 
Тамаша ца лерина.

Сих даьллачу шен берана, 
КӀелдитинчохь хьогалло, 
Нанас дегӀах цӀий малор ду... 
И гинарг ган схьагулло!

- Хьуна хьанал ю сан шура!
Хир юй ала хьан бакъо, 
Хьайн кӀант гӀаттахь, Дуьне даго 
ЦӀе дӀаяйа, хӀорд лакъо?

* 'к 'к
Шен бер некхах ца дакхийнехь, 
Нана эрна ехкина.
Ненан некхехь кхиъна воцчух 
КӀант хир ма вац Махкана!

* * *

Ден цӀе йоцург Даймохк боцуш 
Висча санна хетало.
Ден цӀе, Даймохк боцуш висахь, 
Сох тешалахь, велла хьо!..

* *

- Эхь, ахь хӀун до? Хьанах дедда?
- ЙоӀах дедда доьду со!..
Цо сан юьхь тӀе туйнаш тоьхна, 
Бехйинаргга-м и ша го!..

•к * *
КӀентан Яххьий, йоьӀан Эххьий 
Ма гойла дӀадаьлла де!
Кхана уып дӀадовлуш делахь, 
Ца вехаш, со тахна ле...

- Сийлахь Нана! Хастам хьуна!
Берийн дуьхьа яьхна хьо!
Генахь хиларх, тхаьш мацделча, 
Хьан комаьрша куьйгаш го.

* * *

Мегаш мел берш могуш бацахь, 
Ма вон хьал ду-кх доьзалехь!? 
Могуш мел берш мегаш бацахь, 
Дуьне доха деза-техь?!

* * *

- Хьуна хьарам ю сан шура! - 
Ала бакъо хир юй-техь, 
Даймахкана ямарт хилла, 
Хьан кӀант валахь дуйнна тӀех?!

Дуьнене цаэшавелларг 
Иэшаво шен доьзало. 
Ӏожаллех а цакхийринарг 
Шен доьзалах ийзало.

Я воккханиг воккха а вац, 
Я жиманиг жима а вац. 
Эверестан, Эльбрусан баххьаш 
Хьалха санна лекха а дац...

- Сийлахь Нана! Хастам хьуна!
Берийн дуьхьа яьгна хьо!
Бодашкахь а серло латтош, 
Догу хьан комаьрша дог.

* * *

- Сийлахь Нана! Берийн къинна 
БӀаьрхи хилла, ешна хьо!
Тхо - бераш ду-кх Хьо кьанйинарш! 
Къона латториш а - тхо!

'к
Оьшшучулла сискал лора, 
Иштта туьха лора Ахь. 
Тхо ирсе ду, генахь хиларх, 
Деган йовхо тхаыпна лахь.

"к "к *
Нана, хьан юхь тӀера хершнаш - 
Уьш хьан берийн некъаш ду. 
Хьан комаршой, къинхетаммий, 
Хан мел ели, хьекъаш ду.

* * к
... Дог доллучохь корта болуш, 
Корта болччохь хилча дог, 
ТӀаккха-м хуур дара вайна, 
Хьан хӀун боху, хьан хӀун до.

* "к к
Кху вайн Лаьттан рицкъа даа 
Бакъо йоцу боьха нах,

Вайна дахар къахьдеш лела, 
Куралла еш пхьоьханахь...

к к к
Деших вешин корта бухкуш 
Бахам гулбо хӀинца а... 
НаьӀалт бахарх, кхето гӀертарх, 
Ца белла уьш хийца а.

* * *

Харцой, бакъой къасто атта-м 
Дуьне кхоьлличхьана дац. 
Шийтта корта болу саьрмак - 
Харцо яла туьгуш яц.

* * *

«Харцой-бакъой, - олу наха, - 
Биъ пӀелг биллал меттиг ю!» 
Ма бакъ дац и! Царна юккъехь - 
Дийнна паналла ма ю!

* * *

Тхан мехкарий, кӀентий ирсехь 
Дайл-нанойл совбахалахь!
Ирс луо царна, къовссуш даккхахь, 
Ткъа сий-хастам - наха лахь!

•к к к
Шен вешина ваша воцчух 
Хьуна хир вац доттагӀа. 
Хьайца хало екъна вацахь, 
Биекъий, кад ма ботталахь!



Сулейманов Ахьмад 

* * *

* * *

224

Иштта ду дош! Турпалхочун 
Дарже воккхуш, айво цуо. 
Шаьлтаночул кӀорга чов йо, 
Чевнна хьовзабойту муо.

* * *

- ЦӀийца цхьаьна бӀаьрхиш ийна,
Весет ду сан, кхана лахь:
ЦӀий хуьйдинчу вайн лаьмнашкахь 
ЦӀий ма Ӏанадайталахь!..

Малхо санна дашор ду цуо 
Башлам тӀера шийла луо. 
Къонах гӀаттош, кӀилло вожош 
Долчу дашна меттиг луо!

* * *

Мотт шаьлтанал ира хилар 
Толам лоруш хилла дайн. 
И шаьлтанал беха болчух 
Цу Дала лардойла вай!

* 'к
Дешал, хӀара Ӏийжам-илли, 
БӀаьрхин хьаьркех доьттина. 
Ду уьш сан бӀаьрхин цӀийх хилла, 
Къовса, лата гӀевттина...

Сийлахь Нана! Уггар дезчех 
ХӀар жовхӀарийн кочар а, 
Адам кхолла, кхаба хьуьнар 
Долчу хьуна кхочура!

* * *

Уггар сийлахь цӀе ю Нана 
Маьлхан нуьрехь къегарехь... 
Уггар сийлахь Къонах дош ду 
Вайн цӀердешнийн легарехь!

Чинех уггар лакхарчарех
Хилла даим Къонах-чин!
Цуьнга кхача хьуьнар делахь, 
Сий ма дайа вайн нохчийн!

ДӀасакъаьсташ дехар ду сан, 
ДоттагӀ, хьоьга тӀаьххьара: 
Хьо тӀехь волу дахаран га 
Ахь ма хададахьара!..

★ гк *

.. .Йоккха-топ яц ас кхоьссинарг...
Кхоьссинарг ду буьрса дош!
И тӀехтилахь, гур ду хьуна, 
Сайн шаьлтан тӀе ас ка хьош!

Валол сихха Зумсойн махка, 
Лекхачу Селин лам тӀе гӀой, 
Лахий, схьабал и Беттан тӀулг. 
И сан коча оллий вай?!

Сан гӀургӀезан кӀайчу логах 
Ша хьоьгуш, цецвуьйлучо, 
Дерриг лаьмнаш таллий, схьабай, 
И Беттан тӀулг суна луо!»

2
«Сайна езар чӀагӀдархьама, 
Цхьаъ бен доцчу сих а сайн 
Вала кийча ву со, езар, 
Яла сихха омра дай!»

3
«Зумсойн махкахь боьжна, боху, 
Чохь шен сурт гуш Беттан тӀулг, 
Сан гӀургӀезан кӀайчу логах 
И Бетган тӀулг товр ма бу...

1
«Хьайна езахь, кху дуьнен чохь 
Мел долчул а, сил а сов, 
Лаьмнаш ахка, чехка хиш а 
Хедо кийча хуьлда хьо!»

Лам тӀера ло санна кӀайчу 
Сан белшах баьрг тухучо,

Новкъавала! Ломахь лахий, 
Схьаба седа, беттан ах! 
Хьалха и сан коча оллий, 
Со реза е хьайна ахь!»

4
Беттан тӀулг а бахьаш, вогӀий, 
Цо езаре кховдабо.
Амма хӀокху декъазчунна
Зуцчун ямартло-м ца го...

5
«Гуьржийн махкахь ша-ламанехь
Седа боьжна сийсара...
Дерриг адам, и хазбелла,
Боху, цуьнга хьуьйсура...

6
Масех дийнахь, ломахь лохий, 
Седа бахьа декъазчо.
Амма кечъеш ямартло ю 
Декъазчунна шен зудчо!..

7
«Бацойн махкахь гучудевлла 
Беттан басахь цхьогалаш...
Собар дайна, сатийсина...
Яц кхин царех хьегалуш!

Цу цхьогалийн цӀокарчех яй, 
Сан белшаш тӀе олла бекх! 1»

Цу буьрсачу цӀоькъан цӀока 
Сан когаш кӀел тасалахь, 
Хазчу когийн дашо кӀажех 
Ӏаббалц бӀаьрг тоха ахь!»

Масех дийнахь цӀоькъан лорах 
Лийли майра ламаро...
Толам баьккхи, берахь дуьйна 
Ломахь талла Ӏамаро.

Цу буьрсачу цӀоькъан цӀока 
Еъна теси когаш кӀел... 
Амма хууш яц кӀантана 
Шена хуьлуш лаьтта кхел...

8
Масех дийнахь ломахь толлуш, 
МаьӀ-маьӀӀера схьагулдеш, 
Лецна деа кӀанта беттан 
Басахь чола цхьогалаш...

9 
«ЦӀаьн-хьуьнхара экха дууш, 
Цхьа буьрса цӀокъ даьлла бах... 
Цунна тӀера дашо цӀока 
Схьаял, дӀалой боьхху мах!

Вало, шаьлта тохий, даккха 
Хьайн къеначу ненан дог! 
Сан когаш кӀел охьатаса, 
Боккъал езахь хьайна со!..

Хьайн ненан дог ахь схьадаккхахь, 
Сайн дог хьуна дӀалур ду...
Вовшийн дегнаш хьоьстуш, вайшиъ
Даллалц цхьаьна дехар ду...»

Хьо-м ца хилла суна моьттург! 
«Еза!» - бохуш, Ӏехайойц?!

12
.. .Корта некха тӀе божийна, 
Лаьттара кӀант ойла еш... 
Ткъа езаран «бохча» дуьзна - 
Мекарлонаш, хӀилланаш!..

13
«ХӀун деш лаьтта? Хезий хьуна?
ХӀинца харжа - Со? я и?!
Хьайн ненан дог карахь доцуш 
Со йолчу ма вола кхин!

11
... «Дуьне суна цхьанна а тоац!.. 
Цхьаъ бен доцчу дуьненахь 
Сой, хьан наний цхьана тарлац, 
Хиларх оццул и генахь!..

Вайшиъ хӀинцца къаста деза! 
Ненан дог ахь схьа ца лойц?!

Боккха болх бу хьан и нана? 
Соьца нисъян воллу хьо? 
Со саннаниг дуьнен чохь яц! 
Ас дӀатассахь - велла хьо!..»

Ша саннаниг кху дуьнен чохь 
Яц боху цо схьакаро... 
Хьо тӀехъетта! Эшийна со 
Цуьнан матто - зӀакаро!..»

Зудчо бахахь, со е, хьайна... 
Ирсе хилий, вахалахь... 
Айхьа со ер, собар тоахь, 
Ма даккхалахь нахала...

14
«Нана! Нана! Хьо е боху
Сил езачу езаро!
Оццул генахь хьо йоллушехь, 
Хьо новкъа ю. Хьийзаво...

15
«Бакъду, сан кӀант, хьан бӀаьргашна 
Карор яц и санна ерг...
Хазаллица бӀарзвина хьо,
Маттаца къардина лерг...

«Нана йийнарг!» - бохур ма ду 
Хьо бӀаьрга мел вайначо. 
Елча, кошахь, дийна волчу 
Хьуна йоьлхуш хир ю со...

Тоъал яьхна.. .Хьо кхиийна... 
Кхин дӀа яьхна ас хӀун до? 
Хьуна даьгна, дилхина дог 
ХӀинца хьуна ас дӀало...

Хьуо вакхийна накха ларбеш, 
Ахь букъ хадабахьара... 
Хьайна даьгна, детталу дог 
Доккхур ду ахь схьа ара...

Дуьйцуш хезна: аьрта шаьлта 
ДегӀана лан атта дац... 
Мангал ирбеш, Ӏаьржа аьлха 
Лелийнер-кха цкъа хьан дас...

....Васхалара и схьаэций, 
Шаьлта иръяхьара ахь. 
Геч до хьуна. Кош тӀе вогӀуш, 
Суна наггахь гайталахь...

ХӀинццалц хьуна дагийна дог, 
Сан кӀант, хьуна ас дӀало... 
Хьайн езарца бертахь, ирсе 
Дуккха а вехийла хьо!..»

Езар ело сихвелла кӀант...
Корах чу цо бетга мохь:
- Хьажал, езарг! Сан ненан дог!?
ХӀинца ешар юй хьо сох?!..

Кхечуьнца кӀедачу меттахь 
Кхуьнан езар Ӏуьллура, 
Кхетам баьхьна, инзарваьлла, 
Кхунна и ца евзира...

- ДӀаяьл, кӀилло, хьо гучуьра! 
Хьайца дӀахьо ненан дог!

16
Шаьлта тоьхна, дог схьаоьцуш,
Нана йилли ерина...
Ша елла а, дийна дита, 
Гечдо нанас берана...

18
«Нана яла хьан! Лазий-кх хьо?!» - 
Карахь тохадели дог...
Ткъа ямартчу цу езаро
Шен хӀилланаш дерзадо:

17
НеӀар-сагӀех тассавелла, 
Нийсса бертал кхийти кӀант... 
Самах цунна хьалхахӀоьтти 
Инзарвоккхуш ирча гӀан:

Сел стаг йоцчу, эхь-яхь доцчу 
КӀилло-стагах ас хӀун до?!

19
Шен кӀант ирсе хилла дагна 
ГӀенаш гора генара... 
БӀаьрхиш хилла, цӀенчу лаьтта 
Дог доьлхуш, цӀий Ӏенара...

I

Букар дарцо стигал кхолош, 
Буьрса чимаш хьийзадо, 
Наггахь цӀевза барзах тарлуш, 
Наггахь берах белхам бо.

Наггахь тишчу тхов тӀе долий, 
Карзахе ча кегадо.
Некъах тилларг санна, догӀий, 
Тхан цӀийнан кор туху цо.

ХӀар тхан тишчу цӀийнан кхало 
Сингаттамо хьаьшна ю.
Кора хьалха, миска нана, 
ДӀатийна хьо хӀунда ю?

Ва сан нана, гӀелйина хьо 
Дарцо бечу узамо?
ГӀийла тийжаш, тхьовсийна хьо 
Хьайн карарчу урчакхо?

Сан декъазчу къоналлина 
ТӀера чагӀар малий вай? 
Кад схьакховдабехьа, нана, 
Цуо-м са паргӀат доккхур дай.

Илли ала суна, нана, 
Хастош хӀордан олхазар, 
Ӏуьйранна сатосчу хенахь, 
Дуьйцуш, йоӀ хи эца яр.

Букар дарцо стигал кхолош, 
Буьрса чимаш хьийзадо. 
Наггахь цӀевза барзах тарлуш, 
Беран делхар хазадо.

Наггахь тишчу тхов тӀе долий,
Карзахе ча кегадо,
Наггахь, тилларг санна, догӀий, 
Тхан цӀийнан кор туху цо...

Суо-цхьалха буьйсанна со араволу, 
Дахкарлахь схьакъегаш мокхаз некъ беца. 
Тийначу арено Деле ладоьгӀу, 
Вовшашца къамел деш седарчий гойца.

Стиглахь ду тамаше-ойлане тийна. 
Аренаш беттасехь йийшина Ӏохку. 
ХӀар Ӏийжам, доглазар хӀунда ду суна? 
Син кӀорге толлуш ас ойланаш охку.

Дикане сатийса меттиг бац кхана, 
ДӀадахнарг цуьрриг а дагахь ца доллу. 
Лаьар-кха дӀавижна, вицвала суна, 
ПаргӀатой, тийналлий лоьху ас халла.

Лууш вац шийлачу лахьти чу верза, 
ДӀавижна, вицвала лаьар-кха суна, 
Цкъа мукънаъ нисдина нийсонан терза, 
Дахаран ницкъ дебо ерриг а ханна.

Буьйсанна, дийнахь а сан безам хьоьстуш, 
Сайна тӀехь декийла ирс кхуллу илли, 
Турпал наж сайна тӀехь, шен генаш лестош, 
Тийналла Ӏалашъеш бекийла гӀийла.

------ ---- —

М.Ю. Лермонтов

Кхачделла можа ялта аренгахь техкаш, 
Мелчу мохехь къона синтарш декаш геннахь, 
Сийначу гӀаш юккъехь Ӏаьржа хьечаш лечкъаш, 
Цу бошмийн ӀиндагӀаш лустделлачу хенахь,

ТӀехула тхи хьаьрсина, хаза хьожа гӀиттош, 
ЦӀийеллачу сарахь я Ӏуьйренан анахь 
Кулла кӀелхьара, шен дато корта теӀош, 
КӀайн зезаг суна дуьхьал ийлучу хенахь,

ДӀатоьйца сан аьрхачу син карзахалла, 
Юьхь тӀера хено делла хиэбарш дӀасдовлу, 
Дог теша сан: лаьттахь ирс каро ницкъ хилла, 
ТӀаккха стиглахь гучуволу суна Дела!

Ӏинан кӀоргехь шийла шовда ловзадолий, 
Суна дуьйцуш схьадаьлла мохк, еъна гениэ, 
Беран маттахь тамашена илли олий, 
Вицвой, сайн деган кӀорге цуо вигначу хенахь

Ӏилла, кӀорни, хьомениг сан, 
Ол ий-болий-л ай!
ГӀийла хьоьжу и беттаса
Цу хьан агана,
Ас туьйранаш дуьйцур ма ду, 
Йиш а локхур ю, 
ДӀавижахьа, бӀаьргаш хьабдай, 
Олий-болий-л ай!

ТӀулгаш тӀоьхла Терко, гӀергӀаш, 
ТулгӀеш керчайо,
Берда йисте, шаьлта иръеш, 
Нохчий текхаш го.
Амма хьан ву майра дада,
ТӀам тӀехь вахчийна,
Вижий Ӏилла, шек ма вала, 
Олий-болий-лай!

Хуур хьуна, дезар ду хьан,
ТӀом бан дезар ду,
Майрра хьайн ког ловзуш луьйта, 
Герз схьаоьцур ду.
Чаьрпазаш еш, боккхуш чилла, 
Нуьйр ас кхолур ю, 
Сан бӀаьргийн нур, дижий Ӏилла, 
Олий-болий-лай!

Куц хир ду хьан турпалхочун - 
ПалгӀазкхи ву хьо,

а АГАНАН иллиГӀАЛГӀАЗКХ!

Новкъа ваккха кетӀа яьлча, 
Куьг ластор ду соь...
Хийла бӀаьрхиш цу буьйсана
Ас ма Ӏенор ду!..
Ӏилла, малик, мерза, тийна, 
Ол ий-болий-лай!

Сингаттамо хьийзош хийла, 
Варе хьоьжур ю, 
ДоӀанашца Деле гӀийла 
Ас хьо воьхур ву. 
Хетар ду-кха: сагатдеш ву 
Пана махкахь хьо, 
Хало йовза кхуьур ву хьо, 
Олий-болий-лай!

Новкъа волуш, лур ду хьуна 
Сийлахь хӀайкал сайн.
Хьалха леца даим хьайна,
Далла гӀуллакх дай.
Халчу тӀам тӀе хьайн дин лоллуш, 
Нана йиц ма е...
Хьо сан кӀорни, дижий Ӏилла, 
Олий-болий-лай!

Баркалла! Сийсара ас дагара дийцарна, 
Со, аьшнаш ца веш, тӀеийцира ахь. 
Хиллехь а ца кхеташ сан деган шовкъах, 
Даггара долуш санна, сан дог эцарна, 

Баркалла хьуна!

Ира къамел, хаза бӀаьргаш суна дайна, 
Шаып массо а тӀеийзийна кхечу меттехь, 
Сан даг чохь хир, воьрзуш лаьтте.
Амма лаац суна ахь алар сайна:

Баркалла хьуна!

И хьан миска леш, зазадоккхучу хенахь, 
Ца лаьара совбуьйлийла иштта, 
Чов тухуш, къиза Ӏоттарна метта, 
Дагтара долуш санна, ахь олийла сайна:

Баркалла хьуна!

Хьан бӀаьргаша шийла гӀура 
гойтийла суна,

Сан синхьегам, сатийсар цара доьйла, 
Ахь мел кхоьллинарг сан хӀаллак хуьлда! 
ТӀаккха-м эр дара ас даггара хьуна:

Баркалла хьуна!

Тамаше шийлачу ахмаски тӀехьара 
Йоккхаер декара синхьегам хилла, 
Милла а муьтӀахь вен хьан бӀаьргаш къегара, 
Къежара балдаш а, гойтуш аьрха хӀилла.

Дайчу дахкарх чекх лаамза суна гора 
Йогу беснеш, кӀайн яьӀна - нуьре кхоччуш, 
Яйра суна: месех едда, яьлла Ӏора
Бесни тӀоьхла хьаьдда чӀуг - аьрха гиччо...

ТӀаккха ойланехь ас кхоьллира сайна 
Исбаьхьа йоӀ, дайчу аматашца шен, 
И дегӀ доцу йоӀ - бӀаьрлагӀа - хӀетахь дуьйна 
Лелайо-кх ас, хьоьстуш, езаш, дагахь сайн.

Хета суна: и хьан къамел дека зевне 
Цхьана хенахь цхьанхьа-м суна хезна ду. 
Даго боху: хьалха гинехь, дуьллуш эвна, 
Хено вайшиъ кхул тӀаьхьа а гойтур ду.

ХӀан-хӀа! Хьо яц суна езарг чӀогӀа, 
Суна дац хьан хазаллин лепар. 
Хьо яйча, сайн жималла дагайогӀий, 
Алсамдолу дӀаяханчу хенах хьегар.

Нагахь со хьежа ваьлча хьоьга,
Хьан бӀаьргийн кьайле кхача вулий, 
Хьалха хилларг дагайогӀий, бӀаьрхиш оьгу, - 
Амма дац сан - хьуна воьлху ала.

Хьан сибатехь цуьнан амат лоьху, 
Хьан бӀаьргаш чохь лоьху яйна цӀе. 
Зевне мотт хьан аз дблуш бац шеха. 
Жимчохь езнарг йоьху сайна тӀе!

1.
Кхечуьнца а ца дицдора 
Хьан бӀаьргийн нур ас. 
Кхин езарца къахьо гора - 
Даг чохь яра хьо.
Ойланаша набарх йохуш,
Даго шир ца йо, 
Цкъа а ца гӀеллуш, соьга боху: 
«Еза, еза хьо!»

3.
Ткъа дуьненна-м хуур даций 
Безам мел бу сан.
Миччахь а ас лехарх, хӀинца 
Тийналла яц ган!
Мел сагатдо хийла хенахь, 
Мел цо хьаьшна ву.
Даго шабарш дойца генахь:
«Еза, еза хьо!..»

2.
Хьайн илланча виц а велла, 
Кхечуьнца ю хьо.
Даймахкана гена воху 
Сайн ойлано со...
ДӀахьонвай со цу кемано
Генна махка дӀа.
Бухахь тулгӀеш екар ю-кха: 
«Еза, еза хьо!»

I' 

Малх а баьлла лома тӀехьа...
ДӀачукерчи и,
Халла хезаш, дека дехьа 
Карзахдаьлла хи.
Беркат алсамдаьлла бошмаш 
Дахкарлахь дӀатийн,
Тифлис а яц кхин йистхуьлуш, - 
Дахкарх дуьзна Ӏин.
Ирча гӀенаш лела, хьийзош 
Къинош летга нах, 
Синош ларде маликаш ду 
Бераш хьоьстуш шаьш.

ДӀо, мокхазан бердал дехьа, 
АгӀорваьлла, хехь, 
Цу къоначу ножа кӀелхьа 
Со ву куза тӀехь.
Цхьалха волчу ас ойла йо: 
«ГӀенах хилла-техь, 
Боде буса ирахьӀен ян 
Дош луш суна ахь?
Сайн безамца сийлахь долчу 
ХӀокху сохьтехь со
Хьоьга кхойкху, цхьаъ бен йоцчу, 
Яре хьоьжуш хьо».

Лахахь цӀераш цу гӀароллин 
ТӀай тӀехь йогуш го,

ЛадоьгӀу ас, со ца кхета, 
Хьежарх пайда буй?
Куз ма хадий, собар дайна, 
Ас шаьлтанца сайн... 
Сингаттамо къиза дожуш, 
Хьийзадойца са,
ТӀуьна шело лаьтта яьржаш

Геннахь гуш ду шен беданца
Хьо Ӏаш йолу цӀа,
Лесташ йолчу шен ученца,
Техкаш хи чохь ша.
Кура-хи тӀехь ловзуш болчохь,
Кхерсташ, шийла мох,
Хьан цӀа лаьтта, таьлланг хьерчаш
Комаьршонца шех.
Лекхчу акхтаргел а дехьа
Гуш ду суна кор,
Амма чӀурам богуш цхьалхха 
ХӀинца-м ма ца го.

Ӏг

Килсан баххьаш, сел Ӏаржделла, 
Хехой санна, ду.
Зовза, ларлуш, банешкара 
МаьӀ-маьӀӀера шайн
Тобанашца гуьржийн зударий 
Болар хьош бу дайн...
Кху бесачу урам-новкъахь
Халла шерша уъш, 
Га дехачу чухти тӀехьа 
Юй хьо йовза йиш?

Малхбалера схьа, 
Къоьжа баххьаш мархел лакхахь 
Малхо цӀийдо дайн...
Совдегарш а гӀуьтту тӀаккха 
Къепалашца шайн...

ДӀадалахьа, эхье бӀаьрхи, 
Кхехка, сан дог, хьо!
Хьан ямартло, Ӏаьржа лаьхьа, 
ХӀинца суна го!
Хаьий суна-м, хьере шовкъехь, 
Стенах воккхаве,
Шен дин хьийзош урам-новкъахь 
Къона гӀезало...
Эрна дац-кха шен дин тийсар 
Цо хьан кора кӀел!
Хьан дада а хилла-кх безаш 
И гӀажарийн дин!

Буйна эцна еха мажар, 
Пур ву цунна кӀел... 
Берда кӀелхьа кӀело харжа 
Бу цхьа готта некъ.
ЛадоьгӀур ду кешнаш долччохь, 
Хиллалц делкъан хан.
Новкъахь гуча чан-кӀур даьлчахь, 
Топ хьажор ю сайн.
Ма эрна ду-кх сан вегавар!
Тебий, дӀатоь со...
Герга кхочу цуьнан говран «дур», 
И зуламхо ву?!

Берриг лаьмнийн доьзал болчохь, 
Дегош лаьмнийн гӀов, 

Казбеканний, Шат-Ломанний 
ГӀаьтти доккха дов.

- Нацкъарбала! - цу Казбеке
Бистхилира Шат, -

Дойна стаго, хьан бух бегош, 
Дойна ницкъан Ӏад!

ЦӀенош дугӀур ду цо хӀинцца 
Лаьмнийн бердаш тӀехь,

Диг декор ду боде Ӏинца, 
Декор ду цу чохь.

Аьчган бел а, хадош накха, 
Юьйр ю тӀулгах чу,

ЦӀаста, деши шорта доккхуш, 
Некъ буьллур бу цо!

Хьажал, хӀинццехь къепалш оьху 
Лаьмнаш тӀоьхла охьа, 

Паччахьел а паргӀат хьалха 
Аьрзуш яьхначохь.

Атта дацарх, мекар ву-кха 
Тахна веха стаг,

Мел ницкъ болуш хьо хиларх а, 
Лоцур ду цо лаг.

Хьо ларлолахь! Адам шорта. 
Ницкъ бу Малхбален!

- Ца кхоьру со цу Малхбалех! -
Хазий дуьхьал жоп, -

Цигахь адам дижна Ӏиэле 
Кхаьчна исс бӀе шо.

ДӀо ӀиндагӀехь, вехна ваьржаш, 
Ӏенош хечи тӀе

Мерза чагӀарш, вижна гуьржи, 
Хьажал цуьнга дӀа!

Луьлла уьйзуш, кӀуьрла йоьлла, 
Сеттош шен диван,

Чухчареш кӀел йижна Ӏуьллу, 
Ӏуьллу Тегеран.

ДӀо, когашкахь Иерусалиман, 
Ягаярна ша,

Меттах ца хьовш я мотт ца луьйш 
Аре Ӏуьллу цхьа...

... Дехьа - ӀиндагӀ доьгӀна доцу 
Къахьоьгуш ду Нил,

Охкуш ду и кхагардахна 
Цу паччахьийн Ӏиэл.

Бедуин а дин бицбелла,
Четарш тоьхна шен, 

Дуьйцуш ву дайн хьалха хилларш,
Лоьруш седарчий,

Ерриг бӀаьрго лоцу гене 
Йижна синтем ган...

ХӀан-хӀа! Ширчу Малхбалене 
Эшалур бац со!

- Сел хьалхе ахь дозалш ма де! - 
Бистхилира Шат, -

Хьажал дӀога, Къилбаседе, 
Гуш ду цхьаннан-м хатӀ!

Сийлахь-боккха Казбек бара 
Цунах баьлла цец, 

Боьхна, хьажий цо шен бӀаьргаш, - 
ХӀуммаъ къаьсташ дац...

Цигхьа хьоьжу и, ца кхеташ, 
Ойла яхна гор, 

Гора цунна боккха болам, 
ПовгӀа, йоккха гӀар.

Уралера Дунай долчу 
ДӀакхаччалца дӀа

Полкаш йогӀу бацал дукха, 
Техкаш, лепаш схьа...

Леста кӀужалш куйнаш тӀера, 
КӀа-буц санна, ю,

Маса богӀу дошлой церан, 
ГӀиттош йоккха чан.

ТӀамна кийча батальонаш 
Луьста йогӀуш ю, 

Вота етгаш, байракхаш шайн 
Хьалха яхьаш ю,

Курпалаш ю цӀеста могӀнехь, 
Екаш, гӀовгӀа еш,

КӀур а гӀиттош, царна тӀоьхла 
Йогуш милташ го.

Ша вахчийна тӀеман дарцо, 
Хьоьжуш оьгӀазе, 

Инарла ву хало, харцо, 
ВогӀуш хало зен...

Лард а, ницкъ а шорта болуш 
Ӏоврех терра шайн,

Цхьа инзаре йогӀу полкаш, 
Нийсса Малхбале.

Цу къаьхьачу сингаттамо 
Говрех терра шайн, 

Поьрти Казбек шен мостагӀийн 
Полкаш ягаръян...

Хьоьжура и цхьа гӀайгӀане 
Лаьмнийн доьзале...

Шен бӀаьштигна куй тӀеоьзна, 
Пийлла и дӀатин.

ХӀай Ницкъкхочург, бехке ма ве! 
Кхиэл ма елахь, Ӏазап дан, 
Лахьтин бодаш кхерамца шайн 
Доггах суна безарна!
Наггахь а хьайн сийлахь дешнаш 
Сан даг чу ца диссарна, 
Хьекъал-кхетам хьох ца тешаш, 
Геннахь тилла леларна. 
СингӀаттамийн Ӏовраш кийрахь 
Шовкъехь кхехкаш хиларна, 
Сайн иллеша хьуна хиэрехь 
Сан бӀаьргийн нур кхоларна, 
Ирке дуьне готта хилла, 
Хьайна тӀе ца верзарна, 
Воьлхуш, къинойх дуьзна иллеш 
Хьайна ас ца бахарна!
Яйъахьа сан кийрахь алу - 
Дуьне марццал йоккха цӀе, 
Сан дагах хьо тӀулг бай вала, 
Меца бӀаьрса теде сан! 
Инзаречу иллин шовкъах, 
Кхоьллинарг, ахь ваккха со! 
Къинойх цӀанлуш, сийлахь новкъахь 
ВогӀур тӀаккха хьуна тӀе!

Сийлахьчу зиярта хьалха, 
Мацалла азвелла чӀогӀа, 
Лаьттара ойлане, цхьалха, 
Пелвелла цхьа сагӀадоьхург.

Йоьхура цхьа баьпкан цуьрг цуо, 
БӀаьргаша гойтура бала, 
Амма тӀулг биллира цхьаммо 
СагӀийна кховдийнчу кана.

Иштта ас лийхира безам 
Хьан, суна къайллаха езнарг. 
Амма сан ойланаш мерза 
Ахь иштта Ӏехайин, хазниг.

ХӀай шу аьзнаш! 
Ца хьовш меттах, 
ЛадугӀуш ву со, 
Дицло суна стигал, латта, 
Вицло суна суо. 
Цу гӀум-арахь некъахочо 
Къурд бан лоьху хи - 
Оццу хьолехь со ву холчохь, 
Собар доцуш кхин, 
Цу аьзнаша гойтуш сайна 
Беран-хенан гӀан, 
Карладоху, кечдеш тайна, 
ДӀа мел дахнарг сан! 
Карладоху цара суна 
Сан езачун сурт, 
ДегӀ а дагош, къаьсташ санна, 
Хета, йоьлхуш ю.
Хьере хилла, юхаъ муьйлу 
Къаьхьчу денойн дӀовш, 
ТӀаккха а ас агӀо буьллу 
Нехан дашца товш.

■

1.
Хьуна, Кавказ, дуьненан буьрса паччахь,
Ас юха а ло сайн эгӀаза илли:
Хьайн лаьмнийн баххьашка сан илли кхаьччахь, 
Ахь декъала делахь и, хьакъдолччу диллий!
Хаалахь, хьан йовхо, хьан карзахе дорцан хехкар 
Берахь дуьйна сан кийрахь кхехкаш хиллий: 
Къилбаседахь, хьуна хийрачу махкахь, 
Сайн дагца хьан ву со, хьуна ду илли!

3.
Сел жимчу сан коьртахь дашо таж юцуш, 

Хьан мархаш хуьлура тикманаш яржош, — 
Стигла а къевкъара, лакхахь «дур» хоьцуш, 
Набарха довлура и Ӏаьржа Ӏаннаш.
Кхетара со церан къайленан даржах.
Карзахе сан ойла, дарц хуьлуш, яьржий. 
Ткъес санна, кхочура стигланан Ӏаьрше!

2.
Техкавора ахь со, дорцан мара хьерчош. 
Цу хьайн лекхчу ламанан аганахь, 
Сийначу дохк-мархийн кузаш кӀел керчош, 
Хьестарца маракъуьйлуш, тӀеийвора ахь! 
Со хуьлура вакхлой цу лаьмнийн кхерчахь: 
БӀаьрго чу ца лоцучу цу ирке арахь, 
Наьртан дегӀ санна, схьагора дӀо бухахь, 
БӀешерийн сал хилла, Кавказан лаьмнаш.

4.
ХӀар дуьне-м сан дагах ца кхетта хир ду... 
Дуьненна-м ца оьшу вайн буьрса дегнаш! 
Къайленах дуьзначу дуьненан кийра 
Кхочур дац уггар а сирлачун бӀаьрса. 
Сан боде, кӀоргачу дагна яц хийра 
Сийлахьчу Кавказах еш йолу ойла.
Сан даг чохь гӀеллур бац хьох болу безам! 
Миччахьа а со хьан ву! Хьан ву со даим!

I

Шун зӀийдигаш ас сайн даг чохь кхиийна, 
Сан Даймахкахь зазадоккхуш дахалаш!
Син паргӀатой, деган йовхой шаьшкахь мел ю, 
Кху дуьненахь даха таро шун ма ю.

Шуна ерриг деган ойла ас дӀаелла, 
Сан сирлачу бӀаьрхин къайле шуьгахь ю. 
Шу лахь - со а лер, массарна виц а велла, 
Дахахь - шуьца цхьаьний со а вехар ву.

Сайн халкъанний, деган омра кхочушдина, 
Ас шун кийра ма йиллина ца йов цӀе, 
Сайн доттагӀий ас иллешца хьистина, 
МостагӀашна илли дагахь ихна тӀе!

Эхье зовкхах, ирсах ца Ӏехавелла, - 
Царех къехкаш, кхаьрдаш хилла со. 
Шен дуьхьа со кху дуьнен чохь ваьхна хилла, 
Бакъонан шовкъ, иллеш, шуна ас дӀало!

Со къийсаман новкъа вигнарг илли хилла, 
БӀаьстенан чам бовзийтинарг - илли ду.

Даго соцуш, эххара цкъа тохаделла, 
Йина чӀагӀо, йоха ца еш, кхочушъер: 
Даймахкана совгӀат дина, иллеш делла, 
ХӀинца дахар Даймахкана ас дӀалур!

МусаДжалилъ

Илли дара паргӀатонна со гӀиттийнарг. 
Гор ца хӀуттуш, вала хьехнарг - илли ду. 
Сан дахар а Даймахкана иллех декна, 
Сан Ӏожалла, илли хилла, гӀоттур ю!

I!

Корта баккха шен диг ирдеш чалтач воллу, - 
ТӀаьххьара сайн илли яздеш со а ву.

«Муса вийна!» «Иза кхин дийна вац!» - аьлла, 
Сан хьомениг, хабар кхачахь хьайна, 
Ма тешалахь! Шаыпна доггах везаш хиллехь, 
ДоттагӀаша иштта эр дац хьуна.

«ГӀелвелла», «ХӀоьттина», «Воьжна тӀеман арахь» - 
Дагахь доцуш хабар кхачахь хьайна, 
Ма тешалахь, сан хьомениг, сох тешначара 
Цкъа а иштта эр дац хьуна.

ЦӀийх юьзна байракх ю со хьалха дӀавоьхург, 
Халчу новкъа со хьалха вуьгу цо.
Бакъо юй сан кӀелвиса, гӀелвала, воха?
Юй сан кхин ца гӀоттуш вожа бакъо?

«Ямартхо!» «Даймахкана ямарт хилла!», - аьлла, 
Дагахь доцуш хабар кхачахь хьайна,
Ма тешалахь! Доггах шаьшна везаш хиллехь, 
ДоттагӀаша иштта эр дац хьуна.

I

I

Даймохк ларба, хьо ларъя а со ма вахна, 
ЦӀийн Ӏовраш чохь, герз а карахь лета со. 
Даймахкана, хьуна ямарт хилла тахна, 
Кху дуьнен чохь ваьхна ас хӀун до?

ДӀахьулдер-кха сан шелделла дегӀ Нана-Лаьтто, 
Цкъа а лийр дац цӀарах догу илли!
Со кийча ву вала, толам боккхуш летта, 
Бакъо къуьйсуш велларг - цкъа а ца велла!

I»

 Ламчохь сатосуш 

СУД ЕЧУ ДИЙНАХЬ

Суд еш тхо набахтера арадехи, 
Есачу майданахь тутмакхийн могӀа беш. 
Шен хазчу юьхь тӀе малхо марха уьйзи, 
Хила ца лууш йоккхачу къизаллин теш. 
Баца тӀе доьжнарг Ӏуьйренан тхи дац тахна - 
Латта дилхина, къаьхьа бӀаьрхиш Ӏенош. 
ДӀогахь хьун, лаьмнаш, боцчу бехкала дахна, 
Къизалла ца ган дахкарла дийши геннахь. 
Шело. КӀентийн берзинчу когашна йовхо 
Луш ду сийлахь Нана-Латта, хьайре хилла. 
Хета: къизалла ца лаелла ду и доьлхуш, 
Шен турпал кӀенташка кхийдош ницкъ, доьналла. 
Ма кхера, Нана-Латта, хьан майра кӀентий 
Кхеро ницкъ кху Дуьнен чохь хилла бац. 
Хьан кийра тхаьш дерззалц, турпалалла гайта 
Хьуна йина чӀагӀо тхан юхур яц!
Маларо мустбина, цӀийбинчу бӀаьргашца 
Суьдхой бу тхуна Ӏожаллин кхиэл схьакхайкхош. 
Бакъ дац! Уьш бац кхиэл еш. Тхешан Ӏожалца 
Тхо ду цу йовсаршна тӀаьххьара кхиэл еш! 
Чалтачо шен ямарт диг ирден дай шена, 
Йовсарша санна, ен яй цара гӀарош.
Тхан тӀаьххьара дош, и зал оьккхуьйтуш, тайна 
Декар ду цу йовсаршна шаьш иэшар карош! 
ДогӀур ду цхьа де паргӀатонан малх кхетта. 
Сан халкъо йовсаршна кхиэл еш де догӀур ду. 
Бакъонан чӀир лохуш, тоьшалла а хӀуттуш, 
Цу дийиахь цӀийх дуьзна сан илли гӀоттур ду!

- Сайн дадех дуй буу хӀинца: 
Хилла вац сан хьол сов везарг! 
Амма кхоьру: тоьллачуьнца, 
Хьомениг, хьан къовса деза...

Лекхчу тарха уллохула
Эхангах еш пазат карахь 
Хьо йоьдура ирах хьала, 
БӀаьргех ледаш хиш хьан дара...

Курчу динахь хи тӀе воьдуш, 
И хьан кӀажарш яйра суна... 
Карзахдаьлла, некхах леташ, 
Сан догу дог гирий хьуна?

Хьомениг, ас доьху хьоьга, 
Нуьцкъаш йига хьо ма гӀерта.

Лашар-жӀарах, дуйнах тешахь, 
Хьо цхьаъ бен яц суна езарг! 
Оццул дезаш хилча вайша, 
Даллалц цхьаьний даха деза!

- Хьан майрачух со-м ца веша. 
Цул ирчаниг хьанна гина? 
Лур ву хьуна цунах, эшахь, 
И санна верг, дечгах вина...

Гуьржийн халкъан поэзи юккъера

Хьо хьистина ямарт куьйгаш 
Ас хедор ду кху сайн туьрца! 
Нохчийн ломахь Ӏаьржа тӀулгаш 
Ас кхолур ду цӀенчу цӀийца!

Ас нохчийн мотг Ӏамор беца, 
Сайн цӀе НикӀо туьллур ю. 
Кхолла морса маша эцна, 
Ломахь ас жа дажор ду!

- Леча санна болчу дино 
Со хьолда цу Нохчийн ара! 
Летар вар-кха, цӀанлуш къинойх, 
Делах кхоьруш вацахьара!

Сан майрачун хаьн тӀехь кхозу 
ЦӀийх ца Ӏеба цӀокъболат тур... 
Хадош хьан, сан ирсан доза, 
Цуо вайшиннан цӀий Ӏанор ду.

Цу хьан дагна хилла бохам 
Сайна хезаш бацахьара, 
Хьан цу хазчу кога юха 
Пазаташ ер, бохуш Ӏара...

Къахета хьан хазчу дегӀах... 
ЙогӀур ю со хьоьга бертахь.

— Хьо-м къонах ву, цхьаъ ма-варра! 
Хьол тоьлаш а къонахий бу!

Хьо массарел хаза-м вара, - 
Хьол а хаза сан майра ву!

Стелахаьштиг санна, чехка 
И кхочур ву суна орцах! 
Шен маса дин тӀаьхьа хохкуш, 
Туьрца боккхур бу хьан корта!..

